A JE'RA' U JACH TSOYIR U T'AN
C'UJ TU TS'IBTA LUCAS

Lucas cu yanxchun u
t'An u bajob Teéfilo
Quire' a wer Teéfilo ya'ab mac
caj u yanxchun u ts'ibticob
ba' u ber tu yanenob uch a ti' yan
tu yano'onex uch. 2Caj u yanxchun
u ts'ibticob u t'an Jests. Caj u
ts'ibtajob a ba' ara'b ten a mac tu
yirob Jests a tu yanxchun raji'ob
xan caj manob u yamtejob u
tsec'ticob u jach tsoyir u t'an Jests.
3Rajen tin qui' caxtaj in wirej xan
wa taj caj u betaj Jesis uch caj ts'oc
in wiric taj a ba' caj u betaj Jests
caj in ts'ibtaj a ba' caj u yanxchun u
betic Jests hasta baje'rer soc tech a
wer u bajob in baj, Teéfilo. 4Rajen
caj in ts'ibtaj tech Teéfilo soc a toc
er a ba' taj tu camsech uch.

Yajmasir u t'an C'uj caj ya'ara bic
tabar u rocha'r Juan ten u na'.

Raji' cu bin yacsic ja' tu jo'r mac

5Ti' yan mac cu reyintic u ru'umin
Judea, Herodes u c'aba'. Ra' u
q'uinin cuxa'an sacerdote pacha'an
u c'aba' Zacarias. Raji' cu beyaj
yejerob yo'nen Abias. Zacarias caj
u raq'uintaj Elisabet ra' yo'nen
Aarén raji' yo'nen xan sacerdote.

6Zacarias yejer u rac' caj yiraj C'uj
taj cu quibicob u t'an C'uj. Caj yiraj
C'yj taj cu qui' manob ich u tsoyir

a ba' caj u ya'araj C'uj. "Mana' u
parar Elisabet quire' ma'ju ctuchur
u yor u pararancar. Ma' ja wirej, u
beri' mana' u parar, toc ch'ija'an toc
ca'turo' yejer u mam baje'rer ma'

ju pararancar caj ch'ijob uch. 8Ra'

u q'uinin toc p'isa'an tu cu beyaj
Zacarias an ten bic sacerdote ich
carem naj tu cu naj c'ujinticob C'uj
u winiquirob judio. Ra' u q'uinin cu
beyaj ti' yo'nen Zacarias. ® An ten bic
nanij cu bin u toquic a qui' u boque'
ich carem naj. Caj bin Zacarias

quir u toquic quire' teta'b ten u yet
sacerdote. Caj teta'b Zacarias caj
ts'oc u yarac'tic chan tunich. 1°Ra'
u q'uinin cu toquic a qui' u boque'
Zacarias, tu cotor a pimo' tan u
t'anicob C'yj ich u tancabir carem
naj. MYajmasir u t'an C'uj caj u yesaj
u baj ti' Zacarias. Zacarias caj yiraj
yajmasir u t'an C'uj, ch'iquicbar ich
u noj tu cu toquic a qui' u boque'.
12Caj yiraj yajmasir u t'an C'uj
Zacarias jach jaq'uij yor quire' ma'
yer ba' u c'at yajmasir u t'an C'yj caj
u ch'aj sajquir. 13Yajmasir u t'an C'uj
caj ya'araj ti":

—MaA' ju jac'ar a wor ten, Zacarias.

C'yj cu yubic a t'an rajen cu bin
yantar a parar ca' a pachej u c'aba'
Juan. "Ca' bin qui'ac a wor jach
manan qui' a wor. Ya'ab mac cu bin
qui' tar yorob quire' yan a parar
Zacarfas. '5Quire' a parar ca' bin
rochac ten u na' jach carem acatan
u wich C'yj. MA' ju bin yuq'uic u
c'ab uva a parar. Bayiri' trago ma'
ju bin yuq'uic xan. Toc aca'an ti' u
Taj'or u Pixam C'uj quir u ts'urintic
ca' bin rochac ten u na'. ¢ Jach
ya'ab cu bin yacsic tu yor ti' C'uj
ca' bin yubej u tsec'tic u t'an C'uj u
winiquirob israel. 17 A parar Juan
cu bin u ts'urinbir u Taj'or u Pixam
C'yj soc c'ucha'an yor ti' tu cotor
ba' an ten bic Elias uch. Ca' bin
yubob u winiquirob judio u tsec'tic
u t'an cu bin u quetquintic u yor u
pararob yejer u tet soc p'eri'ob yor.
Cu bin u tsec'tic ti'ob soc u c'axicob
yor a mac a ma' ju quibicob C'yj.
Soc cu bin u quibicob a mac taj yor,
a mac u ne'er. Soc c'ucha'an yor u
c'amic a Cristojo' ca' bin tac.

18Zacarias caj u c'ataj ti' yajmasir
u t'an Jaj Ts'ur:

—Bic tabar in jach er taj a ba' ca
wac quire' jach uch ch'ijiquen yej
in rac'?

19Caj u nuncaj yajmasir u t'an
C'uj:

—A teno!, raji' in c'aba' Gabriel,
quin beyaj acatan ti' C'uj. Raji' tu
tuchi'tajen quir in wa'aric tech a
je' jach tsoy t'ana'. 20A techo' ma'
ta quibaj in t'an a ba' tin toc a'araj
tech baje'rer. Baxuquech ma' ju
bin joc'ar a t'an hasta cu c'uchur
tu q'uinin u rocha'r a parar ten u
nA'. Jeroj cu joc'ar a t'an. Ca' bin

c'uchuc tu q'uinin cu bin joc'ar jach
taj an ten bic tin wa'ara tech.

21Ti' yan a pimo' ich tancab tan
pajicob ca' joc'ac Zacarias caj jaq'uij
yorob quire' oma'an joc' Zacarias
ich japnin carem naj. 22Caj joc'
Zacarfas ma' ju joc'ar u t'an. Caj u
najtajob a pimo' yan ba' caj u yiraj
Zacarias ich carem naj, caj yesa
yejer u c'ab Zacarias quire' ma' ju
joc'ar u t'an.

23Caj c'uchij tu q'uinin u ts'ocar
u beyaj Zacarfas ich carem naj, caj
bin ich yatoch. 24Caj ur Zacarias ich
yatoch caj yanjij u parar Elisabet. Ma'
ju c'as joc'ar hasta manij cinco icna'.
Tan u tucric ich yor, Elisabet caj u
tucraj tu yor: 25“In Jaj Ts'urir caj u
jawsaj in suraquir tu ma' ju yan tar
in parar. Caj u yamtajen C'uj, soc ma'
jin payic in su'tar ti' a pim baje'rer.”

Yajmasir u t'an C'uj cu ya'aric
je' u rocha'r Jests ten u na'

26YAn seis icna' caj najij u nac'
yejer yarac' och Elisabet, caj wac'as
tuchi'ta'b ten C'uj yajmasir u t'an
ra'iri' Gabriel ca' xic ich u ru'umin
Galilea tu cajar Nazaret. 27 Caj
bin yiric turiri' xquic a ma' yer ba'
hasta cu ch'ic u Maria quire' José
cu bin raq'uintic Mar{a toy c'ata'b
ten José, ra' u nunquir David uch.
28yajmasir u t'an C'uj caj oc tu yan
Maria caj u t'Anaj:

—A C'yjo' cu bin u yamtiquech soc
jach manan tsoyirech. Mana' u jer
xquic baxuco' chen tech tsoyech.

29Maria caj yiraj yajmasir u
t'an C'yj caj jaq'uij yor Maria a ba'
yuba ya'ara' ti'. Caj u tucraj tu yor:
“Biquinin cu t'aniquen baxuc aro'.”
30yajmasir u t'an C'uj caj ya'araj:

—MaA' ju jac' a wor ten, Maria, C'yj
cu jach qui' qui' yajquintiquech
Maria. Ma' ja wirej, C'uj cu bin
yesic bic u jach yajquintiquech.
31Baje'rer cu bin yantar a parar raji'
ca bin a rochej xib, ca' a pachej u
c'aba' JESUS. 32A'a parar Jestiso'
jach ne no'j, raji' u parar C'yj a ti'
yan ca'anano'. A Jaj Ts'ur a C'ujo’
cu bin yacsic soc u reyinticob
u winiquirob judio an ten bic u
nunquir David caj u reyintajob
uch. 33Raji' cu bin u reyinticob u
winiquirob israel munt q'uin ma' ju
ts'ocar u reyinticob u winiquirob
israel.

34Maria caj u c'ata ti' yajmasir u
t'an C'uj:

—Bic tabar in pararancar quire'
ma' toy in ch'aj in mami'.

35Caj nunca'b ten yajmasir u t'an
C'yj caj ara'b ti"

—Je' u tar tech u Taj'or u Pixam
C'uj soc u yantar a parar quire'
jach yan u muc' C'yj jach manan
ti', rajen cu yantar a parar. Ca' bin
a rochej a parar yan u bin sajta'bir
ten mac quire' u parar C'uj. 36Ira
wirej, a bajob a baj Elisabet baje'rer
yan u parar cax uch ch'ijic yanij u
parar. Cax a ucho' caj u ya'araj u
rac'ob ma' u yantar u parar. Baje'rer
yAn ti' seis icna' caj yanij u parar
xib. 37Quire' a ba' caj u toc araj C'uj
c'ucha'an yor ti' cax ca tucric C'uj
ma' c'ucha'an yor ti'.

38Caj ya'araj Marfa:

—A teno' —quij Maria—, u
c'urewen in Jaj Ts'urir. Arej ti' C'uj
a ba' u c'at u betic ten tsoy quire' ti'
yAnen quir u yantar in parar.

Caj ts'oc u tsicbar Maria caj bin
yAajmasir u t'an C'uj.

Caj bin Maria irbir Elisabet
39Ma' jach uch caj yiraj yajmasir
u t'an Mar{a, caj bin yirej u bajob u
baj Elisabet. Seb caj toc bin Maria

ich u bajob u baj quire' ti' caja'an
Elisabet ich u cajar ich u ru'umin
Judea a yan u witsir. 49Caj oc
Maria ich yatoch Zacarfas. Caj t'an
Elisabet ten Maria. 4! Caj yubaj u
t'anan Elisabet seb caj pecnaj ich

u nac' Elisabet u chan ochir. Quire'
jach yan ti' u Taj'or u Pixam C'yj
Elisabet. 42Rajen caj c'am t'an
Maria ten Elisabet quire' qui' yor:

—A techo!, Maria, jach manan
u qui' yajquintiquech C'uj quire'
mana' u jer xquic teta'b an ten bic
tech —quij—. Jach tsoy a parar
ca' bin a rochej quire' C'uj cu bin u
yamtic a parar. 43Maqueni' cu tar
yiriquen u na' in Jaj Ts'urir C'uj?
Ma' ja wirej, tan u sajtiquen Maria.
44Caj tarech caj a t'anen caj yubaj a
t'aniquen caj pecnaj in chan ochir
ich in nac' quire' qui' yor.

45Caj ya'araj Elisabet:

—Jach qui' a wor Maria quire' ta
quibaj u t'an yajmasir u t'an C'yj caj
ya'araj: “Je' u yantar a parar.” Ma'
ja wirej, a wer bin u nup'ur a ba' caj
u ya'ara tech C'uj.

46Caj u nuncaj Maria:

Jach qui' in wor quire' caj in
wa'araj ti' in Jaj Ts'urir: jach
caremech Jaj Ts'urir. 47 Jach
qui' in wor acatan C'yj
quire' raji' in wajtaquir. 48A
C'ujo' tu yajquin ten quire' u
c'urewen C'uj cax ma' no'jen.

Caj ya'araj Maria:

Ca' bin ts'ocac in rochic in parar

je' ya'aric a jach pimo": C'uj

caj u betaj a tsoyo' ti' ten.
Baxuc cu bin ya'ariquenob
mac hasta cu xur t'an. 4°A
C'ujo' jach manan chichir u
muc' quire' caj u yamtajen.
Ma' ja wirej, jach carem u
c'aba' quire' mana' u si'pir.
50 A C'ujo' cu yajquintic mac
quire' a mac cu sajtic C'uj. Cax
ber u q'uinin ca' bin rochac
ten u na' cu bin yajquinbir
ten C'uj wa cu sajtic C'uj.
51A C'ujo' caj u yesaj wa raji'
jach manan chichir u muc!,
bayiri' u ne'er tu cotor ba'.
Raji' c'ucha'an yor u ch'esic u
beyaj a mac a cu tucric jach
carem, a mac a cu tucricob
u jach ne'er ba' soc robob
mA' u cuchur u yor ti' mana'
ba'. 52A C'ujo’ c'ucha'an yor
u joc'sic a mac a cu ts'urintic
u rac'ob a jach no'j u beyaj.
Baxuc xan c'ucha'an yor u
ts'ic u beyaj ti' a mac irir ten u
rac'ob a ma' no'jo". 53A C'ujo'
cu bin u qui'quintic yor a mac
a jach otsir yejer a ba' jach
tsoyo'. Baxuc xan a mac neyaj
u taq'uin, mana' ba' cu ts'ic
ti'. 54A C'ujo' caj u yamtaj u
winiquirob israel quire' u yaj.
A baywo' caj nup' u t'an C'uyj a
ba' caj u toc araj ti' ic nunquir
uch. 55Quire' caj u c'A'otaj u
yajquintaj u winiquirob israel.
Baxuc caj ara'b ti' ic nunquir
Abraham yejer u bajob soc munt
q'uin cu yajquintic ti'ob.
56Maria caj p'at yejer u bajob u
baj Elisabet. Tres icna' ti' yan Maria
ich u bajob u baj. Pachir caj u
wac'as bin Maria ich yatoch.

Caj rocha'b ten u na' Juan
raji' cu yacsic ja' tu jo'r mac
57Caj c'uchij tu q'uinin caj
pararnajij Elisabet, xib caj u rochaj.
58 Caj yubob u rac'ob caj u rochaj u
parar Elisabet, baxuc xan u bajob
caj rac qui'ji yorob yejer Elisabet.
Caj yajquinta'b ten C'uj rajen yanij
u parar. Rajen jach qui' yor u rac'ob
yejer u bajob.

59 Caj manij turi' semana caj rac
tarob quir u chan sesic u baq'uer
an ten bic nanij cu beticob u
winiquirob judio quir u yacsicob
u c'aba'. U c'at u chen pachicob u
wac'as jer u c'aba' u tet Zacarias.
60Caj u ya'araj u na":

—MA' a pachiquex u c'aba'
Zacarfas, tsoy ic pachic u c'aba'
Juan.

61Caj ya'arob:

—Mana' u c'aba' baxuc ich a bajob.

62Caj c'ata'b ti' u tet ba' quir u
c'aba' ca bin a pachej, tan yesicob
yejer u c'ab ti' Zacarias. 63 Caj
u macantaj u c'ab caj u c'ataj u
chan pequer che' caj tar purbir ti'
caj u ts'ibtaj: “Ra' u c'aba' Juan.”
Rajen jaq'uij yor u rac'ob. ®4Ray u
q'uinino' seb caj joc' u t'an Zacarias
caj u yanxchun u t'anic C'uj:

—Jach caremech C'uj.

65A mac ti' caja'an tu cajar
Zacarias caj u ch'aj sajaquirob caj
rac man u jumintob ich tu cotor u
ru'umin u witsir u ru'umin Judea
a ba' u ber Zacarias caj u pachaj u
c'aba' u parar. 86Caj yubob u man u
jumintej caj u tucrob tu yor:

—A ba' u ber u parar Zacarias?

Quire' a C'ujo' cu bin yamta'bir
Juan.

Zacarias cu c'ay quire' qui' yor
67U tet Juan Zacarias jach yan
ti' u Taj'or u Pixam C'uj, rajen caj

ya'araj ti' C'uj:

68 Jach caremech C'uj, quire' caj a
cAanantaj u winiquirob israel.
MaA' ja wirej, caj a tacato'on
baxuc caj a yamtaj ti'ob.
69A C'ujo’ caj u ts'aj to'on
ij cajtaquir a mac manan
chichir u muc'. Ra' cu tar
ti' ic nunquir David a caj u
reyintaj u winiquirob israel
uch. 7°Baxuc caj u toc araj ti'
a mac ts'a'b u tucur ten C'uj
uch. " Baxuc caj u toc araj
C'uj uch: “Je' in taquiquechex
ti' a mac cu p'actiquechex
a mac a ma' u winiquirob
judio”, baxuc caj u ya'araj
C'uj. "2A C'ujo' caj ya'araj: “Je'
in yajquintic ti' ic nunquir
tan u yamtic ti'ob. Ma' ju bin
tubur ti' a ba' caj u toc araj
uch.” 73Baxuc caj toc ara'b
ti' ic nunquir Abraham uch:
74“Cu bin tacbir ti' a mac cu
p'actico'on soc c'ucha'an ij
cor ij c'ujintic C'uj soc ma' ic
ch'ic sajaquir ti' mac.” 75Caj
u chajex to'on ij cacsic tij cor
soc ij canic C'yj soc u bur u
q'uinin ic manex tu tsoyir
Acatan ti' hasta cu xur t'an.
76Caj ya'araj Zacarias ti' u
parar: “A techo', in pararech,
je' u t'aniquech yajtseq'uir u
t'an C'uj caj bin a payic u ber
ic Jaj Ts'urir soc yer a rac'ob
u winiquirob judio je' u tar
Jaj Ts'ure'. 77 A C'ujo' caj u
tetaj to'on a techo', chan och,

136

ca bin a wa'aric C'uj cu jawsic
ic si'pir quir u taquic to'on.
78Quire' u jach tsoyir u pixam
C'yj caj u yajquintaj to'on ca'
bin tac tu q'uinin cu c'uchur.
797j cajtaquir je' u sasichajir
u pixam ten C'uj. A mac a
cu man tu yac'birir yan u
c'oxar u pixam ten C'uj quir u
sasichajir u pixamob. Cu bin
u rac ruc'sic a ba' quic sajtic ij
quimin.”
80Caj ch'ijij Juan caj bin u cajtar
ich tacay ru'um. Caj u qui' canaj
C'uj Juan. Hasta c'uchij tu q'uinin
caj u yesaj u baj ti' u rac'ob u
winiquirob israel yajpayiren u ber
Jaj Ts'ur.

Caj rocha'b Jestis ten u na'
(Mt. 1.18-25)
Ray u q'uinin Augusto
caj u reyintaj u ru'umin u
winiquirob romano caj ya'araj rey
ti' u winiquirob:

—Ca' xiquechex a ts'ibtex a c'aba'
quir in wiric mun u winiquirob
yAn tera'. Tu cotor mac yan u bin u
ts'ibtic u c'aba’.

Baxuc caj ya'araj César Augusto.
2A je' beyaja' caj u ts'ibtajob u
c'aba'. Ra' tu yan bat'an ts'ibtaj
u c'aba’' caj oc u gobernador u
ru'umin Siria, Cirenio, u c'aba'
gobernador. 3Tu cotor ich u
cajaririri'ej yan u ts'ibtic u c'aba’
xan. Jujuntur cu bin u ts'ibtic u
c'aba' ich u jach cajar. 4Caj bin
José, caj ruq'uij ti' u cajar Nazaret
caj bin ich u ru'umin Judea quir
u c'uchur tu cajar Belén. Caj bin
u ts'ibtej José u c'aba' ich Belén
quire' ra' u cajar u nunquir David

tu rocha'b ten u na". Rajen caj u
jamach p'ataj u cajar Nazaret quir
u bin. 5Caj binob José yejer Maria
ich Belén quir u ts'ibticob u c'aba'.
José ma' toy u jach raq'uintej Maria
chen tabar u rochic u parar. STi'
yan José yejer Maria ich u cajar
Belén caj c'uchij tu q'uinin u rochic
u parar. "Maria caj u rochaj u chan
och xib. Raji' tu yanx rochaj Marfa.
Caj u tapa Maria yejer u tep' caj u
chaquintaj tu cu bin u jansej yarac'
wacax quire' ma' tu cu majanticob
naj quir u wenanob quire' jach
pimob caj u rac ts'ibtajob u c'aba'.

Caj tarob yajmasirob u t'an C'uj ich

tu cu cananticob yarac' taman yuc

8Baytac ich u cajar Belén ti' yan
yAjcananyajirob yarac' taman yuc.
Cax ac'bir caj u canantajob yarac'
taman yuc. Ti' yanob tu mana' u
che'er chen suc yan. ?Seb caj tar
ch'ictar yajmasir u t'an C'yj tu yan
yAjcananyajirob taman yuc caj tar
u sasir C'uj caj sasichajij tu yanob.
Rajen jach jaq'ui yorob. 19Caj
ya'araj yajmasir u t'an C'uj:

—MA' u jac'arex a worex ten
quire' caj taren in wa'aric techex a
je' tsoy t'ana'. Caj taren in wa'aric
tech soc u qui'tar yor tu cotor mac.
1" Baje'rer rocha'b ten u na' ich u
cajar Belén. Ra' a wajtaquirex a
caj u ya'ara yajtseq'uir u t'an C'yj
je' u tare'. Raji' Cristo Jaj Ts'ur a'
tuchi'ta'b ten C'uj. '2Soc a werex
a ba' quin waquextech jaj. Je' a
wiriquex charic tu cu jansic yarac'
wacax ich u najir yarac' wacax.

13Seb caj tar u jer ya'ab
yajmasirob u t'an C'uj. Jach pim caj
tarob. Ti' u tar ich ca'anan. Caj u

yanxchun u c'ayicob C'uj yajmasirob
u t'an C'uyj. Caj u c'ayob C'uj:
14 Jach caremech C'uj a techo'
a ti' yanech ich ca'anan.
Jach qui' yor a mac a ti'
yan ich yoc'ocab a tu qui'
quiquintajob a wor C'uj. Ma'
ja wirej, caj a yamtaj ti'ob.
Baxuc caj c'ayajob yajmasirob u t'an
C'uj.

15Caj wac'as binob yajmasir u t'an
C'yj ich ca'anan. Caj ya'arob ti' u
rac'ob yajcananyajirob:

—<Ca' xico'onex ich u cajar Belén
ca' ij quirej a ba' caj u ya'araj to'on
yajmasirob u t'an C'uyj. Ca' ij quirej
ba' u ber ti'.

16 Tslajan yor binob caj u nup'ajob
Maria yejer José ich u najir tu cu
jansicob yarac' wacax. Ti' chara'an
u chan ochir Maria tu cu jansic
yarac' wacax. Caj ts'oc yiricob
u chan ochir. 7 Yajeananyajirob
taman yuc caj ara'b ti' José yejer
Maria a ba' ara'b ti'ob ten yajmasir
u t'an C'uj. Caj ya'arob ba' cu bin
u betic u chan ochir ich u rac'ob
u winiquirob judio. 18Caj jac'ob
yor tu cotor a caj u yuba ba' caj u
ya'arajob yajcananyajirob tAman
yuc. Tu tsicbatob bic tabar u
chan ochir Maria. ®*Maria caj u
qui' tucraj a ba' yuba ya'ara'r ten
yajcananyajirob taman yuc. Rajra’
cu tucric ti' tu yor Maria. 20Caj
WAC'AS sutnajob yajecananyajirob
taman yuc quir u beyaj. Caj ya'arob
ti' C'uj:

—Bayo' C'uj, jach caremech C'yj
quire' tij quiraj tij quich quire'
baxuc caj a wa'ara to'on. Toc taj caj
a wa'araj to'on —baxuc caj ya'arob
yajcananyajirob taman yuc ti' C'yj.

Jests caj bin purbir ich carem
naj tu cu naj c'ujinticob
C'uj u winiquirob judio
21Caj man turiri' semana caj bin
purbir Jestis quir u sesic u baq'uer
chan xib an ten bic nanij u betic
u winiquirob judio. Caj pach u
c'aba' Jestis an ten bic caj ara'b ten
yajmasir u t'an C'yj ti' Marfa. Ra' u
q'uinin ma' toy yanac u parar uch.
22(Caj ts'oc u nup'ur u q'uinin an
ten bic caj u ts'ibtaj Moisés uch. Ra'
u q'uinin caj bin Maria quir u yesic
u baj acatan C'yj ich carem naj an
ten bic nanij cu betic u winiquirob
judio, yet binac José. Rajen binob
purbir Jests ich u cajar Jerusalén
quir u yesicob ti' C'yj ich carem
naj tu cu naj c'ujinticob C'yj u
winiquirob judio soc C'uj yanin
ti'. 22Caj binob quir u nup'ur u
t'an a tu ts'ibtaj Moisés uch. Caj
ya'araj: “A mac a yan bat'an rochic
u parar xib yan u bin u ts'ic chan
och ti' Jaj Ts'urir soc raji' yanin.”
24Caj binob José yejer Maria quir
u ts'ic ti' C'uj a baxuc caj u toc
araj Moisés uch, caj ya'araj: “Yan
a ts'ic ca'tur susuy wa mana', yan
a ts'ic ca'tur chan tuch. Raji' yan u
quinsic sacerdote quir u toquic ti'
C'uj.” Baxuc caj ya'araj Moisés uch.
25Ra' u q'uinin caj bin Maria yejer
José ti' caja'an ich u cajar Jerusalén,
turiri' xib Simeén u c'aba'. Raji'
jach tsoy yor, cu jach c'ujintic
C'yj. Caj u qui' paj u q'uinin ber
ca' bin tac a mac a cu bin tuchi'bir
ten C'uj quir u qui'quinta' yor u
winiquirob israel. Quire' u Taj'or
u Pixam C'uj caj u pay ber Simeén.
26Rajen esa'b ten u Taj'or u Pixam

C'yj ti' Simeén: “Ma' a quimin
hasta ca wiric ta wich Cristo a
mac Jaj Ts'ur, a mac tuchi'ta'b ten
C'uj.” 27 Sime6n caj bin ich carem
naj tu cu naj c'ujinticob C'yj u
winiquirob judio, quire' pay u ber
ten u Taj'or u Pixam C'uj. Ba'iri'
c'uch José yejer Maria yejer u chan
ochir Maria, Jests u c'aba'. An ten
bic nanij u yesicob u winiquirob
judio ti' C'yj ich carem naj, rajen
binob. 28Simedn caj u nup'aj José
yejer Maria, caj chuc u chan ochir
Maria ten Simeén. Caj u t'anaj C'uj
Simeén:

Bayo' C'uj, quij. 29Jaj Ts'urir,
quij Simeén, baje'rer
c'ucha'an in wor in quimin.
30Qui' in wor quire' caj in
wiraj a mac a caj a toc araj
cu bin tar. Caj in wiraj in
wajtaquir an ten bic caj a
wa'araj ti' ten a mac a cu
beyaj tech. 3'A je' chan ocha'
a quin rochic raji' caj a tetaj
quir u taquic mac tu cotor.
Tu cotor cu bin yiric. 32A je!
chan ocha!, je' u sasiquintic ti'
mac cax a ma' u winiquirob
judio soc yerob bic tabar cu
bin tacbir. U winiquirob judio
cu bin sajta'bir ten tu cotor
mac quire' ti' u tar ti'ob a
mac cu bin u taquic ti'ob.

33 José yejer Marfa u na' Jests caj
jaq'uij yorob quire' yubarob ya'aric
Simeo6n ti' chan ochir. 34Simedn caj
ya'araj:

—Ca' u yamtej techex C'uj.

Caj ara'b ti' Maria ten Simeén:
—~Ca bin a muc'yaj Maria irej wa
rambirech yejer chan mascab quire'

a ba' cu bin tar ti' a parar. Ya'ab

u winiquirob israel cu bin satarob
quire' ma' tu quibob a parar tech.
Chen ya'ab cu bin u cuxtar munt
q'uin quire' caj u quibob ti'. Ya'ab
mac cu bin u nunquicob u t'an 35soc
u joc'ar a ba' cu muc u tucricob tu
yorob. Baxuc teta'b ten C'uj uch —
baxuc caj ara'b ten Simedn.

36Ti' yan u jer xquic ich carem
naj tu cu naj c'ujinticob C'yj u
winiquirob judio, ra' u c'aba' Ana,
raji' u c'aba' u tet, Fanuel. Ana, raji'
u jach Aj tseq'uir u t'an C'yj. Raji’
yo'nen Aser. Jach uch ch'ijic. Tan
tu xur u baquer Ana caj raq'uinta'b
ten u mam caj ts'oc u man siete
yaxq'uin caj quim u mam. U
beriri' mana' u mam, quim u mam.
37Baje'rer yan ochenta y cuatro
yaxq'uin, mana' u mam. Rajra’ ti'
yan Ana ich carem naj. Rajra’ caj
u c'ujintaj C'uj caj u t'anaj C'yj
ti' u rac'ob. Su' su' caj u jamach
p'Ataj u janan soc u qui' c'ujintic
C'uj. 38 Ana caj c'uchij ich carem
naj ra' u q'uinin ti' yan Simeén tan
u tsicbarob yejer José yejer Maria.
Caj ts'oc yiric u chan ochir Maria
caj u t'anaj C'uj caj ya'araj:

—Bayo' C'uj quire' caj in wiraj
chan ochir.

Ana caj tsicbanaj yejer u rac'ob
bic tabar u chan ochir Maria. Caj
ya'araj ti' a mac tan u pajicob u tar
Cristo ich u cajar Jerusalén. Ana caj
u tsicbataj ti'ob ti' Cristo. Baxuc caj
ara'b ten Ana.

Caj wac'as sutnaj ich u cajar Nazaret

39Ra' ts'oc u nup'sicob a ba'
ya'araj ich u t'an Moisés. Caj wac'as
sutnajob José yejer Maria ich u
cajar Nazaret quire' ra' u jach cajar.

SAN LUCAS 2

Ti' yan tu ru'umin Galilea. 40Ti'
yanob ich u cajar Nazaret caj ch'ijij
u parar. Caj u jach chichtar u muc'.
U ne'er ya'aric tu cotor ba'. C'uj caj
u qui' canantaj chan Jests xan.

Caj c'uchij chan Jests ich
carem naj tu cu naj c'ujinticob
C'uj u winiquirob judio

41 An bic nanij u bin José yejer
Maria cu yocar yaxq'uin cu bin
ich u cajar Jerusalén, cu c'uchur
tu q'uinin u qui'qui' jananob u
winiquirob judio. Ra' u q'uinin
cu c'A'oticob tu caj u potmastaj
yajmasir u t'an C'yj uch. 42Rajen
caj c'uchij ti' doce u yaxq'uinin ti'
Jesus yet binacob u na' yejer José
ich u cajar Jerusalén an ten bic
nanij cu binob José yejer Maria
quir u binob. 43Caj ts'oc u qui'qui’
jananob caj sutnajob José yejer
Maria. Tiri' toc p'at Jests ich u
cajar Jerusalén. Ma' yerob u na'
wa tar bin Jests yejer u rac'ob
pAybej. Ma' yerob p'at tu junan ich
u cajar Jerusalén. 44Cu tucricob
tan u tar ich a pimo' a yet binacob,
tu masajob turiri' u q'uinin ich
bej. Caj binob caxta'bir Jests ich
u rac'ob bayiri' ich u bajob. 45Ma'
yirob rajen wac'as ca' sutnajob u
caxtej ich u cajar Jerusalén.

46Caj c'uchob ich Jerusalén caj
u caxtajob, tres u q'uinin tan u
caxta' Jests. Tres u q'uinin caj ir
Jests. Ti' yan ich carem naj caj irir
curucbar yejer yajcamsayajirob u
t'an Moisés. Caj yubaj u tsicbarob.
Caj u c'ataj Jestis a ba' cu camsicob
yajcamsayajirob.

47 Jac'a'an yorob yajcamsayajirob
u t'an Moisés quire' yubicob quet

u nunquic Jesus a ba' cu c'ata' ti'
quire' yer u nunca'r Jesus. 48Caj
irir ten José ti' yan Jests ich u
yajcamsayajirob u t'an Moisés caj
jaq'uij yorob u na' yejer José. U na'
caj ya'araj:

—In pararech, biquinin caj a betaj
to'on aro'? Ma' wa ja toc er je' in
wac'tiquech yejer a tet?

49Caj ya'araj Jesus:

—Biquinin caj tarechex a
caxtenex? A werex a teno' yan in
bin in betej a caj u ya'araj ten in Tet
C'uj, rajen te' yanena'.

50Robob ma' ju najticob ba' caj u
ya'araj Jests ti' u na' yejer u tet.

51Quet caj wac'as sutnajob ich u
cajar Nazaret. Caj u quibaj u tan u
na' Jesds quet u quibic u t'an José.
Maria caj u caj tucraj ich yor a ba'
caj u ya'araj Jesus ti'ob. 52A Jestiso'
caj u jach ne qui' canaj quire' tan
u jach ne ch'ijir quire' yajquinta'b
ten C'yj. Bayiri' u rac'ob yajquinta'b
Jests.

A Juano' ra' cu yacsic ja' tu jo'r mac
cu tsec'tic u t'an C'uj
(Mt. 3.1-12; Mr. 1.1-8; Jn. 1.19-28)

Ra' u q'uinin ts'oc u man

quince u yaxq'uinin Tiberio
César tan u reyinticob u ru'umin
Roma. Ti' yan Poncio Pilato tan u
ts'urinticob u ru'umin Judea. Bayiri'
xan Herodes tan u ts'urinticob u
ru'umin Galilea. Yits'in Herodes,
Felipe, ra' u c'aba’' tan u ts'urinticob
u ru'umin Iturea yejer u ru'umin
Traconite. Bayiri' xan Lisanias tan
u ts'urinticob u ru'umin Abilinia.
2Bayiri' xan a ray u q'uinino' ti' yan
Ands yejer Caifés tan u ts'urinticob
carem naj tu cu naj c'ujinticob

C'uj u winiquirob judio. Quire' u
jach ts'urirob sacerdote. A ray u
q'uinino' caj ts'a'b ti' Juan ten C'yj
quir u tsec'tic u t'an C'uj. Raji' u
parar Zacarfas. Ti' caja'an Juan
ich tacay ru'um caj tar u t'an C'yj
ti' ca' u tsec'tej. 3Rajen Juan a cu
yacsic ja' tu jo'r mac bin u ts'ectej
tu nats'a'an u ya'arir Jordén. Caj u
man ya'araj ti' a pim ca' u c'axejob
tu yorob soc u p'aticob u c'asir quir
u yacsic ja' tu jo'r soc u jawarob u
si'pirob. 4A ba' caj u tsec'taj Juan
raji' quir u nup'ur u t'an C'uj a caj u
ts'ibtaj Isafas uch.

Caj ya'araj Isaias yajtseq'uir u t'an
C'yj bin Isafas uch:

Quij cu'yic u t'an, quij Isaias.
Quij cu'yic u t'an mac, c'am
cu tsec'tic ich tacay ru'um.
Aro' a cu tsec'tic quij cu'yic
u ya'aric: Toc rac ruc'sex
a c'asirex, irej a mac cu
tajquintic u ber soc u tar rey.
Tu c'oc'ob cu tajquintic. 5Tu
c'omc'om ca' u muquej soc
u tajtar. Tu cotor u witsir a
ca'anano' ca' u tajquintej,
bayiri' u chan p'uc wits ca' u
tajquintej. Tu roch u berir ca'
u tajquintej xan. 8 Abaywo'
c'ucha'an yor yiric C'uyj tan u
p'aticob u man tu c'asir soc
yer tu cotor mac bic tabar cu
tocar ten C'uj.

Baxuc caj ya'araj Isaias uch.

7Caj tarob a pimo' quir u yacsa'r
ja' tu jo'rob ten Juan quire' caj u
c'axob tu yorob. Caj ya'araj Juan ti'
a pimo":

—A techexo' jach c'asechex
irechex can. Ma' ja wirej, a cano' cu
puts'ur yiric cu tar quinsbir. Rajen

ca tar a taquiquex a baj a werex
sajaquechex a binex erarex. Arex
ten mac caj u ya'araj techex quir a
puts'urex ti' u ts'iquir C'uj?

Juan caj ya'araj ti'ob:

—A techexo' caj a wac'tex a baj quire'
a werex yAn a si'pirex. 8Toc p'atex a
c'asirex tu caj a manex soc a manex
tu tsoyir soc chaca'an yiricob a rac'ob
caj a jach c'axex a worex. Ma' a chen
bin a wa'ariquex ra' in nunquirob
Abraham rajen cu bin taquiquenob
soc mA' u ts'abar a muc'yajex ten
C'yj. Biquinin C'ujo' c'ucha'an yor u
ric'sic a je' tunicha' quir u wayar u
parar a nunquirex Abraham. ®Chen
a techexo' wa ma'ja betiquex a ba' cu
qui'quintic yor C'yj cu p'eri'quintic
techex ti' pac'ar u che'er a ma' ju
wichancar. Techex a werex, a mac a
yAn u pac'ar che' a ma' ju wichancar,
cu rac ch'aquic quir u puric ich c'ac'.
Baxuquex xan wa techex ma' ca
wesiquex caj a jach c'axex ta wor cu
bin ts'abar a muc'yajex munt q'uin.

10Caj c'ata'd ti' ten u winiquirob
judio, a mac a caj u yubob u t'an:

—Ba! tsoyir yan ic betic soc u
taquico'onex C'uj?

" Caj u nunca Juan:

—A mac mana' u noc' yan a
jasiquex ti' wa yan ca'tur techex. A
mac yAn yo'och ca' u jasej ti' a mac
mana' yo'och.

12Caj tarob ich Juan a mac a cu
c'amicob u taq'uin gobernador tar u
purej acsabir ja' tu jo'rob caj c'ata'b
ti' Juan:

—Arej to'on ba' yan ic betic soc u
taquico'on C'yj ij cajcamsayajirech.

13Caj ya'araj Juan:

—A mun cu c'ata'r u bo'orir ti a
rac'ob ten gobernador. Ma' ja ne

SAN LUCAS 3

jach nacsiquex u bo'orir. Jach taj ca
waquex ti'ob.

14Caj tarob jun yarob soldado ich
Juan u c'atejob ti":

—Ba' yan ic betic soc u taquico'on
C'uj, arej to'on.

Caj u nunca Juan:

—MaA' a yan ts'ariquex u pach
mac quir u sijiquex a taq'uinex.

Ma' tsoy a paq'uiquex u pach
mac quir u ts'ic a taq'uinex. Cax
mun cu bo'otiquechex gobernador
qui'quintex a worex ti'.

15A pimo' a tan u pajicob ca' tac
Cristo a tuchi'ta'b ten C'uj, u c'at
seb u tar Cristo. Cu tucricob a
pimo' a Juano!, raji' wa Cristo a caj
u ya'araj C'uj cu bin tuchi'bir. Raji'
caj man u tsotsoc arob wa Juan
Cristo ich tu cotor u rac'ob. 16Caj
ya'araj Juan ti' u winiquirob judio a
fariseojo' yejer u winiquirob judio a
saduceojo":

—A teno' taj quin wacsic ja' tu jo'r
mac a caj u p'atajob a c'aso' quire'
caj u c'axajob tu yorob. Ca' bin
tac Cristo, quire' tabar u tar, raji'
Cristo cu bin u ts'ic techex u Taj'or
u Pixam C'uyj soc u ruc'sic tu cotor
a c'asirex. Ca' bin tac a Cristojo'
jach no'j. A teno' —quij Juan—,
ma' no'jen. Ma' ja wirej, a teno'
mA' pataren in pitic u c'anir u pech'
xAanab cax u clurewen.

17Caj ya'araj Juan:

—A ca' bin tac Cristojo' je' u jasic
techex, irechex ca ruc'siquex u sor
u wich trigo. Chen a tsoyo' ra' cu
p'atar. U wich trigo ca ric'siquex,
chen u sorob ca rac puriquex u sor
a toquiquex. A baywo' ca' bin xuruc
t'an ca' bin u much'quintico'onex ic
Tet C'uj, a c'aso' ra' cu bin u puric

ich c'ac' tu ma' u tupur c'ac'. Chen
a tsoyo' cu bin acsa'bir ich ca'anan.

18 A baywo' caj u chich araj ti' u
rac'ob. U jer jach ya'ab tan u chich
ara' ti' ten Juan tan u tsec'tic u jach
tsoyir u t'an C'uj. '®A Juano' caj u
q'ueyaj gobernador Herodes. MA' ja
wirej, caj u ch'a'aj u mu' Herodes.
U rac' yits'in Felipe caj u ch'aj,
Herodias u c'aba'. Yan u jer ba'
c'asir caj u betaj, rajen caj u q'ueyaj
Juan. 20Jach manan c'as caj u ca'
betaj Herodes quire' caj u chuca
Juan caj u macaj.

Acsa'b ja' u jo'r Jestis ten Juan
(Mt. 3.13-17; Mr. 1.9-11)

21MA' toy chucuc Juan caj tarob
a pimo' quir yacsa'r ja' tu jo'rob
ten Juan, bayiri' xan acsa'b ja' tu
jo'r Jests. Caj ts'oc yacsic ja' tu
jo'r Jesis quire' caj u t'anaj C'yj
ca'anan. Caj bin u muyarir. 22Caj
tar u Taj'or u Pixam C'uj oc yicnan
Jestis. Caj yira yeman irej susuy caj

emij. Caj yub u t'an C'yj ich ca'anan.

Caj ya'araj:

—A techo' a chen in pararech, in
jach yaj. Atecho' ta qui'quintaj in
wor —baxuc caj ara'b ten C'yj ich
ca'anan.

U nunquirob Jestis uch
Mt. 1.1-17)

23 Jestis tabar u chucpajar treinta

u yaxq'uinin caj u yanxchun u
beyaj u camsic u t'an C'yj. Raji'

u parar José, baxuc u tucric u
rac'ob. A Joséjo' ra' u c'aba' u tet
Eli. 24A Elijo' u c'aba' u tet Matat.
A Matato' u c'aba' u tet Levi. A
Levijo' u c'aba' u tet Melqui. A
Melquijo' u c'aba' u tet Jana. A

Janajo' u c'aba' u tet José. 25A
Joséjo' u c'aba' u tet Matatias. A
Matatiaso' u c'aba' u tet Amos. A
Amoéso' u c'aba' u tet Nahum. A
Nahumo' u c'aba' u tet Esli. A Eslijo'
u c'aba' u tet Nagai. 26 A Nagaijo'

u c'aba' u tet Maat. A Maato' u
c'aba' u tet Matatias. A Matatiaso'
u c'aba' u tet Semei. A Semeijo' u
c'aba' u tet José. A Joséjo' u c'aba'
u tet Jud4. 27 A Judéjo' u c'aba' u
tet Joana. A Joanajo' u c'aba' u

tet Resa. A Resajo' u c'aba' u tet
Zorobabel. A Zorobabelo' u c'aba' u
tet Salatiel. A Salatielo' u c'aba' u
tet Neri. 28 A Nerijo' u c'aba' u tet
Melqui. A Melquijo' u c'aba' u tet
Adi. A Adijo' u c'aba' u tet Cosam.
A Cosamo' u c'aba' u tet Elmodam.
A Elmodamoj u c'aba' u tet Er. 2°A
Ero' u c'aba' u tet Joste. A Josuéjo'
u c'aba' u tet Eliezer. A Eliezero'

u c'aba' u tet Jorim. A Jorimo' u
c'aba' u tet Matat. 30 A Matato' u
c'aba' u tet Levi. A Levijo' u c'aba’
u tet Simedén. A Simeéno' u c'aba’
u tet Judé. A Judéjo' u c'aba' u tet
José. A Joséjo' u c'aba' u tet Jonén.
A Jonéno' u c'aba' u tet Eliaquim.
31A Eliaquimo' u c'aba' u tet Melea.
Meleajo' u c'aba' u tet Mainan. A
Mainéno' u c'aba' u tet Matata. A
Matatajo' u c'aba' u tet Natan. 32A
Natano' u c'aba' u tet David. A
Davido' u c'aba' u tet Isai. A Isaijo'
u c'aba' u tet Obed. A Obedo' u
c'aba' u tet Booz. A Boozo' u c'aba’
u tet Salmén. A Salméno' u c'aba'
u tet Naas6n. 33 A Naas6no' u c'aba’
u tet Aminadab. A Aminadabo'

u c'aba' u tet Aram. A Aramo' u
c'aba' u tet Esrom. A Esromo' u
c'aba' u tet Fares. A Fareso' u c'aba'

u tet Jud4. 34A Judéjo' u c'aba' u
tet Jacob. A Jacobo' u c'aba' u
tet Isaac. A Isaaco' u c'aba' u tet
Abraham. A Abrahamo' u c'aba'
u tet Taré. A Taréjo' u c'aba' u
tet Nacor. 35A Nacoro' u c'aba' u
tet Serug. A Serugo' u c'aba' u
tet Ragau. A Ragaujo' u c'aba' u
tet Peleg. A Pelego' u c'aba' u Tet

Heber. A Hebero' u c'aba' u tet Sala.

36 A Salajo' u c'aba' u tet Cainén.

A Cainano' u c'aba' u tet Arfaxad.

A Arfaxado' u c'aba' u tet Sem. A
Semo' u c'aba' u tet Noé. A Noéjo' u
c'aba' u tet Lamec. 37 A Lameco' u
c'aba' u tet Matusalén. A Matusalén
u c'aba' u tet Enoc. A Enoco' u
c'aba' u tet Jared. A Jaredo' u c'aba’
u tet Mahalaleel. A Mahalaleelo' u
c'aba' u tet Cainédn. 38 A Caindno' u
c'aba' u tet Enés. A Ends u c'aba' u
tet Set. A Seto' u c'aba' u tet Adan.
A Adéano' beta'b ten C'uj.

Caj tumta'b yor Jests ten quisin
(Mt. 4.1-11; Mr. 1.12-13)
Caj joq'uij Jests ich u chi'
ya'arir Jordén quir u bin ich
Galilea, Jests jach ts'urinta'b ten
u Taj'or u Pixam C'uj. Caj pay u
ber Jesis ten u Taj'or u Pixam C'uyj
quir u bin ich tacay ru'um. 2Quir u
tumta'r yor ten quisin quir yirir wa
cu yacsic u si'pir. Ti' taro', ti' yan
ich tacay ru'um cuarenta u q'uinin.
Caj u jamach p'ataj u janan u burur
q'uin, u burur ac'bir. Caj ts'oc u
jamach p'atic u janan, Jests caj
wichajij. 3Caj tar quisin caj ya'araj
quisin ti' Jesus:
—Wa jach taj u pararech C'yj
waysej a je' tunicha' ca' wayac a
woch waj, quir a jantic.

SAN LUCAS 3, 4

4Jesus caj u nuncaj:

—Baxuc tu ts'iba'an cu
ya'aric: “Ma' chen a woch cu
cuxquintiquech. A xibo' cu cuxtar
wa cu ya'aric C'uj.”

5Caj ts'oc ya'aric aro' caj pay ten
quisin caj bin purbir ich jo'r yajaw
wits tu ca'anan. Caj tus rac esa'b
ti' ten quisin tu cotor u ru'umin tu
cu reyinticob rey. Tabar caj ts'oc
yesa'r ti' ten quisin. ®A quisino' caj
ya'araj:

—Tu cotor a ba' ca wirique' a cu
nequi'quintic u yor mac quire' caj
u ts'aj ten C'uj, tu cotor wa jin c'at
in ts'ic, c'ucha'an in wor in ts'ic.
Bayiri' xan, tu cotor u muc' a caj a
wiraje'. “Wa ca xontar tub yanen
ca' a c'ujinten je' in rac ts'ic tech tu
cotor a ba' caj a wiraj sam, soc tech
yAnin.

8Caj u nuncaj Jesus:

—Joq'uen xen, Quisinech. Quire' u
t'an C'uj cu ya'aric: “C'ujintej a Jaj
Ts'urir C'uj. Chen raji' ca beyaj ti'.”

9Caj pay Jests ten quisin ich
u cajar Jerusalén. Caj nac purbir
Jesus tu jach ca'anan u jo'r carem
naj tu cu naj c'ujinticob C'yj u
winiquirob judio. Caj ara'b ti' ten
quisin:

—Wa jach jaj u pararech C'uj,
pur a baj ca' rubuquech ich ru'um.
10Baxuc cu ya'aric tu ts'iba'an u
t'an C'uj:

Tu toc araj ti' yajmasirob u

t'an C'yj ca' u qui' canatech.

" Baxuc cu ya'aric tu ts'iba'an
u t'an C'uj, tu cu ya'aric: “Je'
a ric'siquex yejer a c'abex, cax
ma' u ya' ch'atic tunich soc
ma' u yajtar u yoc ten tunich.”

Baxuc cu ya'aric u t'an C'uj.

12Caj u nuncaj Jests:

—Baxuc tu ts'iba'an cu ya'aric
xan: “Ma' tsoy ic tumtic yor ic Jaj
Ts'urir C'yj soc ij quirej wa taj a ba'
caj u ya'araj.”

13Caj ts'oc u yan rac tumta'r yor
Jests ten quisin. Jamach p'at Jests
ten quisin je' u ca'tar tumta'bir yor
Jests u jer u q'uinin.

Jests caj u yanxchun u beyaj ich
ru'umin Galilea
(Mt. 4.12-17; Mr. 1.14-15)

14 Jestis caj sutnaj ich u ru'umin
Galilea. Jach ts'urinta'b ten u Taj'or
u Pixam C'yj Jests. Caj rac man
u jumintej ti' u rac'ob a ba' tsoyir
caj u betaj Jests. 1¥Tu caj u camsaj
Jests ich u chan najir tu cu naj
c'ujinticob C'uj u winiquirob judio.
U rac'ob caj ara'b ti' Jests ich u
rac'ob caj ya'araj:

—Jach tsoy Jests quire' cu tsec'tic
u t'an C'yj.

Jestis ti' yan ich u cajar Nazaret
(Mt. 13.53-58; Mr. 6.1-6)
16Caj urij Jests ich u cajar
Nazaret tub ch'ijij Jesis uch. An
ten bic nanij u c'yjintic C'uj caj
oquij ich u chan najir tu cu naj
c'ujinticob C'uj u winiquirob judio.
Quire' ra' u q'uinin quir u jesicob
u baj u winiquirob judio. Caj ric' u
ch'ictar u xaquej u t'an C'uj Jestis
quir yubicob u rac'ob. 17 Caj ts'a'b
ti' u ju'unin a ba' caj u ts'ibtaj Isaias
uch. Caj ts'a'b ti' ten u ts'urir u
chan najir tu cu naj c'ujinticob C'yj
u winiquirob judio. Caj u choraj u
ju'unin Jests, ma' ja wirej, cats'a'an.
Caj yiraj tu ts'iba'an ten Isaias a cu
ya'aric, caj u xacaj Jesus:

18 A teno', quij Isafas, tu ts'urinten
u Taj'or u Pixam C'uj. Rajen
caj u teten C'yj quir in bin in
tsec'tic u jach tsoyir u t'an
C'yj ich a mac jach otsire'. Caj
u tuchi'ten quir in wa'aric
ti' a mac ts'urinta'b ten u
si'pirob, caj u toc siptaj C'yj ti'
u si'pirob. Caj aren in yamtic
a mac cu manob tu c'asir
soc u manob tu tsoyir, irej
a mac ch'op u wich cu bin
sasichajar u wich. Caj taren
in chichquintic yorob a mac
tupsa'an yorob ten u yajirob.
19Caj taren in toc aric techex
c'uchij tu q'uinin u tar ic Jaj
Ts'urir quir u ta'quic tu cotor
mac.

20 Jests caj ts'oc u xaquic caj u
ca' cats'aj u ju'unin caj u ts'aj ti' u
c'urew u jach ts'urir u chan najir.
Caj cura Jests. Tu cotor mac a
ti' cura'anob tu cu naj c'ujinticob
C'yj tan u qui' pata'rob Jests quire'
jac'a'an yorob. 2'Caj u yanxchun u
tsicbar Jests, caj ya'araj:

—A caj in xacaj baje'rer toc

nup'a'an a ba' ts'ibta'b.

22Ty cotor a mac ti' yan tu cu naj
c'yjinticob C'uj u winiquirob judio
caj ya'arob:

—Jach tsoy Jests.

Jac'a'an yorob quire' yubob jach
tsoy u t'an Jests. Caj u c'axajob u
tucurob rajen caj ya'arob:

—A je'ra' u chen parar José.

Caj u p'astob Jests.

23 Jesus caj ya'araj ti' a mac a

ti' yan ich u chan najir tu cu naj
c'ujinticob C'u;j:

—In wer techex ca' bin a

wa'ariquenex: “Wa ja c'at a yamtic

u jer mac, a wac'as bajiri' ca' a
bat'an yamtej quire' yajech.” Ra'
u c'at ya'aric: “Biquinin a teche',
Jestis, ma' a betaj carem beyaj ta
cajar Nazaret tu chi'jech an ten bic
caj a betaj carem beyaj ich u cajar
Capernaum?”

24Ti! toy cu tsicbar Jesus caj
ya'araj:

—Jach taj quin waquex tech. Ma'
ju yacsar yajtseq'uir u t'an C'uj a
cu tar ich cajarire'. 25Taj quin bin
in c'asej techex, soc a c'A'otiquex
ba' u ber uch yajtseq'uir u t'an C'uj,
quire' caj u betaj carem beyaj ti' a
ma' u winiquirob judiojo'. C'aj wa
techex tu q'uinin yajtseq'uir u t'an
C'yj Elfas uch. Ma' ju tar ya'arir
caj man tres yaxq'uin yejer u jer
chumuc yaxq'uin. Ma' ju tar ya'arir,
caj u rac wichajob quire' ma' ju
ch'ijir u pac'ar. 26Chen a C'ujo' caj
u tuchi'taj Elias tu ru'umin Sidén
tu yan yatoch a xquic a quimen u
mamo'. Sarepta u c'aba' u cajar. Caj
bin jansbir Elias cax ma' u winiquir
judio a xquico'. Biquinin ma' tu
jansaj a ti' yan ich u winiquirob
judio a xquic a quimen u mam
quire' yan ya'ab? Quire' tuchi'ta'b
Elias ich u jer cajar. 27 C'ajtechex
wa Eliseo caj jawsa'b iq'uer u ca'
ti' Naamdn a cu tar tu ru'umin
Siria. Biquinin ma' tu jawsaj u
winiquirob judio cax yan ya'ab
iq'uer u ca' ich u winiquirob judio?
Quire' ma' ara'b ten C'uj u jawsej
ich u winiquirob judio, rajen ma' ju
jawsej.

28Caj yubob ya'aric Jests a ti' rac
much'a'anob tu cu naj c'ujinticob
C'uj caj rac p'ujob. 22Caj rac ric'ob
joc'sa'bir Jests caj bin purbir tu

jo'r wits tu ch'ica'anin wits. Baytac
yatochob tu caja'an ich u j'or wits.
U c'at u nech'inta'r Jesis quir u
quinsicob Jests. 30 Chen Jests caj
man chumuc tu rac much'a'anob,
chan ber caj man Jestis chumuc caj
bin.

Ti' yan xib turiri' yan u c'ac'as
quisinin
(Mr. 1.21-28)

31Jests caj u p'ataj u cajar
Nazaret caj bin ich u cajar
Capernaum tu ru'umin Galilea. Caj
c'uchij tu q'uinin u jesicob u baj u
winiquirob judio caj oc u camsej
Jests tu cu naj c'ujinticob C'uj u
winiquirob judio. 32Caj jac'ob u
yorob barej caj u yubob a pimo' u
camsa'rob ten Jests, quire' raji'
tsicbanajij an ten bic mac a yan u
muc'.

33Ti' yan turiri' xib tu cu naj
c'ujinticob C'uj u winiquirob judio.
Raji' yan u c'ac'as quisinin, a cu
yawato'. Caj u yawtaj Jests, caj
ya'araj:

34__Ay, ba' a c'at ti' a tenob,

Jestisech, a cu tar ich u cajar
Nazaret? Tara'anech quir a
ch'esiquenob? In werob maquech,
a techo', a mac a cu tar ich C'uj, a
mac a caj u ric'saj u wac'as bajiri' ti'
C'uj.

35 Jestis caj u q'ueyaj c'ac'as quisin:

—Nup' a chi!, ca' joc'aquech, ca' a
p'atej a je' xiba.

Caj pich'inta'b xib ten c'ac'as
quisin caj rub ich ru'um acatan u
rac'ob. MA' yaj caj joc' u quisinin.
36Caj jac'ob yorob u rac'ob caj irir u
joc'ar c'ac'as quisin. Caj tsicbanajob
ich u rac'ob:

—Ba' t'anin a je' xiba' a ma' cax
c'ac'as quisin cu quibir u t'an ten
c'ac'as quisin? Inan cu joc'arob.

37 A ba' irir u betic Jesis caj u rac
man u jumintej ich tu cotor u rac'ob
ich u ru'umin Galilea.

Jestis caj u jawsaj yixquit Simén
Pedro
(Mt. 8.14-15; Mr. 1.29-31)

38Caj joc' Jests tu cu naj
c'ujinticob C'uj u winiquirob judio,
caj oc ich yatoch Simén. Yaj yixquit
Simén, jach ar u jo'r. Caj c'ata'b ti'
Jests quir u jawsic. 3 Caj oc Jests
tu chara'an yixquit Simén. Caj
p'uxraj u t'anej Jests, caj u jawsa u
yajir u jo'r. Caj jawij, seb caj riq'uij
quir u jansa'r Jesus yejer a mac a ti'
yanob tu yatoch.

Jestis caj u jawsaj u yajir ya'ab mac
(Mt. 8.16-17; Mr. 1.32-34)
40A ray u q'uinino' tan u bin ic
yum, caj tar purbir u yajir a mac
caja'an tu cajar Capernaum cax a
ba' yajir yan ti'ob Jests caj u rac
tAraj caj rac jaw u yajir. 4'Bayiri'
xan, yan mac aca'an ti' c'ac'as
quisin. Caj joc'ob, caj q'ueya'b ten
Jests caj awatnajob caj joc'ob, caj
ya'arajob:
—A techo!, u pararech C'yj.
Jests caj u q'ueyaj ca' u nup'ob u
chi' quire' a quisino!' yer ti' u tar ich
C'uj, rajij Cristo.

Jestis cu tsec'tic u t'An C'yj ich u
ru'umin tu caja'anob u winiquirob
judio
(Mr. 1.35-39)
42(Caj sasij caj joc' Jesis tar u
wich u bin ich tacay ru'um. Chen a

pimo' caj bin u caxtejob hasta caj

u yirajob Jests. Caj chich ara'b u
p'atar Jests ich u cajar Capernaum.
43 Jests caj ya'araj ti'ob:

—Yan in bin in tsec'tej u jach
tsoyir u t'an C'yj tu cu bin u
reyintejob C'uj, ich u jer u cajarob.
Rajen caj u tuchi'ten C'yj quir in
tsec'tic u jach tsoyir u t'an.

44Rajen ti' rajra' cu man Jestds u
tsec'tej tu cu naj c'ujinticob C'uj u
winiquirob judio ich u ru'umin tu
caja'anob u winiquirob judio.

Caj u puraj u chim ich c'ac'nab caj

ara'b ten Jestis caj oc u cayir quire'

jach carem u beyaj Jests

(Mt. 4.18-22; Mr. 1.16-20)

Caj c'uchij tu q'uinin u

man u tsec'tej Jesus ich u
chi' c'ac'nab u c'aba' Geneseret.
Caj c'uchob jach pim, caj u rac
nactantajob u baj ich Jests quire'
u c'at yubicob u jach tsoyir u t'an
C'uj. 2Jests caj yiraj ti' yan chem
ich chi' c'ac'nab, baytac u sa'amin
u chi' c'ac'nab. Ca'tur caj yiraj
chem. Chen u chem yan. Ti' yan u
winiquirir u chem tan u p'o'icob u
chim. 3Jests caj oc cutar ich chem,
turiri', ra' u chemin Simén caj
c'ata'b ti' ten Jests:

—Joc'sej u chemin nanachir.

Jests caj curaj u camsej a pimo'.
4Caj ts'oc u camsic Jests a pimo!
caj ara'b ti' Simén:

—Ch'aj a chem ca' xiquech ca' a
purej a chim tub tam. Je' a chuquic
ya'ab cay yejer a wet beyajob.

5Caj u nunca Simén:

—In wajcamsayajirech, u bur u
ac'bir caj chich beyanajenob tan in
puric in chimob. Ma' tin c'as chuc u

cayirob. Chen wa tech aric tenob, je'
in wac'as bin in purejob in chimob.
6Caj ts'oc u puricob u chimin caj
u jach chucajob u cayir ya'ab. Caj
u yanxchun u jatar u chimin quire'
jach manan chup u cayir u chimin.
7A mac ti' yanob ich chem yejer
Simén caj u babach c'a'tajob u yet
chucob cayob, a ti' yan juntur chem
quir u yamta'r u jitic u chimin. Caj
tarob yamtabir Simén. Caj u jitob
caj u but'ajob ich chemob caj chup
u cayir ich chemob tabar u jurur
u chemob. 8Caj yiraj Simé6n Pedro
jach ya'ab caj u chucajob u cayir caj
xonraj Acatan ich Jesis. Caj ya'araj:

—Chan xen Jaj Ts'urir p'aten quire'
a teno' jach manen yan in si'pir.

9Caj u ya'araj aro' quire' jach
jaq'uij yor Simén. Quet caj jaq'uij
yorob xan a yejer yet chuc cayo'
Simén. Quire' yirob jach chup u
cAyir caj u but'ob ich chem caj
u chucajob. 19Baxuc xan u c'aba’
Jacobo yejer Juan yet chucob cay
Simén, a p'eri' u beyajob. Ra' u teto'
Zebedeo, caj jac' yorob xan. Caj
ya'araj Jests ti' Simén:

—MaA' u jac'ar a wor an ten bic caj
a chucaj cay. Quire' ra' a beyaj, ca'
bin a camsej in t'an ich a rac'ob
soc u quibicob in t'an. Ra' a beyaj
baje'rer —quij Jesus.

" Caj u jitob u chem ich chi'
c'ac'mab caj u rac p'atob u beyajob
u chuc cay caj rac binob tu pach
Jesis quir u canicob u t'an Jests.

Jestis cu jawsic a ju canman iq'uer
uca'
(Mt. 8.1-4; Mr. 1.40-45)
12Caj c'uchi tu q'uinin ti' yan
Jests ich turiri' cajarob carem. Caj

c'uchi turiri' xib yaj, u canman
iq'uer u ca'. Caj xonraj ich Jesus caj
u chich c'ataj ti' Jests:

—In wer c'ucha'an a wor a
jawsiquen Jaj Ts'urir wa ja c'at
a jawsiquen —quij, a iq'uer u ca'
teno'.

13 Jestis caj u tich'aj u c'ab caj u
taraj caj ya'araj:

—In c'at in wiric a jawar —quij
Jests.

Caj ya'araj aro' seb caj jawij iq'uer
u ca' ti'. " Jests caj u chich araj ti'
a jawe"

—MA' a bin a wa'aric tu ca man
bic jawech. Chen tar a bin ich u
sacerdote u winiquirob judio quir
a sijic ti' a ba' ya'araj Moisés uch.
Soc yerob tu cotor mac jawsa'bech

—quij Jesus.

15Quire' a pimo' yubaj u juminta'r
jach chich u muc' Jests, jach
manan caj u rac juminta'r ti' u
rac'ob. Rajen rac tarob pim quir u
much'quinticob u baj quir yubicob
u tsec'ticob u t'an C'uj Jesas, quir
u jawsar u yajirir xan. 16Jests caj u
jamach p'ataj a pimo' quir u bin u
t'anej C'yj tu junan ich tacay ru'um.

Jestis cu jawsic a ma' u ch'ictare'
(Mt. 9.1-8; Mr. 2.1-12)

17Caj c'uchij tu q'uinin, tan u
camsic Jesus. Chen jun yarob u
winiquirob judio a fariseojo' yejer
yajcamsayajirob u t'an Moisés
curucbarob yubejob. A pimob ti' u
tarob ich u ru'umin Galilea. Ti' u
tarob u jerob ich u ru'umin Judea.
Ti' u tarob u jerob ich u cajar
Jerusalén. Jach ts'urinta'b Jests ten
u Taj'or u Pixam C'uj quir u jawsic
u yajirir mac. 8 Jun yarob xib caj

tarob purbir a ma' u ch'ictare'.

Caj u c'ochob yejer u ch'ac. U c'at
yacsa'r ich yatocho' tu yan Jests ca'
u chaquintob ich Jests. '®Chen ma'
tu cu yacsicob quire' ti' yanob jach
pim. Rajen caj nacob ich u pach
yatoch quir u racob u pach yatoch
quir u yensa'r yejer u ch'ac, a ma' u
ch'ictaro' ich Jests. Caj u patajob u
jo'r yatoch quire' taj u jo'r yatoch.
20Caj u yiraj Jests bic tabar cu
yacsicob tu yor ti' Jests caj ya'araj
ti' a ma' u ch'ictare"

—Je' in toc jawsic a si'pire'
baje'rer.

21y winiquirob judio a fariseojo'
yejer u yajcamsayajirob u t'an
Moisés caj u yanxchun u tucricob
tu yor: “Mac winic a je'ra' cu tucric
c'ucha'an yor u jawsic u si'pir mac?
Tan u pach'ic C'yj Jests, chen a
C'ujo' c'ucha'an yor u jawsic u si'pir
mac.”

22 Jests yer ba' cu tucricob u
winiquirob judio rajen caj ya'araj
ti'ob:

—Biquinin tan a waquex tan in
pach'ic C'uj? 23Wa quin wa'aric ti' a
je' xiba': “Je' in toc jawsic a si'pire'”,
a techexo' ma' a werex wa yan ten u
muc' C'uj, chen wa quin wa'aric ti":
“Riq'uen ca' xiquech”, ca bin a werex
yan ten u muc' C'uj. 24Baje'rer je'
in toc esic techex in muq'ue' quir
in jawsic u si'pir a je' xiba', quire'
quin bin in jawsic u yajir a mac ma'
u ch'ictare' soc a werex jach yan
in muc' quir in jawsic u si'pir mac,
quire' a teno' baxuquenechexo'.

Jests caj u t'Anaj a mac a ma' u
riq'uire":

—Riq'uen ca' xiquech ta woc, toc
ch'aj a ch'ac, xen ich a watoch.

25Geb caj riq'uij a ma' u ch'ictare'
Acatan u rac'ob caj yirajob u ch'ic u
ch'ac yejer u tas caj bin ich yatoch
caj u ya'araj ti' C'uj:

—Bayo' C'uj, ta jawsajen.

26Caj jaq'uij yorob a ti' much'a'anob,
caj u ch'aj sajaquirob caj u ya'arajob:

—Jach caremech C'uj quire' ma'
biq'uin ij quiramani' u jawsic mac
hasta baje'rer caj ij quiraj.

Jestis caj u payaj Levi ca' tac u canej
u t'an
(Mt. 9.9-13; Mr. 2.13-17)

27Caj joc' Jests tub u jawsaj a
mA' u ch'ictar ca'ch. Caj u yiraj
yajc'amin u taq'uin gobernador, raji'
u c'aba' Levi, curucbar tu cu c'amic
u taq'uin gobernador. Caj ara'b ti"

—Cojen tin pach ca' a canej in

camsiquech soc in camsawiniquech.
281evi, caj riq'uij caj u rac p'ataj
u beyaj caj say tu pach Jests quir u
canic u t'an Jesus.
291evi, caj u much'quintaj u
rac'ob quir u qui' jananob quir
u sajticob Jesis. Caj rac tarob
ich yatoch Levi, ti' yan u jerob
yajc'aminob, u taq'uin gobernador
jach pim. Bayiri' ti' yan u jerob u
rac'ob xan. P'eri' curicob jananob.
30Caj yirob u winiquirob judio a
fariseojo' yejer u yajcamsayajirob u
t'an Moisés a fariseojo'. Caj choquij
yorob, caj u yanxchun ya'ara' ti' u
camsawinicob Jesus:

—Biquinin p'eri' a jananex ca
wuc'urex xan yejer a mac cu
c'amicob u taq'uin gobernador yejer
a mac jach yan u si'pirob?

31 Jests caj u nuncaj ti'ob:

—Baxuc a yer ts'aco' ma' u
ts'aquic a ma' yaje', cu chen

ts'acar a yan u yajire'. 32Baxuc a
teno' taren in payic a mac a yan u
si'pirob ca' u c'axej tu yorob soc
u p'aticob a c'aso'. MA' taren in
yamtic a mac cu ya'aric mana' u
si'pir —baxuc caj ya'araj Jests.

Caj c'ata'b ti' Jests ten u winiquirob
judio: Biquinin ma' u jamach
p'Aticob u janan u camsawinicob?
(Mt. 9.14-17; Mr. 2.18-22)

33 A mac ti' yan caj u c'atob ti'
Jests:

—Arej to'on biquinin ma' u
jamach p'aticob u jananob a
camsawiniquirob quire' rajra' tan u
qui' jananob. Chen u camsawinicob
Juan cu jamach p'aticob u janan,
quir u t'anicob C'uj —baxuc u
camsawinicob a fariseojo'.

34 Jesus caj u nuncaj:

—MA' ba' u ber ca' u jamach
p'aticob u janan a yet mano' cu
bin u ch'ic u rac' quire' qui' yorob.
35Barej ca' bin ruc'sac a cu bin u
ch'ic u rac' ten a mac a cu p'actic
ti'. Raxben tsoy u jamach p'aticob
u janan u camsawinicob quire' tan
yac'ta'rob a mac ruc'sa'b.

36 Jesus caj u camsaj ti'ob tan
ya'aric:

—MaA' tsoy ic xac'tic a ba' caj u
camsajo'on ic nunquirex quire'
jach uchben yejer a ba' ric'ben ca
wu'yiquex. An ten bic mac ma' ju
jatic ric'ben quir u paq'uic u rabir
u noc'. Quire' a ric'beno' cu mosar.
Chen wa cu paq'uic u rabir yejer a
ric'beno', chen a rabo!, raji' cu bin
jatar. Sat a ric'beno' a caj u jataj
quir u paq'uic ich u rabir. Ma' ju
bin quet tarob. 37 Baxuc xan, mana'
mac cu t'ajic u c'ab uva ric'ben ich

u rabir yot'er yarac' chivo, quire' je'
u paj u c'ab uva ich u rabir u yot'er
chivo, je' u bujure', cu bin u satar
u c'ab uva yejer yot'er xan. 38Rajen
yAn u t'ajic u c'ab uva a ric'beno’
ich u yot'er chivo a ric'beno'. 3¥Ma'
ja wirej, a mac toc naj yuq'uic u
c'ab uva a paje', qui' yubic. Ma' ju
yuq'uic ric'ben u c'ab uva quire'
toc na'sa'b yuq'uic paj u c'ab

uva. Rajen, a techexo' ma' a c'at

a p'atiquex a ba' tu na'satechex a
nunquirex. Baxuc ma' ja c'amiquex
a ric'beno' quin camsiquechex.

U camsawinicob Jestis cu jo'sticob u
wich trigo u q'uinin tu cu jesicob u
baj u winiquirob judio
(Mt. 12.1-8; Mr. 2.23-28)
Caj c'uchij tu q'uinin u jesicob
u baj u winiquirob judio,
ray u q'uinin caj bin Jests yejer
u camsawinicob caj u ch'actajob
u corir trigo. U camsawinicob
Jests caj u jo'stajob u wich trigo
caj u jaxac'a'tajob ca' ruc'uc u sor
ca' u jantejob. 2Caj irir tenob u
winiquirob judio a fariseojo', jun
yarob a fariseojo'. Caj ya'arajob:
—Biquinin a camsawinicob
tech tan u jo'sticob u wich trigo
u jantejob. Tu ts'iba'an u t'an
Moisés cu ya'aric ma' tsoy u beyaj
u q'uinin tu cu jesicob u baj u
winiquirob judio.
3 Jesis caj u nuncaj:
—Ma' wa ja xacmanex ba' caj
u jantaj David uch, caj wichaj
quet yejer u nupob caj wichajob
uch. 4Caj oc tu t'ina'an u noq'uir
naj tu cu naj c'yjinticob C'yj u
winiquirob judio uch. Caj u jantaj
pan a ti' yanob ich yoc'or pojche'

ti' acatan C'uj. Caj u c'asquintaj u
t'an C'uj David, quire' raji' David
yejer u nupob caj u jantajob. Quire'
C'uj, caj ya'araj, chen a sacerdotejo'
cu janticob. SMa' ja wirej —quij
Jestis—, a teno' baxuquenechex,
quin ts'urintic tu cotor ba', inan a
ba' cu yiric mac tu q'uinin tu cu
jesicob u baj u winiquirob judio —
quij Jests.

A xibo' a ma' u jitir u c'abe’
(Mt. 12.9-14; Mr. 3.1-6)
6Caj c'uchij u jer u q'uinin
tu q'uinin tu cu jesicob u baj u
winiquirob judio. Jests caj oc tu
cu naj c'ujinticob C'uj u winiquirob
judio. Caj u yanxchun u camsicob
Jests. Ti' yan xib a ma' u jitir u c'ab
ich u noje'. 7Ti' yan yajcamsayajirob
u t'An Moisés yejer u winiquirob
judio a fariseojo'. Tan u qui'
pActicob Jests quir yiricob wa
mana' u jawsic u yajir ray u q'uinin
tu cu jesicob u baj u winiquirob
judio, quire' u c'at u taquicob u jo'r
Jests. 8Jests yer ba' cu tucricob u
winiquirob judio a fariseojo' yejer
yajcamsayajirob u t'an Moisés. Caj
ara'b ti' xib, a ma' u jitir u c'ab:

—Riq'uen ta ch'ictar ca' taquech
chumuc tu yano'onex soc chaca'an
yiriquech tu cotor mac.

Caj ric' tu ch'ictar. ?Jests caj
ya'araj ti'ob:

—Yan ba' quir in c'atic techex. Tu
q'uinin quic jesic ic baj. C'ucha'an
yor mac u betic a ba' jach tsoy, wa
c'ucha'an yor mac u betic a ba' c'as?
C'ucha'an yor mac u yamtic mac u
jer wa c'ucha'an yor u quinsic mac?

10Jests caj u rac pactaj yirej
jujuntur, Jests caj ya'araj ti' xib:

—Tich' a ¢'ab ca'anan.

A xibo' caj u tich'aj u c'ab, seb
caj toc qui' jawij. " Chen raji'ob,
caj yirob aro' caj jach p'ujob caj u
p'erinquintajob u tucurob ba' cu bin
u beticob ti' Jestis.

Teta'b ten Jestis a mac a cu bin u
tsec'ticob u t'an
(Mt. 10.1-4; Mr. 3.13-19)

12Caj c'uchij tu q'uinin Jests caj
bin u t'anej C'yj ich jo'r wits. U
burur ac'bir caj u t'anaj C'uj Jests.
13Caj sasij caj u much'quintajob
u camsawinicob quir u tetic doce,
raji' caj u pacha u camsawinicob:
“A mac a quin tuchi'ticob quir u
tsec'ticob in t'an.” 4 Jera' u c'aba’
a mac a cu bin tuchi'bir ten Jests
quir u tsec'ta'r u t'an. Jeroj Simén
caj pach u jer u c'aba' Pedro. U
jer caj u tetaj Andrés, raji' u bajob
Simén. U jer caj u tetaj Jacobo. U
jer caj u tetaj Juan. U jer caj u tetaj
Felipe. U jer caj u tetaj Bartolomé.
15U jer caj u tetaj Mateo. U jer caj u
tetaj Tomads. U jer caj u tetaj Jacobo,
ra' u tet Alfeo. U jer caj u tetaj
Simén, raji' tan u qui' c'yjintic C'yj,
a tan u sayar u pach cananista. 16U
jer caj u tetaj Judas, ra' u tet Jacobo.
U jer caj u tetaj Judas Iscariote, raji'
cu bin c'ubic Jests.

Jests cu camsic a pim winiquirob
(Mt. 4.23-25)

17Caj ts'oc u tetic a docejo' caj
wac'as emij ti' u jo'r wits. Jesus caj
ch'icraj tu tajir ru'um. Ti' yan jach
pim u camsawinicob. Ti' yan u jerob
pim a cu tar ich u ru'umin Judea,
bayiri' ti' u tar ich u cajar Jerusalén.
Ti' u tarob ich u cajar Tiro, ra' u

El Nuevo Testamento en el lacandén de Lacanjd © La Liga Biblica 1978, 2000



151

chi' c'ac'nab. Ti' u tarob ich u cajar
Sidén ra' u chi' c'ac'nab xan. Rac
tarob yubicob u t'an Jests quire' u
c'at u jawsa'r u yajirob xan. 18A mac
aca'an c'ac'as quisin jawsa'bob xan
ten Jests. ®Tu cotor u c'at u tarar
Jests quire' ca' bin tarac cu jawar u
yajirob quire' cu tar u muc' ti' Jesus
quir u jawar u yajirob.

A ba’' cu jach qui'quintic yor mac
(Mt. 5.1-12)
20Caj yiraj Jesis u camsawinicob
caj ya'araj ti'ob:

—Qui'quint a worex quire' jach
otsirchajechex baje'rer quire' a
C'ujo' cu bin u qui' acsiquechex ich
ca'anan tu cu reyinticob Cuj.

21°Qui'quintej a worex quire'
wichajechex baje'rer, je' a najchajarex
ca' bin c'uchuc tu q'uinin. A mac tan
u yac'ticob u baj baje'rer qui'quintej
yorob quire' ca' bin c'uchuc tu q'uinin
je' u qui'tar yorob, je' u che'ejobe!,
quire' C'yj cu bin u qui'quintic yorob.

22°Qui'quintej a worex wa ber
cu p'actiquechex mac wa tan u
joc'siquechex tu cu naj c'ujinticob
C'uj. Wa tan u p'astiquechex, wa
tan u ya'aricob c'asechex quire' ta
wacsajex ta wor ti' ten, a teno' a
baxuquenechexo'. 22Qui'quintej a
worex cax wa ber cu p'actiquechex,
jach manan yan a qui'quintiquex a
worex wa tan u p'astiquechex quire'
tan a manex tu tsoyir. Rajen a C'ujo'
cu bin u qui' acsiquechex ca'anan.
MA' ja wirej, quetechex yejer
yajtseq'uirob u t'an C'uj uch. Bayiri'
caj p'acta'b ten u rac'ob uch.

24 Jests caj ya'araj ti' a mac a ma'
tan u manob tu tsoyir a mac neyan
u taq'uin baje'rer:

—Yaj cu bin yubicob quire' toy
qui'ij yorob tera' ich yoc'ocab.

25'Ma' ja wirej, a mac jach bu'ut
baje'rer jach yaj cu bin yubic
u wichajar. A baje'rer cu tus
che'eticob chen a ray u q'uinino' cu
bin u jach ac'ticob u baj.

26’Qui' irej ber cu ya'aricob: “Jach
tsoyech”, quire' baxuc caj ya'arob ti'
u tus ajtseq'uirob u t'an C'uj uch. Je'
u yac'ticob u baj xan.

Ca' a yajquintiquex a mac cu
p'actiquechex
(Mt. 5.38-48; 7.12)
27Caj ya'araj Jesus ti' a pimo":
—U'yex ba' quin camsiquechex.
Ca' a yajquintex a mac cu
p'actiquechex. Yamtex a mac cu
p'actiquechex. 28 T'anex C'yj ti' a
mac cu tamachi'tiquechex soc u
qui'tar yorob. Chich t'anex C'yj ti' a
mac cu tupsic a worex soc u yamta'
ten C'uj. 22Ma' a caniquex a mac
a cu c'asquintiquechex. Wa cu tac'
jats'ticob a p'uc, arex ti' ca' u tac'
jats'tej jumbuj a p'uc xan. Cax wa
mac cu ta'quic a jo'rex quir u ch'ic
a noq'uex, soc ma' a caniquex aro',
arej ti' ca' u toc ch'aj u ca'yarir a
noq'uex. 3%Cax wa mac cu tar u
chich c'atej techex. Cax wa sijibar
ti', cax wa majanbar ti', ts'ajex ti'.
Wa mac cu tar u ch'ic a ba'tac, ma'
a yan c'atiquex ti', ca' u sutextech.
31Yamtex a rac'ob an ten bic a
c'atex u yamtiquexob xan.

32’A mac a cu chen pacran
yajquinticob u baj quire' u yajob u
baj, chen u bajiri' cu tucric, ma' ti'
C'yj cu tucric. Quire' baxuc a mac
yAn u si'pir cu yajquinticob u baj,
quire' u yajob u baj. 33A mac a cu

chen yamtic u rac'ob quire' baxuc
caj yamta'b uch xan. U bajiri' tan u
tucric, ma' ti' C'uj, quire' cu tucric
baxuc u yamticob u baj a mac yan
u si'pir xan. 3#A mac a cu majantic
u taq'uin ti' u rac'ob cu ts'ic ti'ob
quire' yer je' u sutur ti' u jer, bayiri'
xan u bajiri' tan u tucric. Ma' ti'
C'yj quire' bayiri' a mac yan u si'pir,
quet u majanticob u taq'uin yer je'
u sutur ti' xan.

35Caj ya'araj Jesus:

—A teno' tan in camsic techex.
Yajquintex a mac cu p'actiquechex.
Yamtex a mac cu p'actiquechex.
Ts'ajex ti' ba', a ba' u c'atic techex,
cax ma' a pajic u sutic techex.
Baxuc ca' bin c'uchuquechex ich
ca'anan. A C'yj cu bin u qui' bo'otic
techex quire' ta canajex C'uj, rajen
u pararechex C'uj. Ma' ja wirej, a
C'ujo' xan cu yamtic a mac jach c'as
cax ma' cu ya'aricob ti' C'uj: “Bayo!
C'uj.” 36Canex a Tet C'uj, ma' ja
wirej, a C'ujo' cu yajquintic mac.
Baxuc techex ca' a yajquintex a
rac'obex.

Ma' a yan ta'quiquex u jo'r a
rac'obex
(Mt. 7.1-5)
37 Jestis caj ya'araj ti' u
camsawinicob ich u jo'r p'uc wits:
—MA' a ta'quiquex u jo'r a rac'ob
soc bayiri' ma' u ta'quic a jo'rex
C'yj. An ten bic caj a chich ta'quex
u jo'r a rac'ob. Bayiri' a C'ujo' u
bin u chich ta'quic a jo'rex xan. A
mac tu c'asquintajechex, jawsex u
si'pir soc baxuc a rac'obex cu bin u
jawsic a si'pirex. Baxuc a C'ujo' cu
bin u jawsic a si'pirex xan. 38 Ts'ajex
ti' a rac'obex a ba' u c'at, quire'

baxuc C'yj cu bin u ts'ic techex xan.
An ten mun u p'is caj a ts'aj ti' a
rac'obex baxuc u p'is techex cu bin
u ts'ajex C'uj. Jach manan ya'abir
cu bin u ts'ic techex C'uj, ma' ju
bin u c'uchur a worex ca' bin u rac
ts'ajtechex.

39 Jestis caj u wac'as araj yej u jer
u t'An quir u camsic:

—Irej a mac ch'op u wich, ma'
u payic u bej u jer ch'op u wich.
Quire' wa yan u jor ru'um ti' cu bin
u p'itc'ajob quire' ma' yirob u be;j.
Quire' baxuc techex a mac a ma'
yer C'uj, ma' tsoy quir u camsic u
t'an C'uj. Quire' tan u payicob a bej
quir a bin ich u c'aq'uir. 4°A mac cu
camsiquechex baxuc ca bin a canex,
irechex a mac caj u camsajechex ca'
bin ts'ocac u camsiquechex.

41"Wa tech, caj a p'astaj a rac'ob
quire' ma' tan u man tu tsoyir, chen
a bajiri' xan, ma' tan a man tu tsoyir,
chen ta man ta c'asir. Irech a mac
a cu p'astic u rac'ob quire' bina'an
robir chichin tu wich. Chen a bajiri'
ma' a wiric wa bina'an robir ta wich
cax carem. 42Wa ca tsicbar ti' mac
quire' caj man tu c'asir, chen a bajiri'
jach manan yan a c'asir tech. Irech
wa mac a cu ya'aric: “Arej in joc'sej
a chichin bina'an robir ta wich quire'
in bajobech.” Chen u bajiri' jach
ya'ab bina'an robir tu wich. Ma' a
yAn cAniquex u winiquirob judio a
fariseojo' yejer u yajcamsayajirob u
t'an Moisés quire' irob ch'op u wich.
Ma' ja wirej, yajtusarirech. Chen a
bajiri' ma' a yan joc'sic robir a wich.
A techo' yajtusarirech. Yan a toc
p'Atic a man tu c'asir soc c'ucha'an a
wor a wiric ca' u p'at u man tu c'asir
arac'ob.

Ca c'A'otic u che'er wa ca c'a'otic u
wich
(Mt. 7.17-20; 12.34-35)
43Caj ya'araj Jesus tu cu camsic a
pimo":

—Wa tsoy u che'er bayiri' tsoy u
wich. Wa c'as u che'er, bayiri' c'as
u wich xan. Rajen wa c'as u che'er
ma' c'ucha'an yor u ts'ic u wich a
tsoyo'. Bayiri' xan wa tsoy u che'er
ma' c'ucha'an, yor u ts'ic u wich
a c'aso'. 44Wa ca wiric u wich ca
c'A'otic u che'er xan. An ten bic ma'
a t'aquic u wich araxa' ich abar,
bayiri' xan, an ten bic ma' a t'aquic
u wich pujam ich poch'ir. 45An ten
bic a mac tsoy u tucur, tsoy cu bin
joc'ar u t'an tu chi'. A mac c'as u
tucur c'as, cu bin joc'ar u t'an tu
chi'. MA' ja wirej, a ba' yan tu tucur
ra' cu bin joc'ar tu cu tsicbar.

Ca'tur u najob
(Mt. 7.24-27)
46Caj ya'araj Jesus:
—Biquinin ca chen t'aniquen, “Jaj
Ts'urir”, barej ma' ca quibic in
t'an? 47 Tu cotor a mac cu yubic in

camsic ca' u quibej a ba' tin wa'araj.

48Raji' irej a mac t'aj. Quire' ber
caj u c'axaj yatoch, tam caj u pac'aj
yoc yatoch soc ma' u riquir. Ca' bin
tac u ch'icyum ic' ca' bin buruc,
ma' u riquir quire' jach tam caj u
pac'aj yoc yatoch. 42Chen a mac

cu yubic in camsic, chen ma' ju
quibej a ba' caj in wa'araj ti', raji'
irej a mac chich u jo'r. Quire' caj u
c'axaj yatoch turiri', chen ma' tam
caj u pac'aj yoc yatoch. Rajen caj
riquij caj tar u ch'icyum ic' caj tar
ya'arir, caj bu'urij. Quire' ma' tam

caj u pac'aj yoc yatochi'. Caj rac sat
yatoch, caj rac cuch ten ic' yejer ja'.

Jests cu jawsic u c'urew yajt'anir
cien u winiquirob soldado romano
(Mt. 8.5-13)

Jests caj ts'oc u camsic a
pimo' a je' t'ana', caj bin ich

u cajar Capernaum. 2Ti' yan ich
u cajar Capernaum u capitdn u
soldado u winiquirob romano. Raji'
yAn u c'urew, u yaj u c'urew, tabar
u quimin u c'urew. 3Caj yubaj
ya'ara' capitan, ti' yan Jesas. Caj
tuchi'ta'b jun yarob u jach ts'urirob
u winiquirob judio, a nuxibe!, caj
chich pa'ay Jests ca' tac jawsa'bir u
c'urew capitén. 4Caj u juts'ob u baj
ich Jests caj u yanxchun u chich
pAyicob Jests, caj ya'arob ti' Jests:

—Cojen ca' a jawsej u c'urew
capitan quire' jach tsoy a je'
capitano'. Raji' tsoy ca' a yamtej ti'.
5Quire' a capitdno' cu yajquintic
u winiquirob judio. Ma' ja wirej, u
bajiri' caj u bo'otaj yajc'axirob naj
tu quij c'ujintic C'uj —baxuc caj
ara'b yajpayirob Jests.

6Jests caj bin yejerob. Baytac u
c'uchurob Jests ich yatoch capitédn
caj tuchi'ta'b t'anbir Jests u rac'ob
capitan. Caj ya'arob:

—Tsire'ej, cax ma' a wocar tin
watoch ti tar a xuro' ich tancab.
A teno' ma' pataren quir in
wacsiquech. 7Rajen ma' joq'uen in
t'anech quire' in wer ma' tsoyen.
Chen arej ti' ca' jawac in c'urew.
8Ma' ja wirej, quin chen quibic
u t'an in jach ts'urob. Bayiri' a
teno' xan, quin ts'urintic soldado u
winiquirob romano. Rajen wa quin
wa'aric ti' mac ca' xic, cu bin. Quin

wac ti' u jer, ca' tac, cu tar. Wa quin
wac ti' in c'urew u betej, cu betic.
Rajen in wer wa ca waric u jawar in
c'urew cu jawar —baxuc caj ara'b ti'
Jests ten capitan.

9Caj yuba Jests aro' caj jaq'uij
yor caj yuba bic tabar caj u yacsaj
tu yor capitdn. Rajen Jests caj u sut
u baj tu pach soc u t'anic a mac a
cu tarob tu pach. Jesus caj ya'araj
ti'ob:

—A teno' quin wac techex, ma'
biq'uin in wiraman yacsic tu yor
cax ich u winiquirob judio, an ten
bic a je' xiba' caj u yacsaj tu yor —
baxuc caj ara'b ten Jests.

10Caj wac'as urob ich yatoch a
tuchi'ta'bob ten capitén caj yirob
jawij u c'urew capitan.

A Jestse' caj u ric'saj u
parar a quimen u mame'

" Caj ts'oc u jawsa'r u c'urew
capitan caj bin Jests ich u chan
cajar Nain. Ra' u c'aba' Nain. Yet
binacob u camsawinicob yejer a
pimob. 2Tabar u c'uchur Jests
ich u cajar Nain, tu jo'rir u pa'te'ir
tunich, tan u joc'sa'rob u baquer
quir u mucur. Raji' u parar a
xquico', a quimen u mamo'. Turiri'
u parar. Yet taracob a pim u rac'ob.
13 Jestis caj yiraj a xquico', a quimen
u mamo', caj yajquinta'b ten Jesus.
Caj ara'b ti":

—Ma' a wac'tic a parar xib —quij
Jests.

14 Jestis caj u juts' u baj tarbir tu
but'a'an u baquer tu c'ocha'an ten
u rac'ob. Caj xurob yajc'ochirob
u baquer. Jests caj ya'araj ti' a
quimen a chichano':

—Riq'uen, quen.

15A quimen ca'che' caj riq'uij
cutar, caj u yanxchun u tsicbar
yejer u rac'ob. Caj ts'a'b ti' u na' ten
Jests. 18Caj yirob aro' caj u jach
ch'ajob sajaquirob, caj u yanxchun
ya'aricob ti' C'uj:

—Jach caremech C'yj. Caj a
tuchi'taj u jer yajtseq'uir u t'an
C'uj a mac jach carem. Caj tar C'yj
quir u yamtic u winiquirob israel —
baxuc caj ya'arob.

17Caj u jumintajob ich u rac'ob
bic tabar caj u ric'saj Jestis u chan
parar xib a xquico', a quimen
u mamo'. Caj u rac jumintajob
ich tu cotor u cajarob u ru'umin
Judea. Baxuc tantanxer caj u rac
jumintajob.

A mac tuchi'ta'b ten Juan a cu yacsic
ja' tu jo'r mac
(Mt. 11.2-19)

18U camsawinicob Juan caj u
yubob u juminta' u carem beyajob
Jests. Caj binob arbir ti' Juan.
19 A Juano' caj u payaj ca'tur u
camsawinicob ca' u tuchi'tejob ich
Jests quir u c'ata'r ti' Jests:

—Wa jach taj raji' Cristo a cu bin
tar ich C'uj? Wa yan ic pajic u jer?

20Caj c'uchob u camsawinicob
Juan ich Jests. Caj ya'arob ti' Jests:

—Tu tuchi'tenob Juan ra' cu yacsic
ja' tu jo'r mac quir in c'atob tech.
Wa jach Cristojech a cu tar ich C'yj
wa ca' in pajob u jer? —baxuc caj
ya'arob.

21Caj c'uchob ich Jesus caj u
jawsaj a mac yAn u yajirir cax a bar
yajir yanob ti'. A mac yan u c'ac'as
quisinin caj u joc'saj. A mac ch'op u
wich caj u jawsa caj sasichaj u wich.
22 Jests caj ts'oc yubic biquinin

tarob u camsawinicob Juan, caj u
nuncaj ti'ob:
—Xen arex ti' Juan bic tabar
ta wirex in jawsic a ch'opo' caj
sasichaj u wich, a mech yoc caj
jawij caj ximbajnaj. Bayiri' caj jaw
ti' a iq'uir u ca'o'. Bayiri' a macar u
xiquin caj jawi caj sasichaj u xiquin.
Bayiri' a mac quimen caj ric".
Bayiri' caj a wu'yex in tsec'tic ti' u
t'an C'uj a jach otsirob. 23Ca' bin
xiquechex ich Juan: Arex ti' jach
qui' yor a mac a yacsic tu yor wa tu
tuchi'tajen C'uj —quij Jesus.
24Caj binob u camsawinic Juan.
Caj wac'as bin Jests quir u tsicbar
ti' a pimo'. Caj u tsicbataj bic tabar
Juan. Caj u c'ataj ti'ob a pimo'
Jests:
—Mac binechex a wirex ich tacay
ru'um uch? Ma' wa ta wirex Juan
a seb cu quibic ba'? Ma' binechex
a wirex mac a seb cu quibic ba'.
25Ma' binechex a wirex turiri' xib
a ju buquiman noc' irej wa neyan
u taq'uin a cu buquintic u noc'. Ma'
ja wirej, a mac cu nebuquintic u
jach tsoyir u noc' ti' caja'anob ich u
palacio rey. Robob cu qui' jananob
xan. Ma' a bin a wirex irej wa Juan
ich tacay ru'um. 26Binechex a wirex
yajtseq'uir u t'an. Rajen binechex
soc a wirejex yajtseq'uir u t'an C'uj.
Caj binechex a wirex Juan ma' chen
yajtseq'uir u t'an C'uj, quire' raji' caj
u payaj in ber. Raji' irej Elias. 27 Raji'
Juan a tsec'ta'b ich u t'an C'yj tu
ts'iba'an tu cu ya'aric:
Yan in tuchi'tic, quij C'uj, a
mac cu ya'aric in tar, raji'
yajtseq'uir in t'an cu bin u
payic in ber tu cu tsec'tic u
t'an C'uj.

Baxuc C'uj caj ya'araj ti' u
yajtseq'uir u t'an C'uj uch, caj u
ts'ibtaj uch. 28Tu cotor a mac ti' yan
ich yoc'ocab mana' mac jach carem
chen jari' Juan jach carem. Raji' cu
yacsic ja' tu jo'r mac. Chen a mac
a cu cha'ic C'yj u ts'urintic, cax
ma' no'j tera', ca' bin u c'uchuc tu
q'uinin je' u bin u qui' najtej u t'an
C'yj. Jach manan cu bin u najtej
u t'an C'uj. A Juano' c'as ti' ti' cu
najtic.

29Chac yan yajc'amirob u taq'uin
gobernador yejer u jerob u rac'ob,
a yacsa'b ja' tu jo'rob ten Juan, caj
u c'A'otajob jach c'asob Acatan tu
wich C'uj. Caj yubob u t'an Jests
caj u ya'araj:

—Jach carem C'uj. Quire' acsa'b ja'
tu jo'rob ten Juan.

30Chen u winiquirob judio a
fariseojo' yejer yajcamsayajirob u
t'an Moisés, raji'ob ma' acsa'b ja' tu
jo'r ten Juan quire' caj u p'astob
C'uj a ba' u c'at C'yj ti'ob. 31A Jaj
Ts'ur caj u ya'araj ti'ob:

—Bic tabar quin quetquintic quir
in camsic a mac cuxa'an baje'rer?
Bic tabar quin wa'aric ti'ob quire'
chich u jo'rob?

32 Jestis caj ya'araj ti'ob:

—Bin in quetquintic techex
irex a chichan cu yac'ticob cu
jenjen t'anticob u yet chichinin
cu tus aricob quire' mana' ba' cu
qui'quinticob yorob: “Ca’ ic tus
aric ic ch'ic ic rac'. Chen ma' a tus
Arac'ancar Cojen ca' arac'nmaco'on.
Ca' ic tus arej ic muc u baquer
mac. Cheno' ma' a tus Arac'ancar”,
baxuc cu ya'aricob a chicano' tu cu
manicob yoch u tet. 33Ma' ja wirej,
caj tar Juan ra' cu yacsic ja' tu jo'r

mac, ma' nanij u nequi' janan, ma'
ju yuq'uic u c'ab uva. Chen techex
ca wa'ariquex ti' Juan yan u c'ac'as
quisinin. 34Caj taren a teno' —quij
Jestis—, a baxuquenechexo'. Ma'
wirej, a teno' ca wa'ariquex rajra’
quin nejanan bayiri' ca wa'ariquex
quin ne uc'ur. Bayiri' ca waquex
jach coch in nac' ca waquex quin
jach carchajar. Ca waquex in

wet man yajc'aminob u taq'uin
gobernador. Bayiri' ca waquex in
wet man a neyan u si'pirob. 35A
mac caj u yacsaj tu yor ti' C'uj. Cu
ts'abar u t'anin ten C'yj soc u jach
er u camsa'r. Rajen ij quer taj yor
C'uj.

Jests ti' yan ich yatoch Simén, raji'
turi' u winiquir judio a fariseojo’

36 Turiri' u winiquir judio a
fariseojo' caj pa'ay Jests quir u
janan. Jesis caj bin tu yatoch. Caj
curaj janan ich u poche'ir yo'och.
37Caj u yubaj xquic ti' cu bin
Jesus ich yatoch u winiquir judio
a fariseojo' quir u janan. A xquico'
raji' yan u si'pir. Caj tar purbir u
cuchir ti' t'aja'an a qui' u boque'. U
c'aba' u cuchir alabastro. Tunich
u cuchir tu t'aja'an a qui' u boque'.
38Caj u juts'a u baj a xquico' ich
yoc Jests. Caj u yanxchun u yac'tic
u baj a xquico' caj p'ob yoc Jesis
yejer u wac'as arir u wich tu cu
yoc'ar. Caj u tisa yoc Jests yejer u
wac'as tsotser u jo'r xquic. Tan u
ts'u'ts'ar yoc Jests ten xquic. Caj u
jic'taj ich yoc Jests a qui' u boque'.
39 A winiquir judio a fariseojo' a
mac caj u payaj Jesus caj yiraj a
ba' caj u betaj xquic. Tu yor caj u
tucraj a fariseojo': “Wa Jests u jach

Ajtseq'uir u t'an C'uj yer Jestis yan u
si'pir a xquico'.” 40 Jests caj ya'araj
ti' u winiquir judio a fariseojo', u
c'aba' Simén:

—Yan ba' quin wac tech.

Caj u nunca Simén:

—Arej ten ba' ca bin a wa'arej in
wajcamsayajirech.

41 Jesis caj ya'araj ti' Simén:

—A ca'tur xibe' yan u bo'or quire'
caj u majantajob taq'uin ti' a mac
cu majantic taq'uin. Turi' caj u
p'axaj cincuenta denarios, ra' u
c'aba' u sac taq'uin. U rac'ob caj
u p'axaj quinientos sac taq'uin.
42 je' ca'tur xiba' ma' c'ucha'an
yorob u bo'oticob u bo'orob. A tu
majantajob uch caj u ya'araj ti'ob:

“Tsire'ej, cax ma' a bo'otiquex.”

Caj ya'araj Jesus:

—Arej ten mac jach manan cu bin
yajquintej a ra' xibo'. A jach ya'ab u
bo'or wa ja ma' neya'ab u bo'or cu
bin u jach yajquintej?

43Caj u nuncaj Simén:

—Jaj ixtacoj, a mac jach ya'ab u
bo'or, raji' cu jach bin yajquinbir.

Jests caj ya'araj:

—Taj a ba' caj a wa'araj.

44Caj u sut u baj quir u pactic
xquic Jests. Caj u ya'araj ti' Simén:

—Ca wiric, a je' xquica' a ba' caj
u betaj ten. Tech, caj a wacsajen ta
watoch, ma' ta ts'ajten ja' quir in
p'o'ic in woc. Chen a je' xquica' caj
u p'oj in woc yejer u ya'arir u wich.
Caj u tisaj yejer u tsotser u jo'r.
45A techo', ma' ta wuts'benteno,
cax ra' nanij u betic u winiquirob
judio a cu yacsic tu yatoch. Chen a
je' xquica' rajra' cu yuts'bentic in
woc. MA' ja wirej, cu qui' sajtiquen.
46 A techo', ma' ta jic'taj tsats tin

jo'ri' an ten bic nanij u betic u
winiquirob judio a cu yacsic tu
yatoch. Chen a je' xquica' caj u
jic'taj a qui' u boque' ich in woc.
47Rajen quin wa'aric tech cax ya'ab
u si'pir caj in toc rac jawsaj rajen
ya'ab cu yajquintiquen. A mac a ma'
neya'ab u si'pir cax jawsa'b u si'pir,
mA' u qui' yajquinten.

48Caj ya'araj ti' xquic:

—A techo' rac jawsa'b a si'pir.

49Ti' rac cura'anob jananob caj
yanxchun ya'aricob ich u rac'ob:

—Ba' winquirir a je'ra' c'ucha'an
yor u jawsic u si'pir mac?

50Caj ya'araj ti' xquic Jess:

—C'yj bin u tacajech quire' caj
a wacsaj ta wor. Ca' xiquech ta
watoch qui'quintej a wor —baxuc
caj ya'araj Jests ti'.

A je' xquica' a cu yamticob Jestis uch
Caj ts'oc u beyaj ti taro' Jesus caj
bin ich tu cotor u cajarob, cax ich

u chan cajarob, cax ich u yajaw cajarob

xan. Ti' caj u tsec'taj u jach tsoyir u t'an

C'yj tu cu bin u reyinticob C'uj. U yet

binacob u doce u camsawinicob. 2Baxuc

xquic yet manob uch a mac joc'sa'b u

c'ac'as quisinin yejer a mac jawsa'b u

yajirir. Baxuc ti' yan Maria Magdalena,

raji' joc'sa'b siete u quisinin. 3Baxuc

Juana ra' u mam Chuza, ra' cu beyaj

ich Herodes. Tan u canantic u ba'tac

Herodes. Baxuc Susana, baxuc ti' rac

yanob u jerob. Caj u yamtob Jests yejer

u camsawinicob cax yejer u taq'uinob.

Cu camsic ti' yajq'uich'in yajir u yijir
trigo ich cor
(Mt. 13.1-9; Mr. 4.1-9)
4Caj rac joc'ob ich u cajarob
quir yiricob Jesus. Caj u rac

much'quintajob u baj ich Jests quir
u camsa' ten Jestis. Caj u ya'araj tu
cu camsa' bic tabar u t'an C'uj:

5_Caj binij mac quir u paq'uic tu
cor trigo, cu q'uich'intic u yijir. Caj
u pAc'aj u cor trigo, jumbuyj yijir caj
rub ich tanbej. Caj tar mac caj u
yajch'actaj. Caj tar u ruq'uic ch'ich!
xan. 8Jumbuj caj u q'uich'intaj yijir
caj rub ich tunich. Caj ch'ijij, caj
quimij quire' ma' ch'ur u ru'umin.
7 Jumbuj caj u q'uich'intaj yijir caj
rubij ich q'ui'ix, quet caj ch'ijij,
caj bobasta'b rajen ma' ju ch'ijir.
8 Jumbuj caj u q'uich'intaj yijir
caj rub tub u nec'at u ru'umin caj
ch'ijir caj u nets'aja u wich hasta tu
ni'.

Caj ts'oc ya'aric Jesis c'am caj
ya'araj:

—Wa c'ucha'an a worex a
wu'yiquex t'an, u'yex a ba' caj in
camsaquechex ti' u t'an C'uj.

Ba' wir Jests caj u camsaj u t'an
(Mt. 13.10-17; Mr. 4.10-12)

9U camsawinicob caj u c'atajob

ba' caj u camsaj sam. 19Caj ya'araj
ti' u camsawinicob Jests:

—Tsaja'antechex ten C'uj quir a
najtiquex a ba' ma' yerob uch tu
cu bin u reytinticob C'uj. Chen a
mac ma' yerob C'uj a cu yubicob in
camsicob tu quin p'eri'quintic in t'an.
Cu chen u'yicob, cax cu yubicob ma'
ju najtejob. Ma' ju bin u c'A'oticob soc
u yacsicob tu yor soc u tocar ten C'uj.

Jestis cu camsic ti' yajq'uich'in yajir
yijir
(Mt. 13.18-23; Mr. 4.13-20)
U'yex ba' u c'at ya'arej u t'an
a caj in camsajechex: Ra' u yijir

caj u q'uich'intaj caj u q'uich'intaj
irej u t'an C'yj. '2A yijirob caj rub
ich tanbej irob a mac a cu yubicob
u t'an C'uj caj tarij quisin quir u
taquic u t'an C'uj tu pixamob soc
mA' u yacsicob tu yor soc ma' ju
tocar ten C'yj. ¥Caj rub yijir ich
tunich irob a mac cu yubicob u
t'an C'uj. Qui' yor caj u c'amajob u
t'an C'uj. Chen irob yijir a mana' u
motsob. Tabar u yacsicob tu yorob,
ca' bin tumta'c yorob ten quisin cu
p'aticob u t'an C'uj. " Caj rub yijir
ich q'ui'ix irob a mac a cu yubicob
u t'an C'uj chen ti' toy cuxa'anob
tera'. Cu tucricob ti' u bajiri'ob, u
c'atob u nejaricob u taq'uin yejer

u ba'tac. Cu chen tucricob ti' a ba'
cu bin u qui'quintic yorob. Raji' cu
tupsic u t'an C'uj, rajen ma' ju qui'
quibob u t'an C'uj. *¥U yijir a rub
ich tub u nec'at u ru'umin irob a
mac a cu qui' yubicob u t'an C'yj
caj u nequi' quibob u t'an C'yj. Caj
u qui' acsob tu yorob. Caj u muc'tob
ba' a cu tumticob yorob soc u
qui'quinticob yor C'uj.

Quir u camsic ti' wa t'aba'an u quib
(Mr. 4.21-25)

16 A ba' cu camsic ti'ob irej wa
t'aba'an u quib, rajen Jests caj u
ya'araj ti'ob:

—A mac a cu t'abic u quib cu
ts'ocar u t'abic ma' u baric yejer ba'.
MA' ju yacsic yaram u ch'ac. Yan
nacsic ca'anan soc u yerc'ac'tic tu
cotor mac a cu yocar. Quire' ca' bin
u yerc'ac'tej a quibo', chaca'an ij
quirej ic bej soc ma' jic satar, baxuc
ti' Jestis cu camsico'on soc ic najtic
ca' ij quer u t'an C'uj.

17 Caj ya'araj Jests:

—Tu cotor ba' a mucu taca'an tu
cu bin u reyinticob C'uj. Baje'rer ca'
bin c'uchuc tu q'uinin je' u joc'ar
u tajire'. Baxuc tu cotor mac je' u
c'A'otej ca' bin c'uchuc tu q'uinin je'
u yubique'.

18’Rajen qui' u'yex a ba' quin
camsiquechex quire' wa ca
quibiquex in t'An je' in ca'
camsiquechex ya'ab. Quire' wa ma'
a quibiquex in t'an a mun ya'abir ta
canex cu bin u tubur techex cax ca
tucriquex je' u tubur techex.

U nA' Jests yejer u yits'inob
(Mt. 12.46-50; Mr. 3.31-35)

19Caj tar u na' Jesus yejer
yits'inob. Caj c'uchob ich Jestis. Ma'
c'ucha'an yorob u c'uchurob ich
Jests quire' ti' yan a pimo', jach
pech. 20YAn mac caj u t'anaj Jests:

—Ti' yanob a na' yejer a wits'inob
tar yanob tu xur a nepimo', u c'at
yiriquechob.

21Caj ya'araj ti'ob Jess:

—Quire' a mac a cu yacsic tu yor
u t'an C'yj a cu qui' quibicob u
t'an C'yj raji'ob in jach na', ra' in
wits'inob xan.

Jests caj u t'Anaj yic'ar baxuc u
yamin ca' ch'enac
(Mt. 8.23-27; Mr. 4.35-41)
22Turi' u q'uinin caj binij
Jests. Caj oquij ich chem yejer u
camsawinicob. Caj ya'araj ti'ob:
—Cuxex pachij c'ac'nab.

Caj binob. 22Caj u ch'actajob
c'ac'nab Jests caj wenij ich chem.
Caj u nup'ob c'am yic'ar rajen caj
u burij u chem, orac u jurur u
chem. 24Caj bin asbir Jests ten u
camsawinicob caj ya'arajob:

El Nuevo Testamento en el lacandén de Lacanjd © La Liga Biblica 1978, 2000



159

—In wajcamsayajirechob, tan ic
jurur.

Caj riq'uij Jests. Caj u t'anaj yic'ar
yejer u yamin caj ch'en u tar yic'ar
yejer u yamin. 25Caj ya'araj ti' u
camsawinicob:

—MAa' wa ja qui' acsmanex a wor
ti' ten?

Quire' jach jaq'uij yorob caj u
ch'ajob sajquirob. Caj ya'arajob ich
u bajob a ju camsawinicob:

—A mac a je'ra!, cax ic', cax u
yamin, cu yuba'r u t'an?

Ti' yan xib aca'an ti' quisin ich u
ru'umin Gadara
(Mt. 8.28-34; Mr. 5.1-20)

26Caj c'uchob yejer chem ich
u ru'umin Gadara. Ra' acatan u
ru'umin Galilea. 27 Caj joq'uij Jesis
ich chem. Caj nats'ij turi' xib ich a
ray cajaro', tar bin ich Jesiis. Manij
ya'ab yaxq'uin aca'an ti' quisin.
Rajen ma' u buquintic u noc', ma'
ju cajtar ich naj. Ti' cu cajtar ich
u quimirir tu yan u japnin tunich.
MA' ja wirej, a ucho' u rac'ob caj u
chucajob u c'arejob yejer mascab.
Caj u c'arob u yoc yejer u c'ab soc
u cananticob, ya'ab u teni' caj u
p'icaj u mascabirob u c'ab yejer u
mascabirob u yoc caj puts'ij ich
tacay ru'um quire' aca'an ti' c'ac'as
quisin. 28Rajen caj u yiraj Jests,
c'am caj awatnajij caj tar xontar ich
Jests. Caj ya'araj u quisinin:

—Biquinin ca pecsic in worob
Jests u pararech C'uj, a C'ujo' a
mac jach no'j? Quin chich c'aticob
tech soc ma' a ts'ic in muc'yajob.

29Baxuc caj ya'arob u quisinin
quire' sam arac ten Jests ca' jocac
ti' a xibo'. 39 Jests caj u c'ataj ti'ob:

—Mac a c'aba'ex?

Caj u nuncajob:

—Pimenob.

Baxuc caj u nuncajob ti' quire'
jach pimob a quisino' a aca'an ti'

a xibo'. 3! A quisino' caj u chich
c'atajob ti' Jests:

—MaA' a tuchi'tiquenob ich c'ac'.

32Caj ya'arob:

—Are in binob ich cajir q'uec'an tu
cu jananob ich nac' wits.

Jests tu chaj u binob ich cajir
q'uec'an. 33A quisino!, caj joq'uij
ich xib caj ocob ich cajir q'uec'an,
caj u c'anajob yacab caj pitc'ajob tu
ch'ica'an, caj binob ich c'ac'nab, ti'
rac bint ja' rac quimob.

34 A mac a cu cananticob cajir
q'uec'an caj yirob ba' u ber ti' u
cajir q'uec'an caj u c'anob yacab caj
bin u jumbintajob ich u cajar cax
ich u chan corob xan. 35U rac'ob caj
binob yirejob ba' u ber. Caj c'uchob
ich Jests caj yirob xib a mac aca'an
ti' quisin ca'ch. Ti' cura'an tan
yubic u t'an Jests. Toc yan u noc'
caj jep yor rajen jaq'uij yor a mac
tar yiricob. 36 A mac caj u yirajob
bic jawsa'b a xibo' ten Jests. Tu
tsicbatajob ich u rac'ob a tarob ich
tu cotor u cajarob a ba' caj u betaj
Jests, bic jawsa'b a xibo' a mac
aca'an c'ac'as quisin ti' ca'ch. 3" Tu
cotor mac a ti' yanob ich u ru'umin
Gadara. Baxuc a mac a caja'anob
bacris cajarob caj u chich c'atajob ti'
Jests ca' xic tu pach quire' jaca'an
yorob. Rajen Jesis caj wac'as oc
ich chem quir u bin. 38 A mac joc'

u c'ac'as quisinin ca'ch caj u chich
c'ataj ti' Jests:

—Ar in tar ta pach.

Chen Jests caj yaraj ti":

El Nuevo Testamento en el lacandén de Lacanjd © La Liga Biblica 1978, 2000



SAN LUCAS 8

—MA!' ja tar —quij—. 3%Xen ta
watoch, xen jumintej a ba' tu
betech C'uj, a ba' tsoyir caj u betaj
tech.

A xibo' caj bin u jumintej a ba'
beta'b ten Jests ti'. Baxuc caj u
jumintaj ich tu cotor u rac'ob.

U parar Jairo a chan xquico', yejer u
jer xquic a tu taraj u noc' Jests
(Mt. 9.18-26; Mr. 5.21-43)

40Caj sutnajij Jests ich pachir
c'ac'nab. A pimo' qui' yorob caj u
yasajob Jesus quire' tan u pajicob.
41Caj c'uchij turi' xib u c'aba' Jairo,
u jach ts'urir u chan najir tu cu
naj c'ujinticob C'uj u winiquirob
judio. Caj u pur u baj ich yoc Jests
caj u chich c'atej ca' xic tu yatoch.
42Quire' tu quimin u chan parar
xquic quire' mana' u jer u chan
parar. Yan doce u yaxq'uinin. Caj
bin Jests yejer Jairo. A pimo' caj u
rac nactantob u baj ich Jests.

43Ti' yan ich a pimo' turi'
xquic jach yaj quire' yan doce u
yaxq'uinin caj u canaj u yajir. Ma'
ju jawar u p'o'ic u noc'. Caj u rac
xupaj u taq'uin tu cu bin tu cu
ts'acar. Mana' mac c'ucha'an yor u
jawsic. 44A xquico' caj u nats u baj
ich Jests caj c'uch ich u pach Jests
caj u taraj u xax u noc' Jesus. Sep

caj jawij u yajir. Caj tsits u q'uiq'uer.

45Caj u c'ataj Jests:

—DMac caj u taraj in noc'?
Mana' mac arej wa caj u taraj
u noc'. Caj ya'arob Pedro yejer u

yetcamsawinicob:

—In wajcamsayajirechob, a jach
pimo' caj u nactantob tech, caj u
nech'intajechob. Biquinin ca c'atic
mac caj u taraj a noc'?

46 Jestis caj ya'araj:

—Yan mac caj u taraj in noc', tin
wu'yaj bin in muc' caj u jawsa'b
mac.

47 A xquico' caj yubaj yer Jests
caj tari, tu babac caj xonraj ich
Jests caj u toc rac araj acatan tu
cotor mac biquinin caj a taraj u noc'
Jests. Caj ya'araj biquinin seb caj
jawij. 48 Jestis caj ya'araj:

—In chan ti'arech jawech quire'
caj a wacsa ta wor ca' xiquech ta
watoch, qui'quintej a wor.

49Ti' toy cu tsicbar Jesus caj
c'uchij turi' mac, tar u tar ich
yatoch Jairo. Ra' u jach ts'urir u
chan najir tu cu naj c'uyjintic C'uj u
winiquirob judio. Caj ara'b ti' Jairo:

—~Quimij a chan parar, xquic. Ma'
a pecsic yor yajcamsayajir, tsire'ej.

50Caj yuba Jesus ba' ara'd ti'
Jairo caj u ya'araj Jesus ti"

—MA' a ch'ic sajaquir, chen acsej
ta wor ten je' u jebar yore'.

51Caj c'uchij ich yatoch Jairo.
Jesds ma' ju chabar u yocar
mac, chen Pedro yejer Juan yejer
Jacobo, quet yejer u tet yejer u na',
a quimen, chan xquic. 32A mac ti'
yAno' caj u yac'tajob a chan xquic
baxuc caj oc'arnajob. Chen Jests
caj ya'araj:

—MA' a wac'tiquex quire' ma'
quimen, chen wenen u ca'.

53Caj u p'astajob Jests quire'
yirajob jach quimen. 54Caj u mach
u c'ab ten Jests caj u c'am ya'araj:

—Chan xquic riq'uen ch'icren.

55Caj u wac'as cuxraj. Seb caj
riq'uij. Jesus caj ya'araj:

—Ts'ajex yo'och.

56U tet yejer u na' caj jaq'uij
yorob. Chen Jests caj ya'araj ti'ob:

—Ma' a yan ariquex ti'ob mac a ba'
u ber ti".

Jestis caj u tuchi'taj u camsawinicob
quir u tsec'ticob u t'an
(Mt. 10.5-15; Mr. 6.7-13)

Jestis caj u much'quintaj u

camsawinicob caj u jasaj u
muc' ti'ob quir u joc'sicob quisin,
quir u jawsic u yajirir xan. 2Jests
caj u tuchi'taj u camsawinicob quir
u tsec'ticob tu cu bin u reyintejob
C'uj quir u jawsic u yajirir. 3Caj
ya'araj Jests:

—MaA' ja ch'iquex ba' tu ca binex.
Ma' ja ch'iquex a xonte'. Ma' ja
ch'iquex chim. Ma' ja ch'iquex a
woch. Ma' ja ch'iquex taq'uin. Chen
turirir' a noc' a ch'iquex. 4A mac
a cu yan acsiquechex ti' ca yan
p'atarexe' hasta a ca' binex. 5Cax
a ba' cajar ma' u yacsiquechex ca'
bin xiquechex, toc pustex u noy
ru'um ich u cajar soc yerob c'as caj
u betajob quire' ma' tu c'amajob u
t'an C'uj.

6Caj ruc'ob u camsawinicob Jests
caj binob ich tu cotor u cajarob caj
u tsec'tajob u jach tsoyir u t'an C'uj.
Baxuc caj u jawsajob u yajir mac tu
cu binob.

Quim Juan a cu yacsic ja' tu jo'r mac
(Mt. 14.1-12; Mr. 6.14-29)
7Caj yubaj gobernador Herodes
tu cotor ba' cu betic Jesus yejer
u camsawinicob quire' caj u cay
tucric Herodes. MA' ja wirej, yan
mac caj u ya'arajo': “Juan wac'as ric'
ich u quimrir. Rajen cu betic aro'.”
8Caj u yuba ya'ara' Herodes
ten mac: “Raji' Elias urij, rajen
tan u betic aro'.” Chen u jer mac

caj ya'araj: “Wac'as riq'uij turiri'
yajtseq'uir u t'an C'uj, rajen cu betic
aro'.” ®Caj ya'araj Herodes:
—Quire' caj in tuchi'taj ch'acbir
u car Juan, rajen aro' ma' Juan. A
mac a quin wu'yic ya'are' cu betic
aro'? In c'at in wirej —quij.
Caj u caxtaj bic tabar cu bin yiric.

Jestis caj u jansaj cinco mil xib
(Mt. 14.13-21; Mr. 6.30-44; Jn. 6.1-14)
10Caj urob u camsawinicob Jesis
a tuchi'ta'b ca'ch caj u tsicbatajob
ba' caj u betajob tu tu tsec'tajob
u t'an. Caj payob ten Jests soc u
binob tu junanob yejer Jesis. Caj
payob u ber ten Jests quir u binob
ich u cajar Betsaida. "1 Caj yubaj a
pimo' tan u bin Jesus caj binob tu
pach Jests, caj u cha'a u tarob a
pimo' caj tsec'ta'b ti'ob tu cu bin u
reyintejob C'uj. Caj u jawsaj a mac
yAD u yajire'.
12Tabar u bin q'uin, caj tarob a
doce u camsawinicob Jests. Caj
ya'arob:

—Arej u bin a pimo' quir u caxticob
quir u wenanob, quir u caxticob
yoch xan. Quire' a tera' mana' mac.

13Caj ara'b ten Jess:

—BAa' wir cu binob, techex ts'ajex
yo'ochob soc ma' u binob.

Caj ya'arob:

—Mana' to'onex chen yan cinco
ij coch pan yejer ca'tur cay. Arej ic
bin ic manej yoch quir ic jansicob.

14 Jaj ixtaco yan cinco mil xib.
Jests caj ya'araj ti' u camsawinicob:

—Arej u rac cutarob jun much'
curicob cincuenta soc u rac jujuntur
cincuenta cu cutarob.

15Baxuc caj u rac betajob u
camsawinicob caj rac curajob a

El Nuevo Testamento en el lacandén de Lacanjd © La Liga Biblica 1978, 2000



SAN LUCAS 9

pimo'. 18 Jests caj u chucaj a cinco

pan yejer dos cay caj u nacsaj u

wich ca'anan. Caj u ya'araj ti' C'uj:
—Bayo' C'uj.

Caj ts'oc u t'anic caj u xat'aj pan
caj u ts'aj ti' u camsawinicob caj u
jasejob ti' a pimo'. Baxuc yejer cay.
7R Ac janob qui' nachajob. Caj ts'oc
u jananob caj u marob u xet'er yoch
pan yejer cay. Caj chupij doce xac u
xet'er yoch pan yejer cay.

Pedro caj u ya'araj ti' Jesus:
Cristojech, caj u tuchi'tech C'uj
(Mt. 16.13-19; Mr. 8.27-29)
18Quire!' ti' yan tu junan tu
cu t'anic C'yj Jests, quire' caj u
p'ataj a pimo'. Chen ti' yan yejer u
camsawinicob. Jests caj u c'ataj ti'
u camsawinicob:
—Bic u yaquenob a pimo'?
19Caj u nuncajob caj ya'araj:
—Juanech, bin, a cu yacsic ja'
tu jo'r mac. U jerob cu yaquech
Eliasech, bin, chen u jerob u ca'
aric yajtseq'uirech u t'an C'uj uch,
bin, ca' riq'uech, bin.
20Caj u c'ataj ti'ob:
—A techexe!' bic tabar a
waquenex?
Pedro, caj u nuncaj, caj ya'araj:

—Cristojech a caj u tuchi'tech C'uj.

Jestis caj u ya'araj: Bin in ca’
quinsbir
(Mt. 16.20-28; Mr. 8.30—9.1)

21Caj u qui' ma'quintaj ti' u
camsawinicob:

—MaA' a yan bin a wa'arex ti'
mana' mac wa Cristojen.

22(Caj ara'b ti'ob ten Jests:

—A teno' baxuquenechexo' tu
tuchi'ten C'uj, jach yaj quin

bin muc'yajnaquen. Cu bin u
xunp'atiquenob u jach ts'urirob
u cajar u winiquirob judio yejer
u jach ts'urirob sacerdote yejer
yajcamsayajirob u t'an Moisés.
Bin u quinsenob chen ca' bin tac
mana' u nup u q'uinin C'yj cu bin u
ric'siquen.

23Ppachir caj ya'araj ti' tu cotor
mac:

—Wa mac u c'at u tar tin pach soc
u cAnic in t'an. Arej u p'atej a ba' cu
pachtic tu yor tu cotor u nonobajiri'
soc u betic a ba' u c'at C'uj. Rajra’
yan u tar tin pach cax wa quimij
ich cruz. 24A mac a cu tucric ti' u
nonobajiri' ti' toy cuxa'an cu bin u
satar a ba' jach manan co'oj. Cu bin
u satar u cuxtar munt q'uin. Chen a
mac a u c'at u quimin ti' ten cu bin u
c'amic a ba' jach manan co'oj, cu bin
u ¢'Amic u cuxtar munt q'uin. 25Ma'
u joc'ar tu tsoyir cax cu ts'urintic tu
cotor ba' ich yoc'ocab wa cu satar u
pixam. Quire' je' u bo'otic u bo'orir
u si'pir. 26Wa mac cu ch'ic suraquir
ti' ten yejer a ba' quin tsec'tic, baxuc
a ba' quin camsic. Baxuc ten, ca'
bin in ch'a'aj suraquir ti' quire' a
teno' baxuquenechexo'. Quin bin in
ch'a'aj suraquir ti' ca' bin taquen ich
u sasirir C'yj in Tet yejer u muc' u
yajmasirob u t'an C'uj. 27 Chen jach
taj quin wac techex. Chac yan jun
yarob mac a tera' ma' ju bin quimin
hasta cu yiric bic C'yj cu bin u
reyinticob.

Caj waysa'b Jestis Acatan u
camsawinicob
(Mt. 17.1-8; Mr. 9.2-8)

28Caj man turi' semana caj ts'oc u
camsic a ra' t'ano' ti' u camsawinicob.

Jestis caj naquij ich jo'r wits quir u
t'anic C'uj. Yet binacob Pedro yejer
Jacobo yejer Juan, quire' payob ten
Jests. 2% Jests caj u t'anaj C'uj caj
waysa'b u wich caj way u noc' sac,
jach sac t'ina'an. 39Ray u q'uinin
caj c'uchob ixba' Moisés yejer ixba'
Elias. Caj c'uchob ich Jests. 31Caj u
tsicbanajob yejer Jests bic tabar u
quimin Jests soc u nupsic u t'an C'uj
ca' bin quimic ich u cajar Jerusalén. U
sasirir C'uj bacrista'bob. 32A Pedrojo'
yejer u yet camsawinicob jach
p'encach tar u wenanob caj ajob caj
yirob u wayar Jesus. Baxuc ti' yanob
ca'tur xib ich yicnan Jesus. 33Quire'
tan u binob nanach ixba' Moisés yejer
ixba' Elias, Pedro caj ya'araj ti' Jesus:
—In wajcamsayajirech —quij—.
Jach tsoy ti' yano'on tera'. Are ca'
in c'axejob paser. Turi' ti' tech. Turi'
ti' ixba' Moisés. Turi' ti' ixba' Elias.
Caj ya'araj aro' quire' ma' tu
qui' tucraj a ba' caj u ya'araj.
34Ti' toy u tsicbar Pedro caj tari
turiri' u muyarir caj jaq'uij yorob
u camsawinicob caj ts'oc u binob
ixba' Moisés yejer ixba' Elias ich u
muyarir. 35Caj yubob u t'an C'uj ich
u muyarir. Caj yubob ya'ara' ti'ob:
—A je'ra' in jach parar a mac in jach
yaj. Ca' u'yex a ba' cu camsiquechex.
36Caj ts'oc u yubicob u t'an tu ca' irob
Jests tu junan mana' mac ti' yan. A
mana' unup u camsawinicob a ba' caj
u yirob tu cotor aro' tu macob u chi' ma'
tu ya'arajob ti' mac a ba' caj u yirob.

Jestis cu joc'sic u quisinin ti' chan
xib
(Mt. 17.14-21; Mr. 9.14-29)
37Caj sasij, caj ts'oc u yemanob
ich u jo'r wits Jesis yejerob a mana'

u nupo'. Caj tar a pimo' quir u
nup'icob Jesus. 38Ti' yan mac turi'
ich a pimo' caj u puraj u t'an ti'
Jesus:

—In wajcamsayajirech quin chich
c'atic tech ca' a chan yamten ti' in
parar quire' turi' ten. 39Ca' bin
chucuc ten quisin in chan parar. Cu
sepquintic yawat, cu yan satar yor
hasta cu yom u chi'. Ca' bin p'atac
ten u quisinin in parar cu jach
ts'abar u muc'yaj ten quisin hasta
mana' yor.

40 A xibo' caj u ya'araj:

—~Caj in chich araj ti'ob a
camsawinicob ca' u joc'sejob u
quisinin chen ma' c'ucha'an yorob u
joc'sicob.

41 Jestis caj u nuncaj ti":

—A techexo' a mac cuxa'an u
q'uinin baje'rer. Biquinin ma' a
wacsmanex ta wor ti' C'uj? Biquinin
jach chichex a jo'r? Ya'ab u q'uinin
ti' yanen tera' ma' toy a wacsejex ta
wor. A ber ca' bin a wacsex ta wor
ten.

Jests caj u t'anaj a xibo":

—Toc payej a parar a te'ra'.

42Tabar u nats'ar ich Jests a
quisino' caj rubsaj ich ru'um. Caj
satij yor ten quisin. Chen Jests caj
u q'ueyaj u quisinin. A baywo' caj
joc' u quisinin. Caj ts'oc u joc'ar u
quisin caj jawij, Jesus caj u sutaj ti'
u tet. 43Jach jaq'uij yorob a pimo'
quire' caj yirajob carem u beyaj
C'uj.

Jests cu ca' aric bin in ca' quimin
(Mt. 17.22-23; Mr. 9.30-32)
Ti' toy jac'a'an yorob a pimo' ti'
u carem beyaj Jests. 44Caj ya'araj
Jests ti' u camsawinicob:

—Qui' uyex a je'ra' a ba' quin
camsiquechex baje'rer. Ma' ju
yan tubur techex. Quire' bin u
ca'ob u c'ubirenob a teno' ti' a
mac a cu p'actiquenob a teno'
bayxuquenechexo'.

45U camsawinicob ma' ju najtajob
a ba' ara'b ti'ob ten Jestds. Ma' ju
najtajob quire' ma' toc ara'b ten
Jesus ti'ob a ba' u c'at ya'aric. Quire'
suracob quir u c'aticob a ba' ara'b
ti'ob sam.

A mac a jach no'je’
(Mt. 18.1-5; Mr. 9.33-37)
46U camsawinicob quet u pacran
acob soc yerob mac jach no'jo' ich
u yet camsawinicob. 47 Jests caj u
najtaj a ba' cu tucricob tu yorob
rajen caj u payaj chichan quir u
ch'iquintic yicnan. 48 Jesus caj u
ya'araj ti' u camsawinicob:

—Wa tsoy ca betiquex ti' a je'
chichana' cax ti' u jer xan quire' ca
yajquintiquen. Tsoy ca betiquex ten
xan. Baxuc tsoy caj a betex ti' C'uj a
mac caj u tuchi'tajen. A mac a cu tucric
ich u wac'as bajiri": “Ma' no'jen a teno'”,
raji'o' toc no'j acatan tu wich C'yj.

A mac a ma' u p'actic tech raji' a nup
(Mr. 9.38-40)

49Caj ya'araj Juan:

—In wajcamsayajirech, tij quiraj
turi' mac caj u joc'saj quisin ca'ch.
Caj u t'anaj a c'aba'. Tij caraj ti':

“Tsire'ej” quire' ma' u sayar ta pach
quir u canic a t'an. An ten bic to'on
quic sayar ta pach.

50Caj ya'araj Jess:

—Tsire'ej, cax ma' ja wac ti' quire'
a mac a ma' u p'actic to'on cu
yamtico'on.

Jestis cu q'ueyic Juan yejer Jacobo

51Tabar u c'uchur tu q'uinin u
ca' payar Jesus ten C'yj ca' xic ich
ca'anan. Jesis u c'at u jach bin
ich u cajar Jerusalén. Ts'ajan yor
tar u bin. 52Rajen caj u tuchi'taj
mA' ya'abir mac soc paybejob cu
binob. Robob caj binob caj c'uchob
ich u cajar Samaria, caj u caxtajob
mac quir u yacsa'rob wenanob.
53Chen ich u cajar Samaria ma' u
c'at yacsa'robi' quire' ti' cu binob
ich u cajar Jerusalén, Jests yejer u
camsawinicob. 54 Caj wac'as urob
ich Jests a tuchi'ta'bob. Quire'
yubob ma' u yacsa'rob a Juano'
yejer Jacobo quire' yubob ma'
acsa'bobi' caj ya'arob ti' Jests:

—Arej to'on in
wajcamsayajirechob ca' tac u
c'aq'uir ca'anan ca' rac erac ara'
cajaro' an bic caj u betaj Elias uch,
a cu tsec'tic u t'an C'uj uch.

55 Jesis caj u sut u baj quir u
pActic a ca'tur u camsawinicob. Caj
u q'ueyaj caj u ya'araj ti'ob:

—A techexo' ma' a werex
mac ca ts'urintiquex. 56A teno'
baxuquenechexo' ma' taren in
ch'esic u cajar mac, taren in ta'quic
tu cotor mac quire' tu tuchi'ten C'uj.

Jeroj caj binob ich u jer cajar.

A mac a ju c'at u tarob tu pach Jests
(Mt. 8.19-22)

5TTi' toy cu binob ich u berir
Jerusalén. Turi' mac caj u ya'araj ti'
Jesus:
—Arej in tar ta pach cax tu ca bin.
58 Caj u nuncaj Jesis caj u ya'araj:
—A boboch pec'o' yan u jor tu
cu wenan baxuc a ch'ich'o' yan u

c'abir che' tu cu wenan. Chen a

teno' mana' tu quin chatar in jesic

in baj a teno', baxuquenechexo'.
59 Jests caj ya'araj ti' u jer mac:

—Cojen tin pach —quij—, quir a
canic in t'an.

Chen caj ya'araj ti' a mac pay ten
Jests:

—Arej in p'atar ich yicnan in tet
hasta cu quimin in tet, je' in tar ta
pache'.

60 Jestis caj u nuncaj ti':

—A mac a irej a quimeno', raji'ob
cu bin u muquicob u quimirir. Chen
tech xen tsec'tej u jach tsoyir u t'an
C'yj tu cu bin u reyintejob C'yj.

61Chen ti' yan u jer caj ara'b ti":

—A teno' je' in tar ta pache'. Ar in
bin in c'atej ti' in bajob wa tsoy in
tar ta pach.

62Chen Jests caj ya'araj ti":

—A mac a u c'at u jach tar tin
pach chen ma' u jach p'is u baj ca'
tac tin pach. Wa cu chen tucric a ba'
caj u p'ataj je' u nacar yor ti' a ba' a
cu tar ti'. Aro' ma' tsoy u beyaj tu
cu bin u reyinticob C'uj.

Jests tu tuchi'tic ca'
xicob a setentajo’

1 Caj ts'oc u tsicbar ti' a mac

a ju c'at u tarob tu pach
Jests caj u tetaj u jerob setenta u
camsawinicob. Caj u tuchi'taj ca'
ca'turob ich tu cotor u chan cajar.
Baxuc ich tu cotor u yajaw cajar
xan. Raji'ob cu yan binob. Pachir
cu c'uchur Jests. 2Caj ya'araj Jests
ti'ob:

—Ti' yan mac pim u c'at yubicob
u t'an C'yj chen a cu beyajob, ma'
nepimi' a cu tsec'ticob u t'an C'yj
ti'ob. Aro' irej wa ti' yan jach

ya'ab u trigo quir u watic. Chen
mana' mac quir u watic. Rajen ca'
a t'anex C'uj soc u tuchi'tic mac
quir u bin u tsicbatic u t'an C'yj
soc c'ucha'an yorob u yubicob u
t'an C'uj. 3Baje'rer ca' xiquechex
tu caj in wa'araj a binex. Je' a
wiricobexe' irob barum. Robob cu
bin yiriquechexob irechex taman
yuc. An ten bic barum u c'at u
chi'ic taman yuc. Baxuc a xibo'

u c'at quinsiquechexob. 4Ca' bin
xiquechex ma' ja yan ch'iquex a
chimex, u boxer a taq'uinex ma' ca
ch'iquex. Ma' ja ch'iquex a pech’
xAnab, ts'ot a bin beyajex. Ma' ja
yan wec' t'aniquex mac tu ca binex
a tsec'tiquex u t'an C'yj. 5Ca' bin
yAan ocaquex ich yatoch mac, yan
arex ti' tu ca t'anic: “In c'at ca'
qui'ac a worex ti' C'uj a mac ti' yan
ich yatoch tera'.” Wa ti' yan mac
a tabar u qui' tar yor ti' C'uj, je'

u bin qui' tar yor ti' C'uj. An ten
bic techex caj a c'atajex ti'. Chen
wa ti' yan mac ma' u qui'tar yor

ti' C'yj. Aro' ma' ju bin qui' tar yor
ti' C'uj. A bajiri'ex ca bin a waquex
ti": “Je' in wac'as ch'ic a ba' caj in
wa'araj techex u qui'ir yor C'uj.”
TTiri' ca p'atarex ich yatoch a tu
yacsechex ma' a ca' cay binex ich
u jer naj. Jananex uc'urnenex xan
a ba' cu ts'ic techex an biquex a
jananex ta watochex. Irechex a mac
cu c'amic u bo'orir u beyaj quire'
ra' u bo'orir tu ca beyajex. 8Wa

ca wocarex ich u chan cajar tu cu
yacsiquechex, toc jantechex ba' cu
ts'ictechex. ®Jawsex u yajir tu ca
binex ich u chan cajar. Yan arex
ti": “Toc ti' yanechex baje'ra' quire'
toc c'uchij tu q'uinin tu ca bin a

reyintiquex C'uj.” '®Wa ca wocarex
ich u chan cajar tu ma' u yacsiquex,

toc ruq'uenex ich tan bej ich u cajar.

Ca waquex ti'ob: 1"“Cax u ru'umin
a cajarex a cu nich'ir tin woc quin
toc pusticob tin wocob quire' c'as
caj a betajex. A baywo' quin toc
aric techex c'uchij tu q'uinin C'yj
ca' bin a reyintiquex, chen ma' a
c'at a reyintiquex C'uj.” Baxuc yan a
waquex ti' mac a ma' u yacsiquex.
12 Jestis caj ya'araj ti' u
camsawinicob a setentajo':

—Chen a teno' quin wac techex
ca' bin xuruc t'An a ra cajaro' a
mA' tu yacsajechex, jach manan
cu bin ts'abar u muc'yajob ten C'yj.
Chen u cajar Sodoma, ma' u nebin
muc'yajob a ch'esa'b ten C'uj yejer
c'ac' uch.

U cajarob a ma' tu c'amajob u t'an
C'yj
(Mt. 11.20-24)
BTi! toy cu tsicbar Jests ti' a
setentajo' caj ya'araj:

—Jach otsir techex ich u cajar
Corazin. Baxuc otsirechex ich u
cajar Betsaida. Jaj ixtaco' wa ti'
yan mac uch ich u cajar Tiro yejer
u cajar Sidén caj u yesej u carem
beyajob. An ten bic caj in wesaj
techex carem beyajob. Robob a ti'
yanob uch ich u cajar Tiro yejer
Sidén. Tabar ix ti' ucho' ca' bin
u c'axicob yorob tan a p'aticob
u manob tu c'asir. Jaj ix ti' caj u
buquintajob u rabir u noc'. Baxuc
caj u posta'antajob u jo'rob yejer
c'uta'an soc yer mac tucur u ca'ob.
An ten bic mac nanij cu beticob
uch. ' Ca' bin xuruc t'an a techex
a caja'anechex ich u cajar Corazin

yejer Betsaida. Jach manan ca bin
muc'yajex chen a mac a caja'anob
uch ich u cajar Tiro yejer Sidén, ma'
ju bin nemuc'yajob. 15A techex ca
tucriquex ich a cajar Capernaum
jach no'jechex yiriquechex C'j.
Chen C'uj ma' ju yiriquechex wa
jach no'jechex cu bin u puriquechex
ich c'ac' munt q'uin quire' ma' ta
wacsajex ta wor ti' ten.

16°A mac a cu quibiquex a t'anex
baxuc ten cu quibob in t'an xan.
A maque' ma' ju c'amic a ba' ca
waquex ti'ob. Baxuc ten ma' u
c'amicob a ba' quin wac ti'ob.
Baxuc a mac ma' ju c'amicob a ba'
quin wa'aric ti'. MA' tan u c'amic a
ba' cu ya'aric C'yj quire' raji' caj u
tuchi'tajen.

Caj urob a setenta
tuchi'ta'b ten Jests

17Caj urob a setentajo' tub
binob u tsec'ticob u t'an C'uj. Jach
qui' yorob caj urob ich Jests, caj
ya'arajob:

—Jaj Ts'urir, cax c'ac'as quisinob
caj u yubob ic t'anob caj ij caraj
ti'ob: “Quisin, ich u c'aba' Jests, ca'
xiquex”, jeroj joq'ui.

18 Jestis caj ya'araj ti'ob:

—A teno' caj in wiraj a rubsiquex
u muc' a quisino'. Seb caj in wiraj a
rubsiquex u muc' a quisino'. 19Ma' ja
wirej, an ten bic c'ucha'an a worex
ti' a joc'siquex quisin quire' a teno'
caj in jasatechex in muc'. Baxuc xan
ca pech'Actiquex can a yac u cojo',
cax roroch ma' ja bin a wu'iquex
yajir. Baxuc caj in jasatechex in muc'
soc mA' a sajtiquex a quisin quire'
c'ucha'an a worex ti'. 22Ma' a chen
qui'quintex a worex quire' a c'ac'as

quisino' caj u yubajob a t'Anex, barej
jach qui'quintex a worex quire' ti'
ts'iba'an ich u ju'unin C'yj a c'aba’
techex. Quire' ti' ts'iba'an a mac a
caj u yacsajob tu yorob.

Caj qui'jij yor Jests
(Mt. 11.25-27; 13.16-17)
21Ra'iri' u q'uinin caj qui'quinta'b
yor Jests ten u Taj'or u Pixam C'uj,
Jests caj ya'araj ti' C'uj:

—Jach caremech C'uj, in tetech,
cax ca'anano' cax yoc'ocabo'. U jach
ts'urirech quire' tech ta rac betaj
tu cotor ba'. Jach caremech C'yj

—quij—. MA' ja wirej, caj a jasa a
muc' ti' a mac a ma' yerob ju'un
soc u joc'sicob c'ac'as quisinob soc
c'ucha'an yorob ti' a jach quisino'.
MA' ta ts'aja u najtejob a ba' a c'at
ti' a mac u ne'erob ba' quire' baxuc
a c'at tech.

22’Jesis caj ya'araj ti' a mac ti'
yanob yejerob setenta. Tu cotor mac
a teno' cu bin u ts'urintiquen quire'
baxuc u c'at C'uj. Mana' mac yer
u parareni' —quij Jestis—, chen
in Tet yer maqueni'. Mana' mac

yer mac in Tet chen ten quire' u
pararen. Rajen u jer mac c'ucha'an
yor yer C'uj wa quin cha'ic u najtic.

23Caj binob tu junan Jesus yejer
u camsawinicob. Caj u pactaj caj
ya'araj ti'ob:

—Qui'quintej a worex quire' a ba'
ca wiriquex in camsic baxuc quire'
ca wiriquenex. 24Quire' yan ya'ab
yajtseq'uirob u t'an C'uj uch. Baxuc
reyob xan, quire' u c'at yiriquenob
uch, chen ma' yirenob uch cax u
c'atob yubicob a ba' quin camsic
an bic techex ca wiriquenex in
camsicob, chen ma' tu yubob.

SAN LUCAS 10

Jests cu camsic a mac u
jach tsoy yiric u rac'ob

25C'uchij turiri' mac ich Jests.
A cu camsic u t'an Moisés. Tar u
tumtic yor Jesis tu cu camsic mac.
Caj u c'ata ti":

—In wajcamsayajirech —quij—,
ba' quin bin in betej quir in cuxtar
munt q'uin?

26Caj nunca' ten Jesds:

—Ba' ts'iba'an ich u t'an C'yj tu ca

xaquic?
27Yajcamsayajir u t'an Moisés caj
u nunca:

—U t'an C'yj cu ya'aric: “Quet ca'
ic yajquintej ic Jaj Ts'urir yejer tu
cotor ic pixam yejer tu cotor ic muc'
yejer tu cotor ic tucur ich ic jo'r.”
Baxuc ca' ic yajquintej ij quet cajar.
An ten bic ic yajquintic ic wac'as
bajiri".

28Caj ara'b ten Jests:

—Taj a ba' caj a nuncaj. Wa ca
betic baxuc aro!, yan a cuxtar munt
q'uin.

29Quire' cu tucric ma' qui'
nunc'ab ten Jests. Rajen ca' u c'ataj
ti' Jests:

—Mac in wet cajari' quir in
yajquintic?

30 A baywo' caj u nuncaj Jesus soc
u camsic:

—Caj binij turi' winic ich u
cajar Jericé. Ti' ruq'uij ich u cajar
Jerusalén. Caj u nup'aj mac a cu
yac'ra' ba'. Caj chuc ten yajac'ra
yajirob ba' rac ac'ra'b u ba'tac cax
u buquiman u noc' rac ch'a'b ti', caj
ts'oc u raj jats'ic, irej wa quimen
caj u p'atajob. 3'Ra'iri' u q'uinin caj
manij sacerdote ich bej tu chara'an
a mac jats' irej quimen. Caj yiraj

charique' nach caj man. 32Baxuc
caj tar u winiquir judio u yo'nen
Levi, ra' cu beyaj ich carem naj.
Caj yira charic a mac jats' caj u pot
mastaj. 33Caj tar u winiquir u cajar
Samaria nach u tar caj tarij tan u
nats'ar tu chara'an a mac jats'a'an.
Caj u yiraj charic caj u yajquintaj.
34U winiquir samaria caj c'uchij tu
chara'an a xibo' a jats'a'ano' caj u
ts'Acaj tu c'orij tut jats' caj u jic'taj
tsats yejer u c'ab u wich uva quir u
jawar. Caj u nacsaj tu pach u tsimin
quire' ra' u tsimin caj bin u puric
quir u cananta' ti' tu tu majantaj
yatoch. 35Caj sasij quire' bin u ca' u
winiquir samaria. Caj u chac jaraj
u taq'uin ca' turur u sac taq'uin caj
u ts'aja ti' a mac yanin yatoch. Caj
ya'araj ti': “Canantej a je' xiba' wa
ca rac xupic a taq'uin ti' a mac ca'
bin uquen je' in bo'otiquech.”

Baxuc caj ya'araj Jesus ti'. 36Caj
ts'oc u tsicbar Jests ti' a jats'a'an
caj u c'ataj ti' yajcamsayajir u t'an
Moisés:

—Arej ten ich a mana' u nup xibo'
a mac caj u yajquintaj?

37Caj ya'araj yajcamsayajir u t'an
Moisés. A mac a tu yiraj otsir a
jats'a'ano', raji' tu yajquintaj. Jests
caj u nuncaj ti"

—Baxuc tech rajra' ca' a yajquintej
mac.

C'uchij Jests ich yatochob
Marta yejer Maria

38Tj' toy cu bin Jests yejer u
camsawinicob ich u berir Jerusalén
caj c'uchij tu cajar. Ti' yan xquic u
c'aba' Marta. Raji' caj u yacsaj ich
yatoch. 3% A Martajo' yan u yits'in
Maria u c'aba'. Caj curaj Maria ich

yoc Jestis quire' u c'at yubic a ba'
cu camsa'. 49Chen Marta cu tucric
jach ya'ab u beyaj rajen tarij ich
Jests caj ya'araj ti":

—Jaj Ts'urir —quen—, wa ca jach
tucriquen ca wac ti' in wits'in ca'
tac u yamten.

41Chen Jests caj u nuncaj ti':

—Marta —quen—, ca jach tucric
a beyaj, rajen choc a wor quire'
jach ya'ab. 42Maria caj u tetaj a
ba' jach tsoy rajen cu tucric u tar
yubej in t'an. Rajen mana' mac cu
ma'quintic soc ma' u tar.

Jests cu camsic bic tabar ic t'anic
C'uj
(Mt. 6.9-15; 7.7-11)
1 Ti' yan Jesus tu cu t'anic
C'yj uch caj ts'oc u t'anic
C'uj caj c'uchob u camsawinicob
Jests turi'. Caj ya'araj ti":

—Jach Ts'urir —quij—, camsenob
bic in t'anicob C'uj an ten bic Juan
caj u camsaj u camsawinicob.

2Caj nunca'b ti'ob ten Jess:

—Ca' binex a t'aniquex C'uj. Baxuc
a je'ra' ca waquex ti":

In Tetob a mac ti' yano' ich
ca'anan. Quin c'atob soc tu
cotor mac cu c'ujintiquech.
Quin c'aticob tech ca' bin
c'uchuc tu q'uinin ca' bin a
reyintej ich yoc'ocab. 3Chan
chuquej tenob in woch soc
ti'bir yan tenob ti' u q'uinin
baje'rer. 4Jawsej tenob in
si'pirob a ba' si'pir caj in
betajob quire' quin jawsicob
u si'pirob in rac'ob cax a
ba' c'asir caj u betajob ten
xan. Ma' ja cha'ic in binob tu
quin payicob in si'pirob. Ma'

ja cha'ic in ts'urinticob a ba'
quin pachticob tin worob a
c'aso'.
5Jests caj ya'araj ti' u
camsawinicob:

—Qui' tucrej a ba' u ber wa ca'
bin xiquech tu yan a ju yajech cax
chumuc ac'bir ti' ca bin a c'atic ti'".
Ca wa'aric ti": “Chan chuquej ten a
woch pan quire' a yajen, cax mana'
u nup pan. ®Ma' ja wirej, tan tu
c'uchur a mac u yajen, nach u tar,
caj tarij quire' mana' ten quir in
jansic.” A mac a ti' yan ich yatoch
a mac a ju jach yaj, a mac tar
c'atbir yoch. Jaj ixtaco cu nunquic:
“MA' a pecsic in wor quire' caj in
toc macaj u jor in watoch. Toc ti'
yanen yejer in parar tin wenanob.
Ma4' jin riq'uir in ts'ic tech a ba' a
c'at.” 8Quire' —quij Jests—, taj
quin wa'aric techex. Cax ma' u
riq'uir u ts'ic ti' yoch quire' jach yaj
yiric. Chen je' u riq'uir u ts'ic ti' a
ba' u c'at quire' rajra' cu jach p'isic
u baj u c'atic ti'. ®Baxuc ti' C'uj xan

—quij Jestis—: C'atej ti' C'uj, je' u
ts'iquex tex. Caxtex a ba' a c'at, C'yj
cu bin u cha'ic a wiriquex. C'atex
ti' C'uj, irej a mac cu c'atic ich u jor
naj, je' u ts'abar techex an bic ca
c'atic. 1°A teno', quin wac techex

—quij Jestis—, tu cotor mac a cu
c'atic ti', je' u ts'abar ti'. Tu cotor
mac cu caxtic a ba' u c'at, je' u
yirique'. Tu cotor mac cu c'atic a ba'
u c'at, an ten bic caj u c'ataj ti' xib
ich u jor yatoch. Je' u ts'abar ti".

" Caj ya'araj Jests ti' u
camsawinicob:

—Wa mac ti' yan ta wicnanex
a yan u pararo' je' wa ju ts'ic ti'
tunich wa caj u c'ataj yoch pan? Ma'

ju ts'ic tunich ti'. Je' wa ju ts'ic ti'
can quir u ch'ic wa cu c'atic yoch
cay? MA' ju ts'ic ti'. 12Je' wa ju ts'ic
ti' roroch quir u chi'ic wa cu c'atic
yoch ye'er cax. MA' ju ts'ic ti'. 1A
techexo' cax jach c'asechex a werex
a ts'iquex ti' a parar a ba' jach
tsoyo'. Jach manan tsoyir a ti' yan
ich ca'anano'. Baxuc a C'ujo' a ti'
yan ich ca'anano' jach manan tsoyir
cu ts'abar ti' u Taj'or u Pixam C'uj
ti' a mac a cu c'atic ti'e".

Pac' u pach Jestis aca'an quisin ti'
(Mt. 12.22-30; Mr. 3.19-27)
14Caj u joc'saj quisin Jesus ti' a
xibo' a ma' ju joc'ar u t'ane'. Caj
ts'oc u joc'sic caj yanxchun u t'an.
Rajen jaq'uij yorob a pimo'. 15Chen
yan mac ma' ya'abir caj u ya'arajob:

—A je' xiba' cu joc'sic c'ac'as
quisin quire' yamta'b ten Beelzebt
quire' ra' u Jach Ts'urir u quisinin.

16Chen ti' yanob u jerob u c'at u
tus tumticob yor Jests quir u yesic
carem beyaj soc yerob wa tuchi'ta'b
ten C'uj wa ma'. 17 Chen Jests yer
ba' cu tucricob tu yorob tu pac'ob u
pach u jach ts'urir quisin Jests. Caj
ya'araj ti'ob:

—Ma4' ja wirej, tu cotor ru'um tu
cu reyinticob rey. Wa ju jer junxot
cu ts'ictarob yejer u jer junxot cu
bin u rac ch'esicob u yet cajarob ma'
ju p'at mac. Baxuc xan a mac p'eri'
cajricob ich yatoch cax u wac'as
u bajob wa cu pacran ts'ictarob
cu bin u ch'esicob u baj. ®Baxuc
xan a Satandso', wa ju winiquirob
Satanés cu pacran ts'ictarob cu
bin u rac ch'esicob u baj. Mana'
mac cu bin u reyinticob Satanis.
Quire' techex ta wa'arajex quin

joc'sic in wet quisinin. Quire' caj
u yamtajen Beelzebi. *Wa baxuc
quin joc'sic quisin an ten bic ca
tucriquex. Baxuc arex ten bic u
camsawinicobex, cu joc'sicob a
quisinino'. Ma' u joc'sicob quire'
yamta'b ten Beelzebti quire' a
werex yamta'bob ten C'uj quir u
joc'sicob. Ma' ja ta'quiquex in jo'r,
tan in yamta'r ten Beelzebd. 20Ma'
taj cu yamtiquen Beelzebt quir in
joc'sic quisin. Chen u muc' C'uj quir
in joc'sic a quisino'. Aro' cu yesic
c'uchij tu q'uinin a reyintiquex C'yj.

21T{' toy cu camsic Jesus caj
ya'araj:

—A werex —quij Jestis—, a mac
jach chich u muc!, irej a quisino',
u machman u mascab quire' cu
canantic a ba' yan ti'. 22Ca' bin
c'uchuc tu q'uinin cu tar a jach
manan chich u muc', iren —quij
Jestis—. Cu ts'ictar yejer a quisino',
cu rAc to'car u mascab tu cu
canantic a ba' yan ti', cu ts'ocar u
to'car ti', cu rac ch'ic u jasic ich u
rac'ob.

23’Quire' a mac ma' ju yamtiquen
cu yamtic a quisino' quire' a mac
mA' ju yamtiquen irej, tan u joc'sic
mac ca' xic erar ich c'ac".

A c'ac'as quisino' caj urij a joc'sa'b
cuche'
(Mt. 12.43-45)
24Caj ya'araj Jesus ti'ob:

—A ucho' joc'sa'b quisinin ten
mac tar cu mano' u quisinin ich
tacay ru'um tu yan u yet quisinin.
Caj u caxtaj tu cu jesic u baj. Chen
mA' tu yiraj. A quisino' caj ya'araj:

“Je' in ca' bin tu joq'uen a ucho' soc
in wac'as ocar ti'.” 25Caj sutnaj a

quisino' caj u yiraj a je' xiba!, irej
yatoch toc misa'an chen mana'
mac yAanin u pixam a xibo', toc qui'
yor. 26Rajen caj bin u payej siete
yet quisinin jach manan c'as u yet
quisino'. A ti' ucho' ma' nejach
c'asi'. Caj rac ocob a quisino' quir
u ts'urinta' a quisino' ten a xibo'. A
xibo' a aca'an ti' quisin jach manan
c'as baje'rer, a ucho' ma' nec'asi'.

A mac jach qui' yor jach jaj

27Ti' toy cu tsicbar Jests ti' a
pimo'. Turi' xquic ich yicnanob caj
u puraj u t'an ti' Jests caj ya'araj:

—Mun tsoyir a na'o' a tu
ch'isajech a ta chuch a yim.

28Caj ya'araj Jesus:

—Jaj ixtac taj a ba' ca wac chen jach
manan qui' yor a cu quibic u t'an C'yj
a tan u man tu tsoyir a ba' cu betic.

A mac jach c'aso’ cu c'aticob yiricob
carem beyaj
(Mt. 12.38-42; Mr. 8.12)
29Caj u rac tar a pimo' uch quir
u rac bacristicob Jests, caj u
yanxchun ya'aric uche':

—A techexo' —quij Jestis—, a
mac cuxa'an u q'uinin bajera' jach
c'asechex quire' ca c'atiquex a
wiriquex carem beyaj soc a werex
wa tuchi'ten C'yj. Chen turi' cu bin
ts'abar techex soc a werex caj u
tuchi'ten C'uj. Cu bin u betej C'uj
an ten bic caj u betaj ti' yajtseq'uir
u t'an C'yj uch, u c'aba' Jonés.
30Soc yerob winiquirob uch ich
u cajar Ninive tuchi'ta'b ten C'yj
Jonds. Baxuc ten —quij Jestis—, soc
a wer caj u tuchi'tajen C'uj xan.

31Ti' toy cu tsicbar Jests ti' a
pimo":

—C(a' bin c'uchuc —quij Jests—,
tu q'uinin cu xur t'an, a ray u
q'uinino', cu bin riq'uir mac a
quimen a ucho'. Cu bin tar xquic
u reina u winiquirob u cajar Seba.
Aro' tar cu bin acatan C'ujo', cu
bin u ta'quic a jo'rex a mac cuxa'an
u q'uinin bajera', quire' c'as caj
a betaj techex. Ma' ja wirej, a
ray xquico' jach nach u tar uch
quir yubic u t'an Salomén quire'

u nejach er ba' Salomén. Chen ti'
yanen baje'ra' —quij Jestis—, jach
no'jen a teno'. A Salomén ucho' ma'
nejach no'ji' chen techex ma' ja qui'
quibiquex in t'an. 32Ca' bin c'uchuc
tu q'uinin u xur t'an, a ray u q'uinin
ca' bin xic acatan C'yj tu cotor mac.
Quire' u winiquirob tu cajar Ninive
ca' bin ts'ocac u riq'uir tu quimen a
ucho'. Tar cu binob acatan C'uj quir
u ta'quiquex a jo'rob. Quire' c'as

caj betajex. Ma' ja wirej, robob caj
u c'axajob yorob soc u p'aticob u
c'asirob uch caj yubob caj u tsec'tic
u t'an C'uj Jonés. Ma' jach no'j a
Jonds a ucho'. Caj u c'axob u yor u
winiquirob u cajar Ninive. A teno'
jach no'jen chen ma' tan a c'axiquex
a worex ti' in t'an.

Ij quich irej quib
(Mt. 5.15; 6.22-23)
33U camsa'bar Jests, irej cu t'abic
quib quir u yerc'ac'tic mac. Rajen
Jests caj ya'araj:

—A mac a cu t'abic u quib ca' bin
ts'ocar u t'abic ma' u baric yejer
xac. Ma' ju ta'quic u quib tu yatoch
soc ma' yiric mac. Ca' bin ts'ocar
u t'abic cu chen na'sic ca'anan
quir yerc'ac'tic a mac a cu yocar.
Baxuc ten —quij Jestis—. MA' tin

mucric u t'an C'yj ti' techex. Caj

in chen tsec'taj techex u t'an C'yj
AcAtan tu cotor mac soc u rac

u'wic. 34A quibo' quir u yerc'ac'tic
mac. Rajen wa ma' p'ur buts' ti' u
ras quib chaca'an ic betic a ba' ij
c'at. Wa p'ur buts' ti' u ras quib

mA' u neyerc'ac'tic ba'. Rajen

ac'bir ij cajtoch soc ma' chaca'an

ic betej a ba' ij c'at. Baxuc techex
yejer a wichex wa tsoy ta t'an ca
wiriquenex, je' u yocar in t'an tu
quin camsic techex. Wa ma' tsoy

ta t'An ca wiriquenex, ma' u yocar
in t'An ta pixamex tu quin camsic
techex, rajen a pixamex cu bin tu
yac'birir. 35Rajen qui' canantex a
baj soc ma' ja ruc'siquex in t'an ich
a pixamex quire' wa ca ma'quintic
in t'An cu bin yac'birchajar a
pixamex. 36Quire' wa ti' yan in t'an
ta pixamex wa ma' a c'as ruc'siquex
in t'an ta pixamex cu bin u qui'
yamtic techex soc a manex tu tsoyir.
Mana' yac'birir ta pixamex. Aro' an
ten bic cu yerc'ac'tic tech quib.

Jestis tan u ta'quic u jo'rob u
winiquirob judio a fariseojo' yejer
yajcamsayajirob u t'an Moisés
(Mt. 23.1-36; Mr. 12.38-40; Lc. 20.45-47)
37Caj ts'oc u tsicbar Jesis a ba' caj u

camsaj sam. Caj tari' turi' a fariseojo'
caj payij quir u janan ich yatoch.

Caj binij Jesus caj oquij caj curaj tu
pojche'ir tu cu janan. 3Rajen jaq'uij
yor a fariseojo' quire' ma' tu p'o'aj u
c'ab Jests, ma' toy janaqui'. Ma' ja wirej,
u winiquirob judio a fariseojo' nanij u
p'o'ic u c'ab ma' toy janaqui'. Quire' cu
tucricob baxuc cu qui'quinticob yor
C'uj. 39 Jestis yer jac'a'an yor a fariseojo,
rajen caj u ya'araj ti"

—A techexo' u winiquirechex
judio a fariseojo!, irechex ruch a
ca p'o'iquex u pach chen tu japnin
ma' a p'o'iquex. A techexo' u
winiquirechex judio a fariseojo’
irechex u raquir a woch a ta qui'
p'o'ajex tu pach chen u japnin ma'
ta p'ojechexi', rajen ti' toy eq'ui'. A
techex irex u ruchir a wochex chen
p'o'a'an u pach, quire' ca qui' p'o'ic
a c'ab soc mac yiric jach tsoyechex
chen ma' a tucric wa p'o'a'an a
pixamex. Jach ec' a pixamex quire'
tu cotor a si'pirex. 40Ma' ja wirej,
C'yj caj u betaj ic winiquir baxuc
ic pixam, rajen ma' u chen c'at ca'
ichinaco'on ij winiquir, u c'at xan
toc tsoy ic pixam xan. 41Soc yan
techex jach tsoy a pixamex chuquex
a ba' yan techex ti' a mac a mana'
ti'.

42’Jach otsirechex u winiquirechex
judio a fariseojo' caj a chuquiquex
turiri' a ba' yan techex ich a diezo'
soc a ts'iquex ti' C'uj. Cax a ba'
pAc'ar quir a ts'aquic a baj, cax a
ba' a ts'ac a woch, a turiri' ich a
diezo'. Jot, cax ma' a ts'iquex ti',
quire' ma' tan a yajquintic mac, ma'
ca yajquintex C'uj. Ba' quiri' jach
manan tsoyir ca' a yajquintex mac.
Baxuc aro' ca' a yajquintiquex C'uj.
Chen ma' a yan p'atiquex a ts'iquex
ti' C'uj a ba' nani ca ts'iquex ti'.

43’Jach otirechex u winiquirechex
judio a fariseojo'. A c'at ca' u
yiriquechexob jach no'jechex. Rajen
a c'atex u cutan jach tsoy ich tu cu
naj c'ujinticob C'uj u winiquirob
judio. Baxuc a c'atex soc mac cu qui'
t'Aniquex tu cu najmanicob yoch.

44°A techexo!, jach otsirechex u
winiquirechex judio a fariseojo'. A

techexo!, u winiquirechex judio a
fariseojo' irechex u mucnaj mac tu
cu najmuquic mac, chen mana' u
mucnaj, ma' chaca'an. Rajen a mac
a cu man tan u ch'actic quire' ma'
yer wa muca'an mac ti'.

45Ti' yan turi' yajcamsayajir u t'an
Moisés caj u nuncaj caj ya'araj:

—Cax ca wa'aric ti'ob u
winiquirob judio a fariseojo' tan a
p'astiquenob quire' p'eri'enob yejer
u winiquirob judio a fariseojo'.

46Caj ya'araj Jesus ti'
yajcamsayajir u t'an Moisés:

—A techexo', jach otsirechex
yajcamsayajirechex u t'an Moisés.
Ma' ja wirej, ca ts'aric u pach a
rac'ob u betic a ba' jach yaj quire'
ca jenmastic u t'an Moisés. Aro'
irej a mac cu ts'aric u pach ca' u
cuchej a ba' jach ar, chen u bajiri'
mA' u yamtic u cuchej. Ma' ju c'at u
cuche;j.

47°Otsirechex yajcamsayajirechex
u t'an Moisés, ca ts'apquintiquex
tunich tu mucnaj yajtsequirob u
t'an C'uj soc tsoy yiric tu cotor
mac. Ra'iri' yajtseq'uirob u t'an
C'uj a quinsa'b ten a nunquirex uch.
48Cax ca ts'apquintiquex tunich tu
mucnaj soc a sajtiquex yajtseq'uirob
u t'an C'yj. Jach irex a nunquirex
a mac tu quinsajob yajtseq'uirob u
t'an C'uj quire' ich a tucurex a c'at
a quinsenex.

49°Rajen C'uj a yer tu cotor ba' caj
ya'araj: “Quin tuchi'tic yajtseq'uirob
u t'an C'yj tu yanechex, yAn jun
yar cu bin u quinsicob, yan jun yar
cu bin ts'abar u muc'yajob”, baxuc
caj ya'araj C'uj uch. 3%Jach taj caj a
betajex an ten bic caj u ya'araj C'uj.
Rajen ca bin a bo'otiquex u bo'orir

tu ta quinsajobex, cax tu yanxchun
tu cotor ba'. 51Quire' tu yanxchun
u quinsicob Abel a ucho' hasta u
q'uinin baje'rer caj u quinsajob
Zacarias. Ti' caj u quinsajob
Zacarias nats'a'an tu cu quinsicob
wacax quir u ts'ic ti' C'uj baxuc c'as
nats'a'an carem naj. Je' a rac bin a
bo'otiquex u bo'orir tu rac quinsa'b
yajtseq'uirob u t'an C'yj. Ti' techex
a mac cuxa'an u q'uinin baje'rer.

52Caj ya'araj Jesus ti'
yajcamsayajirob u t'an Moisés:

—Otsirechex techex —quij
Jestis—, ya'ab ca najtiquex ti' u t'an
Moisés. Ca camsic ti'ob xan, chen
ma' a qui' camsej a ba' jach taje'.
MA' ja quibiquex a ba' ti' yan ich u
t'an Moisés. A mac a ju c'at u quibej
ma' a cha'ic u quibic.

53Caj ts'oc u t'an Jesus yejerob a
fariseojo' yejerob yajcamsayajirob
u t'an Moisés, caj bin Jesus, jach
ts'icob u winiquirob judio a
fariseojo' yejer yajcamsayajirob u
t'an Moisés robob u c'at na'sicob yor
quinsac Jests. 54Ma' ja wirej, caj u
ch'uctajob yubejob ba' cu yac Jests
soc u binob u ta'quicob u jo'r Jesis
quire' a ba' c'as caj u ya'araj.

Jests caj u camsic soc ma'
u canicob ca'tur yac'

1 2 Ti' toy cu tsicbar Jests
yejer u winiquirob judio

a fariseojo' yejer yajcamsayajirob

u t'an Moisés. Quire' caj u

much'quintob u baj u winiquirob

judio. Jach ti' yan miles quire'

tan u yach'aticob u baj. Jests

caj u yanxchun ya'aric ti' u

camsawinicob quire' u c'at u yan

tsicbar yejer u camsawinicob. Rajen
caj ya'araj ti'ob:

—Qui' canantej a bajex ti' u
winiquirob judio a fariseojo' soc
mA' u tusaricob techex ba'. Soc ma'
a canicobex quire' a ba' cu tus aric
u winiquirob judio a fariseojo!, irej
u ts'ac yo'och pan cu sip. 2Rajen,
ma' ja canicobex quire' tu cotor
ba' cu mucricob mac je' u bin irbir
ten mac. Quire' a ba' cu tucric mac,
mana' mac yer, chen je' u yerticobe'.
3Rajen tu cotor ba' ca mucu'ariquex
ya'ab mac cu bin yubic. Quire' a
wa ba' ca chan ber ariquex ich a
watochex ta junanex ya'ab mac cu
bin yertic.

A mac a yAn ic jach sajtic
(Mt. 10.28-31)
4Caj ya'araj Jesus:

—Quin wac techex a mac in jach
yaj, ma' a ch'iquex sajaquir ti' a mac
a cu bin u quinsiquechex. Quire'
ca' bin ts'ocac u quinsiquechex
quire' ma' c'ucha'an yor ba' quir
u betic techex. 5A teno' —quij
Jestis—, quin chen bin in wa'aric
techex mac yan a jach sajtiquex. Ca'
a ch'iquex sajaquir ti' C'uj quire'
ca' bin ts'ocac u taquic a cuxtarex
c'ucha'an yor u puriquechex ich
c'ac'. Jach jaj ra' a jach sajtex.

6Caj ya'araj Jess:

—Tu cotor mac yer cu conan
cinco chan ch'ich' ti' ca'tur chan
majan taq'uin. Quire' cu yiric ma'
coji'. Chen a chan ch'ich'o' ma' u
tubur ti' C'uj, cax turiri'. “Rajen
ma' a ch'iquex sajaquir quire' jach
cojechex a techexo'. MA' necoj, jach
ya'ab a chan ch'ich'o'. Ma' ja wirej,

mun C'yj cu jach yajquintic techex
cax yer mun yAn u tsotser a jo'rex.

A mac a cu toc aric ti' mac: A teno'
caj in wacsaj tin wor ti' Cristo
(Mt. 10.32-33; 12.32; 10.19-20)

8Caj ya'araj Jess:

—A teno' quin wac techex a wa
mac caj u toc araj caj u yacsaj
tu yor ti' u rac'ob. Baxuc a teno'
baxuquenechexo'. Quin bin in
wa'aric ti' yajmasirob u t'an C'uj:
Aro' caj u yacsaj tu yor ten. A wa
mac ma' u c'at ya'aric wa caj u
yacsaj tu yor ti' u rac'ob, baxuc a
teno' quin bin in wac ti' yajmasirob
u t'an C'uj: Aro' ma' u c'at ya'aric
wa caj u yacsaj tu yor uch.

10°A wa mac a cu p'astic ten a tu
tuchi'ten C'uj wa cu c'axic yor, je' u
jawsa'r ten C'uj. Chen a wa mac a
cu p'astic u Taj'or u Pixam C'uj, ma'
ju bin jawsa'bir u si'pir ten C'uj.

°Cax cu bin u puriquechex
AcAtan u ts'urir tu cu naj c'ujinticob
C'yj u winiquirob judio. Cax ich
gobernador cax ich presidente
quire' caj a wacsex ta wor ten. Ma'
ja chen tucriquex bic tabar ca bin
a nunquiquex ti'. Ma' ja tucriquex
a ba' ca bin waquex ti'. 2A ray u
q'uinino' u Taj'or u Pixam C'uj, je' u
yac techex ba' yan a waquex ti'.

Qui' irej ma' u jach t'ajar a
taq'uinex yejer a ba'taquex
BB Turi' mac ich a pimo' caj u puraj
u t'an ti' Jests, caj ya'araj:

—In wajcamsayajirech, chan arej
ti' in sucu'un ca' u chac jase ten u
ba'tac in tetob a caj u p'atatenob caj
quimin in tetob.

14Caj u nunca Jesus caj ya'araj:

—Arej ten mac caj u tetajen ca' in
wa'arej bic tabar a jasiquex u ba'tac
a tetex? Rajen ma' in wac techi'.

15Rajen Jests caj u ya'araj ti' a
pimo":

—Qui' canantex a baj soc ma' a
yajquintiquex a taq'uinex, bayiri' ti'
a ba'taquex xan. Ma' ja wirej, cax a
mac neyan u taq'uin yejer u ba'tac,
aro' ma' u ya'aric wa je' u cuxtar
ya'ab q'uin.

16Soc u canicob a ba' caj u camsaj
sam, rajen caj u ya'araj a je'ra"

—A ucho!' ti' yan mac jach neya'ab
u taq'uin quire' u ru'um caj u
nets'ajaj u wich u pac'ar. 17 A xibo'

a mac jach neya'ab u taq'uin caj u
tucraj ich yor caj ya'araj: “Ba' quin
bin in betej baje'rer quire' ma' tu
quin wacsic in ts'Apquin tin wo'och
quire' jach ya'ab ten?” 18Caj ts'oc u
tucric a ba' cu bin u betic caj ya'araj:
“In wer ba' quin bin in betic. Je' in
rac pa'ic tu quin wacsic u canche'ir
in woch ca' in jach cochquintej u
jer soc jach carem. Soc ti' quin bin
in wacsic in woch yejer a ba' yan
ten.” 1 A mac jach neya'ab u taq'uin
caj u tucraj tu yor, tan ya'aric ti' u
wac'as bajiri": “Toc yan ba' a c'at ti'
ya'ab yaxq'uin. Tsire'ej a beyaj chen
jes a baj janen uc'urnen xan manen
soc qui' a wor.” 20Ma' toy ts'ocac u
t'an caj ara'b ten C'uj: “Jach chich a
jo'r, a je' ac'bira' c'uchij tu q'uinin a
quimin. Tu cotor a ba' a caj a ric'saj
mac cu bin u ch'ic?” 2'Baxuc u bin
u betic tu cotor mac a cu tucric u
nono'j bajiri' yejer u ba'tac a mun

u q'uinin cuxa'an ich yoc'ocab.
Chen ma' tu betaj a ba' cu bin u
qui'quintic yor C'uj. Chen Acatan tu
wich C'yj jach otsir.

C'uyj cu canantic u pararob
(Mt. 6.25-34)

22(Caj ts'oc u camsic Jests a pimo!
caj u ya'araj ti' u camsawinicob:

—Rajen quin wac tech: Ma' ja yan
tucriquex ba' ca bin a jantex quir
a cuxtarex. Ma' ja yan tucriquex
a ba' ca bin a buquintex. 23Ma' ja
wirej, jach no'j a cuxtarex chen a
wochex ma' no'ji'. Baxuc xan, jach
no'j a winquirirex chen a noq'uex
mA' no'ji'. 24Qui' tucrex a ba' quin
bin in wac techex. A c'awojo', ma'
ju paq'uic ba' ma' ju jaq'uic yo'och,
ma' c'ucha'an yor u ric'sic yoch
ich c'anche' soc ca' bin c'uchur
tu q'uinin yan yoch. Chen ma' ju
wichajar quire' C'uj cu jansic. Ma'
wa jach manan cojechex a ch'ich'o',
ma' necoji'.

25Caj ya'araj Jesus:

—Cax ya'ab ca tucriquex u
sats'ar a baquerex, ma' ju sats'ar
a baquerex, ma' chichin. 26A
werechex ma' c'ucha'an a worex
a sats'iquex a baquerex quire' ma'
neno'j aro'. Rajen ma' ba'wir ca
jach tucriquex a ba' ca bin a jantex,
a ba' ca bin a wuq'uex, a ba' ca bin
a buquintiquex.

27°Qui' tucriquex a ba' quin bin
in wac techex. Caj a wirajex bic
tabar u ch'ijir u top' chacmanche'
a jach tsoy u top'. Ca wiric wa cu
beyaj, ma' ju c'uch. A teno' quin
wac techex. A rey Saloméno', u
buquiman u noc' uch, jach tsoy
chen ma' jach quet tsoyir yejer
chacman che!, cax rey. 28A C'ujo’
cu ch'isic u top'che' a ti' yan ich
c'ax soc tsoy u top', chen tabar u
ts'u'ts'ur u top'. Cu c'uchur mac

cu maric quir u toquic ich c'ac".

Wa baxuc a C'ujo' cu canantic u
top'che'. Baxuc a C'ujo' cu canantic
techex, cax ca tucriquex ma' u
canantiquechex. 22Quire' a mac
yer cananta'an ten C'uj, ma' u yan
tucric a ba' cu bin u jantej. Baxuc
a ba' cu bin yuq'uej. Baxuc ma' u
yan xaca'an tucur. 3Chen a mac a
ma' yerob C'uj cu tus tucricob aro'
quire' xaca'an u tucricob ba' cu

bin u jantejob. Baxuc a ba' cu bin

u yuc'urob chen ic Tet C'uj, jach
yer a ba' a c'atex. 31Barej c'ajtex

a ba' jach no'j tu cu bin u reyintic
C'uj. Wa ca yan caxtiquex aro', tu
cotor a ba' a c'atex, je' u ts'ic techex
C'yj. Cax a noc!, cax a woch, cax a
wuc'ur.

Jestis cu camsic u camsawinicob ca' u
ric'sej a ba' jach co'oj soc yan ich ca'anan
(Mt. 6.19-21)

32 Jesiis caj u ya'araj ti' u
camsawinicob:

—MA' ja ch'iquex sajaquir quire' cax
ma' pimechex. Ma' ja wirej, jach tsoy caj
u tucraj C'yj u yacsiquechex a reyintex
tu cu reyintej C'uj. 33Canex a ba'taquex
soc yan techex ca' a ts'ic ti' a mac
otsirchajij. Wa baxuc ca betiquex, aro'
irej tan a ric'siquex a ba' jach co'oj soc
yan techex ich ca'anan. A ti taro' ma' u
xupur quire' munt q'uin ti' yano'. Quire'
ti taro' mana' mac cu yocar u muc u
ac'ric. Baxuc a taro' ma' ju jantic c'amas.
34MA' ja wirej, a tu yan a ric'smanex
jach co'oj ti' ca pachiquex a bin xan.

Toc qui' pajenex ca' bin uruc Cristo
35 Jesus caj ya'araj ti' u
camsawinicob bic tabar u q'uinin
ca' bin uruc:

—Toc pajenex ca' bin urquen —
quij Jestis—, an ten bic mac cu
cananticob yatoch u ts'urir quire'.
36Bin u ts'urir, bin yiric u ch'ic u
rac' mac. U winiquirob a ts'uro’

u toc buquimanob u noc'. Toc
t'aba'an u quib ca' bin c'uchuc
t'anbir. Seb cu q'ueyic u jor soc u
yacsicob ti'. 37Qui' yor a mac a cu
toc pajicob u tar u jach ts'urirob
ca' bin uruc. Wa tu pajicob ca' bin
uruc a ray u quinino', quin bin

in wa'aric ti'ob ca' curacob tu
jananob. Quin ts'abac ti'ob quir u
jananob. 38Techex jach qui' a worex
wa tan a toc pajiquenex ca' bin
urquen. Cax chumuc ac'bir. Ca' bin
urquen, cax wa tan u sastar ca' bin
urquen. 3¥Uyex ba' quin waquex
tech. Jaj ixtacoj wa ra' u winquirir
yatoch yer ixtacoj u q'uinin u tar
yAjac'rayajir ba'tac caj u toc pajaj
ca'ch soc ma' u cha'ic yocar u
yac'ric. 49Baxuc techex ca' a toc
pajiquex quire' wa ra' u q'uinin
quin wu'ur ma' tan a tucriquex in
wu'ur. A teno' a mac tuchi'ta'b ten
C'uj baxuquenechexo'.

A winico' a ma' u quibic u t'an u
ts'urir baxuc a winico' a cu quibic u
t'An u ts'urir xan
(Mt. 24.45-51)

41Caj ya'araj Pedro:

—Wa chen ti' tenob caj a wa'araj
sam wa ti' tu cotor mac xan.

42Caj ya'araj Jesus:

—Ca' a canex u ca' ts'urir a mac
jach t'aj, a cu quib u t'an u Jach
Ts'urir ts'a'b u canantej a mac ti'
yan tu yatoch. Tan u ts'ic ti'ob u
jananob ca' bin c'uchuc tu q'uinin u

jananob u winiquirob u Jach Ts'urir.

43Rajen u ca' ts'urir qui' yor quire'
irir ten u Jach Ts'urir tu qui' quibaj
u t'an caj ur tu yatoch.

44Caj ya'araj Jesus:

—Jach taj quin wa'aric techex. Je'
u ts'abar u canantej tu cotor ba' a
ti' yan ich yatoch. 45Chen wa ju ca'
ts'urir cu tucric tu yor tan ya'aric:

“In jach ts'urir ama'an cu c'uch, tin
t'an.” Rajen tu yanxchun u jats'icob
u winiquirob cax xib cax xquic. Tan
u nejanan tan u ne'uc'ur xan, tan
u carchaj xan. 46U jach ts'urir je'

u yu'ur tu q'uinin ma' tan u pajic
u ca' ts'urir quire' ma' tu ya'araj
ti' ber ca' bin uruc. Cu bin ts'abar
u muc'yaj ten u jach ts'urir. Quet
cu bin u muc'yaj yejer a mac a ma'
yerob C'uj quire' ma' tu betaj a ba'
u c'at u jach ts'urir.

47Caj ya'araj Jesus:

—Chen a winico' a yer a ba' u c'at
u jach ts'urir chen ma' tu quibaj a
ba' ara'b ti'. Rajen ca' bin uruc u
jach ts'urir ara' u q'uinin ma' tan
u pajic. Je' u bin ts'abar u muc'yaj.
Jach yaj cu bin muc'yaj. 48Chen a
winico', quire' caj u betaj ba', rajen
bin u jats'ar u pach ten u jach
ts'urir cax ma' yer a ba' u c'at u
jach ts'urir ca'ch. Barej ma' neyaj
cu bin jats'bir u pach ten u jach
ts'urir. Ca' bin u ts'abar u beyaj ten
u jach ts'urir ti' u c'urew yan u toc
rac betic. Cax ma' ya'ab u beyaj yan
u rac ts'ocsic. Cax ya'ab u beyaj u
ts'abar ti' ten u ts'urir cu pajic u
ts'ocsic ti' cax ya'ab ti'.

Jestis ma' u bin u p'eri'quintic yor
yejer mac ich yoc'ocab
(Mt. 10.34-36)

49Caj ya'araj Jesus:

—Quire' taren a teno' ich yoc'ocab
cu bin u p'ujur yor mac aro' irej c'ac'.
An bic in c'at toc ts'aca'an in beyaj ich
yoc'ocab. 59Chen yan in muc'yaj —quij
Jestis—, baxuc yan in quimin soc toy
ts'aca'an in beyaj. Bic jach yaj in wor
hasta ca' bin yanxchunuc in muc'yaj.
51Quire' taren —quij Jestis—, ca bin
a tucrex a mac ti' yan ich yoc'ocab
mA' u bin u ts'ictarob. Chen a teno'
quin wac techex ma' u bin sistar yor
yejer u rac'ob mac cu bin u rac pacran
ts'ictarob. 52Cu yanxchun baje'rer
hasta cu xur t'an wa ti' yan cinco winic
ich yatoch u tet. A mana' u nupo' cu
bin u ts'ictarob yejer a ca'turo'. A
ca'turo' cu bin u ts'ictarob yejer a
mana' u nupo'. 33U tet cu ts'ictar yejer
u parar xan. U parar cu ts'ictar yejer
u tet xan. U na' cu ts'ictar yejer xquic
u parar. A xquico' u parar cu ts'ictar
yejer una'. Yixquit cu ts'ictar yejer

yixquit. Cu pacran ts'ictar yejer yixquit.

Jests cu ya'aric ti' a pimo'
(Mt. 16.1-4; Mr. 8.11-13)
54 Jests caj ya'araj ti' a pimo":
—Ca wiriquex u nacar u muyarir
tu cu bin q'uin ca waquex je' u tar
ya'rire!. Jach jaj cu tar ya'rir. 55Wa
cu tar yic'ar ich nojar ca waquex
bin u ca' chacarchajar q'uin. Jach
taj cu chacachajar g'uin. 3Ca chen
tusariquex ca' bin a wirex biquira' a
ca'anano'. Baxuc a ru'umo' a werex
wa cu tar ja' wa cu bin chacawchajar.
Biquinin ma' a werex ba' u c'at ya'arej a
ba' quin betic baje'rer?

Jestis cu ya'aric: Ca' a sisquintic yor
a mac a cu p'actiquechex
(Mt. 5.25-26)

57Caj ya'araj Jests:

—Biquinin ma' a bajiri'ex ca
tucriquex ta worex a ba' ca bin a
betiquex?

58Caj ya'araj ti' u camsawinicob:

—Wa yan mac cu bin u puriquech
AcAtan ich juez quir yiric wa yan a
bo'or ti'. Joq'uen sisquintej yor soc
ma' u bin u puriquech ich juez. Wa
ma' a bin a sisquintej yor, je' u bin
u puriquech ich juez. Caj ts'oc yiric
yan a si'pir cu bin u c'ubiquech tu
cu ma'car winic. 59A teno' —quij
Jestis—, quin wac tech: Ma' u bin
u cha'ic tech hasta ca rac bo'otic a
bo'or.

Jests caj u t'anaj ca' u
c'axej yor a pimo'
1 Ra'iri' u q'uinin ti' yan
mac ich Jestis. Ma' ja

wirej, tarob u toc arob ti' Jesis a
ba' u ber ti' u winiquirob judio a cu
tarob ich u ru'umin Galilea. Quire'
quinsa'b ten u soldado, Pilato, tu cu
quinsicob wacax quir u ts'ic ti' C'uj.
Quire' ara'b ten Pilato. 2Jesis caj u
nuncaj ti'ob, caj ya'araj:

—Ca tucriquex wa jach c'asob
a cu tarob ich u ru'umin Galilea?
Rajen quinsa'b tu cu naj c'ujinticob
C'yj. Barej u rac'ob a cu tarob ich u
ru'umin Galilea ma' nec'asi'. 3Rajen
quin wac techex —quij Jestis—, ma'
taj a ba' ca waquex. Baxuc techex
wa mA' tan a c'axiquex a worex caj
a p'atex a c'aso' je' a rac quiminex
xan, irej ti'ob ca' quinsa'b. 4C'aj
wa techex a mac pets'ta'b ten u
tunichir tu ts'apa'an? Baytac tu
yAn u ts'apa'an tunich ca'anan u
c'aba’' Siloé soc nach cu yiric. Caj
pets'ta'bob dieciocho. Arex ten wa
jach c'asob rajen pets'ta'b chen

a mac ich u cajar Jerusalén ma'
nec'asobi'? SRajen quin wac techex
—quij Jestis—, ma' taj a ba' ca
waquex. Baxuc techex wa ma' tan
a c'axiquex a worex ca' a p'Atex a
c'aso'. Je' a rac quiminex xan, irej
caj pets'abob.

Quir u camsic ti' u pac'ar
higuera a ma' ju wichancar
6 Jesis caj u camsaj baxuc a je'
t'ana’ soc tabar u c'axicob u yorob.
Rajen caj ya'araj:
—Ti' yan u pac'ar higuera ich corir
u yaq'uir uva mac. Caj bin yiric
wa yan u wich. Ma' tu yira u wich.
TRajen —quij Jestis—, caj ara'b ten
a mac yAnin u cor ti' a mac a cu
canantic u cor: “Yan tres yaxq'uin,
rajra' quin tar in wiric wa yan u
wich higuera. Chen ma' in wiric u
wich. Toc ch'aquej u che'er, ba'wir
cu ¢'anic u ru'umin?” 8Caj ara'b ten
a mac a cu canantic u cor: “Tsire'ej,
Jach Ts'urir —quij—, soc in juptic
u ru'umin chen a je' yaxq'uina'
quin bin in purej u ta' tsimin soc
u ne'ichancar. 2Jaj ixtacoj, je' u
wichancar ca' bin tac tu q'uinin u
wichancar. Jach Ts'urir, wa ma' u
wichancar, arej in ch'aquej.”

Jests cu jawsic a p'ux u bin
xquic u q'uinin u jesicob u
baj u winiquirob judio
10U q'uinin u jesicob u baj u

winiquirob judio, Jests caj u
camsaj u winiquirob judio tu cu naj
c'ujinticob C'uj. ""Ti' yan tu cu naj
c'ujinticob C'uj uch xquic, a p'ux u
bin, yan dieciocho yaxq'uin caj u
cAnaj u yajir. Quire' aca'an c'ac'as
quisin ti', rajen ma' u tajtar u pach.

12Rajen Jests caj yiraj caj u t'ana
caj ya'araj ti":

—Xquic —quen—, toc jaw a yajir.

13Caj u ts'anc'abtaj seb caj tajij
xquic a p'ux u bin cuch. Caj u
yanxchun ya'aric ti' C'uj:

—Bayo' C'uj —quij—, caj a
jawsajen.

14Chen u jach ts'urir tu cu naj
c'yjinticob C'uj u winiquirob judio
caj ts'iquij quire' yiraj u jawsic
Jests xquic u q'uinin cu jesicob u
baj u winiquirob judio. Rajen caj
ya'araj ti' a mac ti' yanob. Yan seis
u q'uinin quir a beyajex techex. A
seis u q'uinino' tsoy a tarex quir
a jawsic a yajirex, chen ma' ra' u
q'uinin baje'ra'.

15Caj u nuncaj Jests caj ya'araj ti':

—Ca' yarir a wac' a techexo' ca
tus ets'iquex a c'ujintiquex C'uj.
Ma' wa ti' yan mac a tera' a ma'
ju siptic yarac' wacax yejer yarac'
tsimin tu cu jansic quir u ts'ic u
yuc'ur cax ra' u q'uinin caj u jesob
u baj u winiquirob judio? Jach taj
ca siptiquex ti' quir a ts'ic yo'och
ja'. 8Irex a je' xquica', u parar u ca'
parar Abraham uch. Yan dieciocho
yaxq'uin caj yajij quire' quisin.
Jach jaj yan u bin sipta'bir u yajirir
cax tu q'uinin caj u jesob u baj u
winiquirob judio.

17MA' toy ts'ocac Jests u tsicbar
ti'ob tu cu naj c'ujinticob C'uj a mac
tu pac'ob u pach Jests caj u ch'ajob
suraquir. Chen u jerob u rac'ob caj
qui'jij yorob quire' yirob carem u
beyajob Jests a caj u betaj ti' a xquico'.

Quir u camsic ti' u yijir mostaza
(Mt. 13.31-32; Mr. 4.30-32)

18 Jestis caj ya'araj:

—Bin in ca' in camsic techex soc
a werex cu bin u reyintic C'uj soc
a p'erquintiquex. 9 Aro' irej u yijir
mostaza jach mijin. Barej cu ch'ic
u paq'uic ich u chan cor. Cu ch'ijire'
cu majan xit'ir u c'abir. A ch'ich'o'
cu tar u c'axic u c'u' ich u c'abir.

Quir u camsic ts'ac a cu sip'o’
(Mt. 13.33)

20Ti! toy cu tsicbar Jesus caj u ca'
a'araj:

—Bin in ca' in p'eri'quintic u
ru'umin tu cu bin u reyintej C'yj.
21An bic ten cu sip' yoch pan wa cu
puric ts'ac. Mana' u nup u puric u
tenin u ts'ac ich harina cu ts'ocar u
puric u ts'ac cu rac sip' tu cotor.

Jestis cu camsic a pimo': P'is a baj
soc a wocarex tu cu bin u reyinticob
C'yj cax c'ax u jor tu cu yocar
(Mt. 7.13-14, 21-23)

22Tj! toy cu bin Jests ich u berir
Jerusalén. Ti' cu man ich u chan
cajar baxuc ich u yajaw cajar a ti'
yan ich bej. Ti' cu camsic mac ti
taro'. 22Yan mac tu c'ataj ti":

—Jaj Ts'urir —quij—, arej ten wa
ya'ab cu bin tacbir ten C'uj wa ma'
ya'ab cu bin tacbir?

Jests caj ya'araj ti' a pimo":

—Mun cu bin tacbir? 24Jach
p'isex a bajex quir a wocarex tu
cu bin u reyinticob C'uj cax yaj
tu ca wocarex. Qui' tucriquex
quire' ma' ya'ab cu bin yocar ti'.
25M4' ja wirej —quij Jesis—, je'
u c'uchur tu q'uinin a mac yanin
yatoch cu bin u c'aric u jor. Ca' bin
taquechex ich tancab ca' bin a yan
t'aniquex: “Q'ueyej in jo'rob, Jaj
Ts'urir, quir in wocarob.” Chen

a ti'o' cu bin u nunquic: “MA’' in
wer maquechex, ma' in wer tub a
tarex.” 26Ra'iri' u q'uinin ca bin

a yanxchun a wa'ariquex: “P'eri'
ic janan uch, p'eri' ij cuc'ur xan
uch. Baxuc caj a camsajenob tu
berir uch tu caja'anenob.” 27 A Jaj
Ts'uro' ca' bin u nunquej: “Caj in
wa'araj ca'ch ma' in wer tub a
tarex. Ca' xiquechex tu cotorex
quire' nanex a manex ta c'asirex.”
28Ca' bin a wac'tiquex a baj

ca' bin a jach'iquex a coj quire'
ts'iquechex quire' caj a wiraj

ma' u yacsiquechex. Quire' caj a
wiraj u yacsa'rob Abraham yejer
Isaac yejer Jacob yejer tu cotor
yajtseq'uirob u t'an C'uj. Chen
tancab p'atechex tu cu yocarob u
reyinticob C'uj. 2°A winico' tar cu
bin tarob tu cu tar q'uin. Baxuc
cu bin tarob tu cu bin ic yum.
Baxuc cu bin tarob xaman ca'anan.
Baxuc cu bin tarob ich nojar. Ti' cu
rac binob ich ca'anan tu cu bin u
reyinticob C'uj. Ti' cu bin cutarob
u jananob. 30U'yex ba' quin wac,
yAn mac a tera' ma' no'ji' chen ca'
bin c'uchuc tu q'uinin tu cu bin u
reyinticob C'uj jach no'j. YaAn mac
a tera' jach no'j baje'ra' ca' bin
c'uchuc tu q'uinin tu cu reyintic
C'yj. MA' no'ji".

Jestis cu toc aric: Tabar in quinsa'
ich u cajar Jerusalén
(Mt. 23.37-39)

31Jests caj ts'oc u camsicob a ba'
caj u ya'araj sam. Caj c'uchij ma'
ya'ab u winiquirob judio a fariseojo'.
Caj ya'arob ti":

—Ca' xiquech quire' Herodes u
c'at u quinsiquech.

32 Jestis caj ya'araj ti'ob:

—A Herodeso', raji' cu tusaric mac.

Joq'uenex a wa'ariquex ti': “Chen
te' yanena', ma' ya'ab u q'uinin soc
in yan joc'sic a mac aca'an c'ac'as
quisin ti'. Soc in yan jawsic u yajir
mac xan. Tabar in ts'ocsic in beyaj
a tera'.” 33 Arex —quij Jestis—, ti'
Herodes a ba' quin betic baje'ra’.
Baxuc xan in betic saman. Baxuc
yan in betic ca'bej xan hasta quin
c'uchur ich u cajar Jerusalén.
Quire' ich u cajar Jerusalén tiri' cu
quinsicob yajtseq'uirob u t'an C'uj,
ma' a tera' —quij Jests.

34Caj ya'araj Jesus:

—A techexo!' ti' caja'anechex ich
u cajar Jerusalén. Ca quinsiquex
yajtseq'uirob u t'an C'uj uch. Ca rac
ch'iniquex u jo'rob a mac tuchi'ta'b
ten C'yj ti' techex. Ya'ab u tenin
in c'at in much'quintic techex an
ten bic cax cu juquintic yar soc u
canantic. Chen techex ma' ja c'atex
in much'quintiquechex baxuc aro'.
35U'yex ba' quin wac techex. Caj
in toc p'atechex ta junanex. Quin
wac techex ma' a bin a wiriquenex
hasta cu c'uchur tu q'uinin a ray u
q'uinino' ca waquex: “Ca’' ij c'ujintej
a je' xiba' a cu tar quire' tuchi'ta'b
ten C'uj.”

Jests cu jawsic a chup u baq'uero’
Caj c'uchij tu q'uinin caj

14 bin tu janan Jests ich

yatoch u ts'urir u winiquirob judio
a fariseojo' quire' paybir. Ray u
q'uinin u jesicob u baj u winiquirob
judio. A ju yet jananob tan u

ch'ucticob a ba' cu bin u betej Jests.

2Ti' yan xib xan tu yan Jesus. A
yAn u yajir chup u baq'uer. 3Jesis

caj ya'araj ti'ob a fariseojo' yejer
yajcamsayajirob u t'an Moisés a ju
yet jananob, caj ya'araj ti'ob:

—Ba' cu ya'aric tu ts'iba'an u t'an
Moisés? Cu cha'ic wa jic jawsic u
yajir mac wa ma' u cha'ic ic jawsic
mac u q'uinin quir a jesiquex a
bajex?

4Mana' mac caj u nuncaj a ba'
c'ata'b ti'ob. Rajen Jests caj u
machaj u c¢'ab caj u jawsaj u yajir.
Caj ts'oc u jaware' caj u cha' u bin a
mac jawsa'b. 3Jests caj ya'araj ti'ob
a mac rac ti' yanob ich yatoch u
ts'urir a fariseojo":

—Wa yan techex a warac' chan
tsimin cax a warac' wacax ton, wa
pitc'ajij caj but' ich u jorir ru'um ich
yic' ja', ma' wa seb ca jariquex cax
u q'uinin a jesiquex a bajex?

6Ma' c'ucha'an yor u nunquicob
ti' Jests.

Jests caj u camsaj a mac ti' yanob

ich yatoch u ts'urir a fariseojo'

7 Jests caj yiraj bic cu teticob u
cutanob a payob tu jananob. U c'at
u cutarob soc jach no'j tu cura'anob.
Rajen Jests caj ya'araj ti'ob:

8_Wa ju payiquechex mac quir
a jananex tu cu bin u ch'ic u rac'.
Ma' ja yan cutarex tu cu cutar
a mac jach no'j. Quire' wa ti' ca
cutarex jaj ixtacoj wa cu tar a mac
jach no'jo' quire' techex ma' jach
no'jechexi'. *Wa ti' cura'anech cu
bin tar yac tech a mac tu pay a
janan: “Chan joq'uen a techo' —
quij— ca' xiquech ti' taro' soc in
wacsic a je' xiba' tera' ta cutan.”
Rajen —quij Jestis—, ca' bin a
ch'ic suraquir tu ca bin a cutar tu
ma' no'j a cutan. 'Chen wa cu

payiquechex mac quir a jananex tu
cu bin u ch'ic u rac'". Tar a cutarex
tu cura'an a mac ma' no'jo' soc wa
cu tar a mac tu payechex cu bin
yac techex: “In jach yajech —quij—,
cojen a cutar tu jach no'j.” Ra'iri' u
q'uinin cu bin sajta'birechex ten a
mac cura'anob jananob yejerech.
M ja wirej —quij Jestis—, a mac
a cu tucric: Jach no'jen, a C'ujo'
cu bin yiric ma' no'ji'. A mac a cu
tucric: Ma' no'jen a teno', a C'ujo’
cu bin yiric jach no'j.

12 Jests ti' toy cu tsicbar ti' a mac
caj u pay tu janan. Caj ya'araj ti":

—Barej ca payic mac quir u
jananob cax cu qui' jananob? Ma'
ja chen payic a mac a jach yaj. Ma'
ja payic a wits'inob, ma' ja payic
a bajob, ma' ja payic a wet cajar
a neyan u taq'uinob quire' baxuc
xan c'ucha'an yorob u wac'as
payiquech ta janan xan. Baxuc aro'
tu wac'as botechob. 13Chen wa ca
pAyiquex mac quir u qui' jananob.
Payej a mac otsij, baxuc payej a
xon c'upa'an yoco' wa ju c'ab xan.
Baxuc payej a mech yoque'. Baxuc
payej a ch'op u wiche' xan. 1¥Wa
baxuc ca payicob jananob a C'ujo'
cu bin u qui'quintic a wor quire'
a ra' winiquirob ma' cucha'an
yorob u wac'as bo'otiquech tu ta
payajexob. Chen C'uj cu bin u
bo'otiquex ca' bin riq'uic a mac
quimeno' a mac curajij an ten bic
C'yj u c'at uch.

Jests cu camsic ti' a mac a ma' u
c'at u tarob u qui' jananob
15A mac a p'eri' curic jananob a
caj u yubaj ya'aric Jests caj ya'araj
ti' Jesus:

SAN LUCAS 14

—Jach qui' yorob a mac a cu
bin jananob tu q'uinin cu bin u
reyinticob C'uj a payob jananob.
Ba'iri' cu c'uchur quir u janan.

16 Jestis caj ya'araj ti':

—Yan mac caj u toc payaj ya'ab
ca' tac u qui' jananob. Tar cu bin
paybir tu yatochob. 17 Caj c'uchij
tu q'uinin toc ts'aca'an yo'och caj
tuchi'ta'b ca' u t'anej a mac payob
jananob uch. U clurewob a tu payaj
ti' jananob: “Cojen —quij—, toc
ts'aca'an a wochex.” 18Chen tu
cotor a payob ca'ch caj u yanxchun
ya'arob. Biquinin ma' c'ucha'an yor
u binob, a tu yan c'uch, caj ya'araj:
“A teno' caj in manaj in ru'um, yan
in bin in wiric biquira'. Toc chan
arej ti' a jach ts'urir ma' c'ucha'an
in wor in tar. Arej u jawsen a Jaj
Ts'urir.” 19Caj c'uchij u c'urew ich
u jer a mac payob ca'ch. Raji' caj
u ya'araj: “A teno' caj in manaj
cinco ca' ca'tur in warac' wacax a
ton, a cu jitic ba". Bin in ca' in wirej
wa cu beyajob. Toc chan arej ti' a
Jach Ts'urir ma' c'ucha'an in wor
in tar. Arej u jawsen.” 29Caj c'uchij
u c'urew ich u jer a mac payob
uch. Raji' caj u ya'araj: “MA' jin
tar —quij—, quire' tant in ch'ic in
rac!, rajen ma' c'ucha'an in wor in
tar.” 21Caj ts'oc yu'ur u c'urew caj
ya'araj ti' u Jach Ts'urir a ba' caj
u ya'araj a mac payob uch. Rajen
caj ts'iquij caj ya'araj ti' u c'urew:
“Sebquintej a bin ich tanbej ich u
cajar, baxuc ich u berir u cor mac.
Ca' a rac payic a mac otsir. Baxuc
a mac xonc'ub yoc wa c'ab. Baxuc
a mac mech. Baxuc a mech yoque'.
Baxuc a ch'op u wicho' xan.” 22Caj
ts'oc u betic aro' caj wac'as bin

ich u Jach Ts'urir caj ya'araj: “In
Jach Ts'urir —quij—, caj in toc
betaj a ba' caj a wa'araj. Ti' toy
yan, ma' chupuc a watoch.” 22Caj
ya'araj ti' u c'urew: “Joq'uen, rac
payej ich tancab u cajar cax tu cu
manob ich bej. Chich payob ca'
tacob tu jananob soc u rac chupur
in watoch.” 24Caj ya'araj u Jach
Ts'urir: “Taj quin wac tech a mac
a caj in yan payajob, ma' ju bin u
janticob in woch. A toc ts'aca'an,
quire' ma' in cha'ic u tarob.”

A mac a c'ucha'an yor u sayar tu
pach Jests quir u canic u t'an

25pleri' cu binob Jests yejer a
pimob. Caj u sut u baj caj u ya'araj
ti'ob:

26__Wa mac ich techex u c'at u
tar tin pach quir u canic in t'an.
Wa ju jach yajquintic u tet yejer u
nA' yejer u rac' yejer u parar yejer
u bajob. Cax u wac'as bajiri' chen
mA' ten u qui' yajquintic ten —quij
Jestis—, aro' ma' c'ucha'an yor u
tar u canic in t'an. 27 Wa mac ich
techex —quij Jestis—, ma' u c'at u
muc'yaj, ma' u c'at u quimin, cax
ich cruz wa ra' u c'at C'uj. Arej
mA' c'ucha'an yor u tar u canic in
t'an. 22Wa mac ich techex —quij
Jestis—, u c'at u ts'apquintic tunich
soc u c'axic yatoch jach carem.
Cu yAn tucric mun u bo'orir, ma'
toy yanchun u beyaj soc yiric wa
c'ucha'an u ts'ocsic ti'. 22Wa ma'
tu qui' tucraj mun u bo'orir quir u
ts'ocsic ca' bin u ts'apquintic tunich
quir u nacsic u jo'r ca'anan. Ca' bin
yirej ma' c'ucha'an yor u ts'ocsic.
Tu cotor mac cu bin tar u che'ticob
quire' caj u yirob ma' c'ucha'an yor

u ts'ocsic. 30Cu bin u ya'aricob: “A
je' xibo' caj u yanxchun cu chen
ts'apquintic tunich ma' c'ucha'an
yor u ts'ocsic.” Baxuc a mac a cu tar
u canic in t'an. Cu yan tucric mun
u bo'orir wa toy yanxchun u tar tin
pach.

31 Jests caj ya'araj ti' a pimo', a
mac tarob tu pach:

—Baxuc a reyo' —quij Jesis—, wa
cu bin u ts'ictar yejer u yet reyir
quire' p'acta'b. Cu yan qui' tucric
wa c'ucha'an yor ti' quir u nup'ic
yejer diez mil, cax yet reyir yan
veinte mil soldado. 32Wa cu yiric
ma' c'ucha'an yor ti' yet reyir. Ti'
toy yan yet reyir nach, tan u tar
quinsbir. Je' u tuchi'tic mac quir u
sisquintic yor soc cu p'eri'quinticob
yor soc mA' ju tar quir u quinsa'.
33 A mac a cu bin u betic a ba' jach
no'j, yan u qui' tucric wa c'ucha'an
yor u ts'ocsic. Baxuc techex —quij
Jestis—, mA' c'ucha'an a worex a
tar a caniquex in t'an, wa ma' a
c'at a p'atiquex tu cotor a ba' yan
techex.

Jestis cu camsic ti' a xa'ano' a ma'
tabta'ani'
(Mt. 5.13; Mr. 9.50)
34Caj ya'araj Jesus:

—A wochexo', ma' qui' wa ma'
tabta'an yejer xa'an. Chen wa cu
ruc'ur u xa'anin. Ba' yan ic betej
Soc u WAC'As tar u xa'anin? 35A
ruc'a'an u xa'anino', ma' ba'wir ti',
mA' ti' a cor quir u ch'isej ba' an
ten bic u ta' tsimin, ca chen joc'sic
a puric nach. Baxuc techex wa ma'
a quibiquex in t'an cu bin u joc'sic
u puric techex. Qui' u'yex a ba'
quin wac.

Jestis cu camsic ti' taman yuc a
sataro'
(Mt. 18.10-14)
1 Turi' u q'uinin caj tarob a
mac cu c'amicob u taq'uin
gobierno yejer a mac yan u si'pirob.
Caj u much'quintajob u baj ich
Jestis. 2Rajen u winiquirob judio a
fariseojo' yejer yajcamsayajirob u
t'an Moisés caj ya'arajob:
—A je' xiba' cu man yejer a mac

yAn u si'pirob, cu janan yejerob xan.

3Rajen Jests caj u camsaj baxuc
aje'ra"

4_Wa turiri' techex yan cien a
warac' tAmaAn yuc, cu satar turiri,
ma' wa cu jamach p'atic u yarac'
tamaAn yuc a noventa y nueve
tu cu jananob ca' xic u caxtej a
sa'ataro'? Cu qui' caxtic hasta cu
yiric. 5Caj ts'oc yiric caj qui'jij yor
rajen caj u c'ocha. 8Ca' bin c'uchuc
ich yatoch caj u payaj a mac u jach
yajob yejer u yet cajarob caj ya'araj
ti'ob: “Ca' ij qui'quintej ij cor quire'
caj in wiraj in warac' taman yuc
a cu satar uch.” 7Baxuc xan, rajen
quin wac techex: Jach manan cu
bin u qui' tar yor C'yj ich ca'anan
yejer yajmasirob u t'an C'uj quire'
caj u yiraj turi' caj u c'axaj yor,
caj u p'ataj u man tu c'asir. Cax
ma' ba'wir aro' a noventa y nueve
quir u c'axic yorob soc u p'aticob u
c'asirob quire' jach tsoyob.

Jestis cu camsic ti' taq'uin a sataro’
8 Jests caj ya'araj:

—MA' wa ti' yan xquic a yan diez
u sAc taq'uin wa cu satic u taq'uin
turiri'. Cu t'abic u quib quir u mistic
yatoch soc u qui' caxtic u taq'uin

hasta cu yiric. Jach taj cu bin u
qui' caxtic hasta cu yiric. °Barej
caj u yiraj u taq'uin cu payic a mac
u jach yajob. Baxuc u yet cajarob,
caj ya'araj ti'ob: “Ca' ij qui'quintic
ij cor quire' caj in wiraj in taq'uin
a tin sataj uch.” 19Quin wac techex
baxuc xan qui' yorob yajmasirob u
t'an C'yj ber cu yiricob u c'axic yor
mac. Caj u p'Ataj u man tu c'asir,
cax turiri.

Jestis camsic ti' u parar a cu sataro'

" Jests caj ya'araj ti":

—Ti' yan turiri' xib yan ca'tur
u parar. 12A its'inbir u parar caj
ya'araj ti' u tet: “Tet —quij—, jase
ten a ba' ca bin a p'atej wa ca
quimin.” Rajen u tet caj u jasaj
ti'ob u pararob a ba' cu bin u
p'atic ti'ob. ¥Caj manij ma' ya'ab
u q'uinin, u parar a its'inbiro' caj
u rac maraj u ba'tac caj u p'ataj u
tet caj bin ich tanxer u cajar nach.
Caj u rac xup u taq'uin tu cu man
tu c'asir. 14 Caj ts'oc u rac xupic u
taq'uin caj c'uchij tu q'uinin u tar
wi'ij tu ru'umin. Caj u yanxchun u
masic otsir. 15Caj tar u chich c'ataj
u beyaj a ti' caja'an ich u ru'umin.
Raji' caj u ts'aj u beyaj ich u cor
quir u jansic yarac' q'uec'an. 16Cu
jach pachtic u najchajar yejer yoch
q'uec'an a cu ts'abar ti'. Quire' ma'
u ts'abar ti' a mac a cu cananticob
q'uec'an. 7 Chen caj u c'axaj u
tucur caj ya'araj: “Mun u c'urew in
tet cu beyaj. Toc yan yo'och ya'ab.
Ma' u rac janticob. Chen a teno' tan
in quimin yejer wi'ij. "®Bin in ca'
sut ich in tet ca' bin in wac ti' in
tet: Tet, quen, a teno' yan in si'pir
ti' C'uj. Baxuc tech, ma' tin quibaj

a t'an. 1°Ca' bin in wac ti' in tet:
Ma' tsoyen a waquen wa ja pararen.
Chan cha' in beyaj tech an ten bic a
c'urew.” 20A its'inbiro' caj riq'ui, caj
sutnajij ich yatoch u tet.

"Ti' toy yan nach caj irir ten u
tet, tan u sut. Caj yajquinta'b ten
u tet caj u c'anaj u yacab quir u
nup'ur caj c'uchij ich u parar. Caj
u pAtax mec'taj caj u ts'u'ts'aj u
p'uc. 21Rajen u parar caj u ya'araj
ti' u tet: “Tet, quen, a teno' yan in
si'pir ti' C'uj. Baxuc tech quire' ma'
tin quibaj a t'an. Rajen ma' tsoyen
a waquen wa ja pararen.” 22Caj
c'uchob yejer u tet ich yatoch. U tet
caj ya'araj ti' u c'urew: “Chuquej
u jer u noc' a tsoyo' ca' a taquej u
noc' ti'. Chuquej u c'ab ca' a c'arej
tu c'ab. Chuquej u pech' xanab ca'
a jupej ich yoc. 22 Joq'uen chuque
bac' a tan ic tsentic ca' ij quinsej
ca' ij qui' jananex ca' qui'ac ij corex.
24Quire' a je' in parara' in wer
uche' quimen chen ti' yan baje'rer
cuxa'an quire' caj u p'atenob uch
chen baje'rer tan tu c'uchur.” Caj u
yanxchun u betic ti' u qui' jananob.

25°U parar a sucu'unbiro' ti' yan
ich u cor ca'ch caj ur u yits'in. Tan
u yu'ur tabar u c'uchur ich yatoch.
Caj yubaj u c'ayob tan yoc'atob
xan. 26Rajen caj u t'anaj turiri' u
c'urew u tet caj u c'ata ti' ba' cu
yiricob. 27Caj ara'b ti' ten u c'urew:
“Quire' toc ur a wits'in rajen a tetex
caj u ya'araj ca' quinsac bac' a toc
tsemta'an toc ti' yan yor quire' urij.”
28 A sucu'unbiro' caj ts'iquij, rajen
ma' u c'at u yocar ich u tet. Caj joc'
u tet caj u chich araj ti' ca' ocac.
29Caj u nuncaj ti' u tet: “U'yej ba'
quin wac. Ya'ab yaxq'uin caj in

beyaj tech. Ti' toy quin beyaj tech
a ba' ta wa'araj ca'ch, caj in toc
quibaj. Ma' ta chuca bac' teni, a
ts'aten ma' chichin soc in qui' janan
yejer a mac in jach yajob. 30Chen
caj urij a parar a je'ra' a caj u rac
xupaj a taq'uin yejer xquic a cu
manob. Biquinin caj a wa'araj u
quinsa' yoch bac' ya'ab a tsemta'an
—quij—, ti' u tet?” 31Chen u tet caj
u ya'araj ti': “In pararech. Rajra’

ti' yanech tin wicnan. Tu cotor

ba' a yan ten, tech yanin. 32Ma' ja
wirej —quij—, yan ij qui'quintic ij
cor. Yan ij qui' janan xan quire' urij
a wits'in. In wer quimij uch chen
ti' yan baje'rer cuxa'an quire' caj u
p'atanenob uch chen baje'rer tant u
c'uchur.”

Jests cu camsic ti' u ca' ts'urir a ma'

tu qui' quibaj u t'an u Jach Ts'urir
1 Jests caj u ya'araj ti' u

camsawinicob xan:

—Ti' yan mac u Jach Ts'urir, neyan
u taq'uin. Aro' yan u ca' ts'urir.

Caj ara'b ti' ten mac: “A ca' ts'urir
tech caj u rac xupur a ba' yan tech.”
2Rajen u Jach Ts'urir caj u payaj

ca' tac u ca' ts'urir caj c'uchij caj
ara'b ti' ten u Jach Ts'urir: “Arej
ten ba' caj in wu'yaj u jumintic
tech, a rac'ob? Toc ts'ibtej ten mun
caj a rac xupaj in ba'tac baxuc a
mun caj a jaraj ten quire' baje'rer
ma' a bin a beyaj ten.” 3Caj u tucraj
u ca' ts'urir caj ya'araj: “Ba' quin
bin in betej quire' in jach ts'urir
bin u joc'siquen ti' in beyaj tu quin
canantic u ba'tac? Ma' c'ucha'an

in wor in chich beyaj. Je' in ch'ic
suraquir wa quin man in c'atic

ba' ti' in rac'ob. 4In toc er ba' quin

bin in betej soc u yacsiquen mac
ca' bin joc'saquen ti' in beyaj tu
tin canantaj u ba'tac in jach ts'ur.”
5Caj u payaj jujuntur a mac yan u
bo'or ti' u jach ts'urir caj ara'b ti'
a yan c'uchij: “Mun a bo'or ti' in
jach ts'urir?” A mac yan u bo'or
caj ya'araj: “A teno' yan in bo'or
cuatro mil litros tsats.” Caj ara'b ti'
ten a ca'ts'uro': “Curen —quen—, a
je' uju'unin a bo'or ca' a ts'bitej a
bo'or chen dos mil.” 7Caj c'uchij ich
u jer caj u c'ataj ti': “Mun a bo'or
ti' in jach ts'urir?” Caj ya'araj: “A
teno' yan in bo'or turi' mil tzontle
nar.” Caj ara'b ti": “A je' u ju'unin
a bo'or ca' a ts'ibtej ocho cientos
tzontle nar.” 8Caj u c'A'otaj u jach
ts'urir ti' u ca' ts'urir a ma' tu qui’
canantaj u ba'tac. “Aro', jach t'aj
—aquij jach ts'urir—, an bic tabar
caj u tucraj soc u yacsa' ten a mac
yan u bo'or ten.” Quin wac techex
—quij Jestis—, jach t'aj a mac a cu
yajquinticob a ba' yan ich yoc'ocab.
Ma' ja wirej, neyerob bic tabar cu
cananticob u baj. Chen ya'ab mac
a yerob C'uj ma' u netucricob bic
tabar cu bin u jaricob u taq'uin
yejer u ba'tac.

9 Jests caj ya'araj:

—A teno' quin wac techex a ba'
yan techex ich yoc'ocab. Je' u rac
xupur. Chen a ba' yan techex c'anex
ti' mac soc tsoy yiriquechex. Ca' bin
xuruc t'an yan mac ich ca'anan cu
bin u yacsiquechex soc munt q'uin
ti' yanechex ich ca'anan.

10°Wa mac cu qui' canantic a ba'
ma' neno'ji' , je' u qui' canantic
a ba' jach no'jo'. A mac ma' u
canantic a ba' ma' neno'ji', ma' ju
bin u canantic a ba' jach no'jo'.

SAN LUCAS 16

MRajen wa ma' ta qui' canantex a
ba' ts'a'b techex ich yoc'ocab, ma'
ju bin ts'abir techex a ba' jach no'jo'
ich ca'anan. A ti' taro', ma' u xupur.
12MA' ja wirej —quij Jestis—, a ba'
yan techex ich yoc'ocab C'uj yanin,
ma' techex yanin. Wa ma' ta qui'
canantex a ba' yanin C'uj ma' u bin
u ts'ic techex soc techex yanin a ba'
ma' u xupur ich ca'anan.

13’Mana' mac c'ucha'an yor u
cajtar ich yatoch wa cu ts'urintic
ca'tur u jach ts'urir quire' cu bin
u p'actic turiri' chen cu bin u
yajquinbir juntur u jach ts'urir. Ma'
ja wirej —quij Jestis—, cu bin u qui'
beyaj ti' a mac cu jach satic. Chen
u jer u jach ts'ur a ma' ju sajtic, ma'
ju qui' beyaj ti'. Baxuc techex. Ma'
c'ucha'an a worex a c'ujintiquex
C'uj wa caj a qui' beyajex quire' a
c'at a nejariquex a taq'uinex.

14C'as baytac ti' yanob u
winiquirob judio a fariseojo
caj ts'oc yubicob ya'aric ti' u
camsawinicob caj u p'astajob Jesus
quire' cu nepachticob u taq'uin
u winiquirob judio a fariseojo'.
15 Jestis caj ya'araj ti' a fariseojo':

—A techexo' ca tus ets'tiquex jach
tsoyechex acatan a rac'obex barej
C'yj yer a pixamex. Ma' ja wirej,
yan a ba' cu tucricob winic, jach
no'jo'. Chen ya'ab ba' cu tucricob
winic no'j, a C'ujo' cu p'actic.

U t'an a caj u ts'ibtaj Moisés
yejer u t'An a caj u ts'ibtaj
yAjtseq'uirob u t'an C'uj
16°Ma' toy tac Juan, ra' caj u
pAyaj a berex a ba' caj u ts'ibtaj
Moisés yejer a ba' caj u ts'ibtaj
yajtseq'uirob u t'an C'uj. Pachir a

Juano' caj u tsec'taj techex bic tabar
cu bin u reyinticob C'uj. Baje'rer
ya'ab mac u c'atob u yocar tu cu bin
u reyinticob C'uj.

17°Ca wiric, a ba' ts'iba'an ich u
t'an C'yj a chichino' a puntojo', ma'
u bin ts'ocar ti'. Chen a ca'anano’
yejer a ru'umo' cu bin rac ts'ocar ti'.
Tu cotor u t'an C'yj cu bin nupse;j.

Jestis cu camsic mA' tsoy u p'atic u
rac'
(Mt. 19.1-12; Mr. 10.1-12)

18 Jestis caj ya'araj ti'ob:

—Wa mac cu p'atic u rac' quir u
bin u ch'ic u jer. Caj ts'oc u ch'ic
u jer yan u si'pir, irej wa man u
ca' yejer. Baxuc a mac a cu ch'ic u
raq'uintej a p'ato'. Baxuc xan yan
u si'pir aro' irej wa man u ca' yejer
mac a cu man.

Jests cu camsic ti' a mac
neyAn u taq'uin yejer a mac
jach otsir u c'aba' Lazaro

19 Jestis caj ya'araj ti'ob:

—Ij quer ti' yan mac jach yan u
taq'uin, a ba' cu buquintic jach
tsoy u noc', quire' jach co'oj. Rajra’
cu qui' janan xan. 20Ti' yan mac
otsir u c'aba' Lazaro p'achen t'uch
u canman. Tar cu bin purbir ten u
rac'ob ich u jor u pa'te' a mac neyan
u taq'uin. 21Cu pachtic u jantic u
p'up'ir a cu pich'intic cu ts'ocar u
janticob a neyan u taq'uin. Cu tar
a pec'o' cu rets'ic u p'achen t'uch.
22Caj c'uchij tu q'uinin caj quimij a
otsiro' caj bin purbir ten yajmasirob
u t'an C'yj ca'anan tu yan u nunquir
Abraham. Baxuc caj quimij a neyan
u taq'uin, caj bin mucbir. 22Caj binij
tu cu bin mac a cu quimin a yan

u si'piro'. Tu cu muc'yaj, a neyan

u taq'uin caj u nacsaj u wich caj

u pactaj nach. Caj u yiraj ti' yan
Abraham yejer Lazaro ich ca'anan.
24Caj u yawat t'antaj caj ya'araj: “In
nunquirech Abraham —quen—,
yajquin ten —quij—, arej ca' tac
Lazaro tu yanena'. Arej ca' tare ja'
tu yar u c'ab ca' tac u tarej ja' tin
wac' ca' sisac in wac' quire' tan

in jach muc'yaj ich c'ac' tu quin
werar.” 25Caj ara'b ten Abraham:
“In pararech —quij Abraham—, c'aj
tech a ucho' ti' toy cuxa'anech ich
yoc'ocab quire' caj a qui'quintaj a
wor a ba' yan tech. Baxuc Lazaro
xan caj muc'yajnajij ya'ab ca'che',
ti' toy cuxa'an ich yoc'ocab. Chen
baje'rer L&zaro qui'quinta'b yor
chen a techo' ts'a'b a muc'yaj.

26Tj' toy yan —quij Abraham—,
ma' c'ucha'an yor Lazaro u tar

tu yanech. Quire' toc beta'b ten
C'uj, jach carem u ch'ic ca'ananin
ich tech, baxuc ich ten xan. Soc a
tenob ma' c'ucha'an in worob in
tarob tu yanech. Baxuc tech ma'
c'ucha'an a wor a tar tub yanenob.”
27Rajen caj u ya'araj a mac neyan u
taq'uin: “Quin chich c'atic tech in
nunquirech Abraham ca' a tuchi'tej
Lézaro ich yatoch in tet. 22Quire'
yan cinco in bajob. Ca' yarej ti'ob
soc mA' u beticob xan an ten bic
caj in betaj uch ich yoc'ocab soc ca'
bin quimicob ma' u tarob yejeren
tu quin muc'yajob.” 22 Abraham

caj u nuncaj ti": “A bajob tech toc
yan a ts'ibta'b u t'an C'yj a nanij cu
xaquicob, baxuc cu tsec'tic ti'ob tu
cu naj c'yjinticob C'uj u winiquirob
judio. Chen yan u quibejob a ba'

cu yubicob, ya'ara' ti'ob.” 30 Caj

ya'araj a mac neyan u taq'uin: “In
nunquirech Abraham —quij—, ma'
u bin u quibicob tu cu tsec'ta’ ti'ob u
t'an C'uj. Jaj ixtacoj wa cu riq'uir a
quimeno' soc u bin u tsicbar ti'ob je'
u c'axicob yor, tan u p'aticob u man
tu c'asir.” 31 Abraham caj ya'araj ti":

“Wa ma' u quibicob a ts'iba'an u t'an
C'uj cax wa riq'uir mac tu quimen
ma' u bin u yacsejob tu yorob.”

Jests cu tsicbar ti' u camsawinicob
(Mt. 18.6-7, 21-22; Mr. 9.42)
1 Jests caj ya'araj ti' u
camsawinicob:

—Rajra' yan ba' quir u yacsic u
si'pir chen jach otsir a mac cu tumtic
yor soc u yacsic u si'pir u rac'ob.
2Wa cu jich'ir tu car a jach ar u ca'ir
tu cu juch' ti' a ray xibob soc u juruc
ich c'ac'nab ca' quimic. Aro' jach
tsoy ca' juruc soc ma' c'ucha'an yor
cu tumtic yor mac soc u yacsic tu
si'pir quire' cu tucric: Jot mac aro'.

3Jests caj u chich ya'araj ti'ob:

—Qui' canantej a baj —quij—, wa
ja wet acsa'orir caj u caraxbetaj
tech. Ca' bin ts'ocac a chich aric ti".
Soc u p'atic u c'asir caj u betaj. Jaj

ixtacoj je' u c'axic u yor tan u p'atic.

Ca' a jawsej ti' —quij Jestis—. 4Cax
ya'ab u tenin cu caraxbetic tech a
wet acsa'orir. Baxuc ya'ab u tenin
cu tar yac tech: “Ma' in yan yan
betej aro'.” Ca' a jawsej ti'.

Jestis caj ya'araj ti' u camsawinicob:
Taj yan a wacsic ta wor
5A mac tuchi'ta'b ten Jesis caj
ya'araj ti':
—Jaj Ts'urir —quij—, yamtej a
tenob soc in qui' acsicob tin worob
a t'an.

SAN LUCAS 16, 17

6A Jaj Ts'uro' caj ya'araj:

—Wa ca wacsiquex ta wor ti' C'yj
cax an ten bic mijin u yijir mostaza,
raji' jach mijin. Jeroj c'ucha'an a
wor a wac ti' a je' che'a' carem:
“Joq'uen che' —quech ti'—. Ca'
xiquech a pac' a baj ich c'ac'nab.” A
che'o' cu bin yubic a t'an.

U c'urew mac a ba' ara'b
u betej raji' cu betic
7 Jesus caj ya'araj ti'ob:

—Wa ja c'urewex cu beyaj ich a
corex tan u muxic ru'umin a corex
soc a paq'uiquex a trigojo'. Baxuc
tan u canantic a warac' taman
yuc, ca' bin uruc beyaj. A techexo'
mA' a wac ti': “Sepquintej ca'
curaquechex ta janan.” 8Ma' wa ca
wagquex ti': “Toc ts'ocsej in wo'och.
Cu ts'ocar ca ts'icten. Cu ts'ocar in
janan a teno' tsoy a bin janen tech
xan.” 9Je' wa ja wac ti' a c'urew:
“Bayo'” —quech ti'—, quire' qui'
beyanajij? Ma' ja bin a wa'aric ti'
baxuco' quire' caj u chen betaj a ba'
caj a wa'ara ti'. 1Baxuc techex in
wajcamsayajirechex ca' bin ts'ocac
a rac betiquex a ba' caj u ya'araj
C'uj. Ca' a waquex ti' C'uj: “Caj in
chen betajob a ba' yan in beticob.
Ma' tsoyenob a wactenob bayo'.”

Jestis cu jawsic xibob u
cAnmaAn iq'uer u ca'ob

"Ti' toy cu bin Jesis ich u berij
Jerusalén. Ti' manij tu xurij u
ru'umin Samaria. Baxuc ti' u xur u
ru'umin Galilea. '2Caj c'uchij ich
u chan cajar. Tabar u yocar caj u
nup'ob xib diez, u canman iq'uer u
ca'ob. Ti' xurob nach. ¥Caj u c'am
puraj u t'anob caj ya'arob:

—In Jaj Ts'urirob Jests —quij—,
yajquin tenob ca' a jawsenob.

14Caj yiraj Jesus caj ya'araj ti'ob:

—Xenex ich acatan sacerdote soc
u yiriquechob jawechex.

Caj binob jaw iq'uer u ca'ob ti'.
15 Turiri' xib ich a diezo' caj yiraj
toc jawij, rajen sutnajij ich Jests.
C'am caj awatnajij:

—Bayo' C'uj —quij—, caj a
jawsajen.

16Caj c'uchij ich Jesis caj xonraj
caj ya'araj:

—Bayo' —quij.

Raji' caja'an ich u ru'umin
Samaria uch. 7Rajen Jests caj
ya'araj:

—Caj in jawsaj diez. Tu binob a
nuevejo'? 8Chen a je' turi' xiba' a
cu tar ich tanxer ru'um wac'as tarij
ya'aric ti' C'uj: “Bayo".”

19 Jestis caj ya'araj ti' xib:

—Riq'uen ca' xiquech quire'
jawech quire' caj a wacsaj ta wor
ten.

Jests cu tsicbar ber ca' bin tac u
reyinticob C'uj
(Mt. 24.23-28, 36-41)
20Caj c'uchob u winiquirob judio
a fariseojo' ich Jests. Caj u c'atob:
—Ber ca' bin u reyintejob C'uj?
21 Jesis caj u nuncaj ti":

—Mana' ba' cu bin yesic techex
soc c'ucha'an a worex a werex
tabar u reyinticob C'uj. Mana' mac
cu bin ya'aric: “Iric te' yana' tan
reyinticob C'uj. Baxuc tar yano'
tan u reyinticob C'uj.” Quire' toc
ti' yan baje'rer tub yanechex tan u
reyinticob C'uj.

22 Jests caj ya'araj ti' u
camsawinicob:

188

—Ca' bin a pachtej a wirej a mac a
cu bin tuchi'bir ten C'yj. Cax turiri'
u q'uinin ca wiriquex, chen ma' a
bin a wirexi'. 22Yan mac cu bin u
yac techex: “Iric tan u reyinticob
tera'”, wa cu bin ya'aricob: “Tan u
reyinticob taro'” Ma' ja sayarex tu
pachob tu cu payiquechex. 24An
ten bic ca wiriquex u raram. Seb cu
sasichajar tu cotor ca'anan. Baxuc
ca' bin taquen ca' bin c'uchuc tu
q'uinin quire' a teno' tu tuchi'tajen
C'uj, baxuquenechexo'. Baxuc seb
ca' bin raramnac baxuc tu cotor
mac cu bin yiriquen. 25Chen payber
quin bin in jach muc'yaj. Bin u
ca'ob u xump'atiquenob u jach
ts'urir sacerdote. Baxuc a mac a
cu camsicob u t'aAn Moisés. Baxuc
u ts'urirob u cajar u winiquirob
judio. Baxuc u winiquirob judio, ma'
ya'ab. Bin u ca'ob xump'atiquenob
quire' ma' u yacsicob tu yorob
ten. 26 An ten bic u q'uinin, ti' yan
Noé uch, baxuc cu bin u betej u
q'uinin ca' bin urquen quire' caj u
tuchi'ten C'uj —quij Jestis—. 27 Ma'
ja wirej —quij Jesis—, a mac
caja'anob tu q'uinin Noé, rajra' tan
u qui' jananob. Rajra' tan u ch'icob
u yo'och. Rajra' tan u ts'icob u
pararob quir u raq'uinticob mac.
Hasta caj c'uchij tu q'uinin Noé, caj
oc ich chem caj tari ya'arir, jach
c'am. A mac ma' rac ocob ich chem
caj rac bint ja'. 22 Baxuc caj beta'b u
q'uinin caja'an Lot ich Sodomajo'. A
mac caja'anob ich u cajar Sodoma,
rajra' tan u jananob. Rajra' tan
u yuc'urob. Rajra' tan u canicob
u ba'tac. Rajra' tan u manicob u
ba'tac. Rajra' tan u paq'uicob u
nar. Rajra' tan u c'axicob yatochob.

29Chen u q'uinin caj ruq'uij Lot tu
cajar Sodoma C'yj caj u chaj u tar
c'ac' ca'anan yejer tunich. Erar u ca'
an ten bic cu tar ja' ca'anan, caj rac
quinsa'bij ten c'ac'. 3®Baxuc ca' bin
c'uchur tu q'uinin ca' bin urquen
quire' a teno' caj u tuchi'ten C'yj.

31°Ca' bin uruquen. Wa ti' yan
xib ich u jo'r yatoch tan u jesicob u
bajob. Quire' ti' taro' u jo'r yatoch
taj, chen u ba'tac ti' yan tu japnin
yatoch. Arej ma' u yeman u maric
u ba'tac. Arej u toc p'atej. Baxuc a
mac ti' yan tu cor cax ma' u sut tu
yatoch. 32Ma' wa c'ajtechex ba' u
ber ti' u rac' Lot? 33A maque' cu
tucric u ta'quic u baj soc ma' u
muc'yaj soc ma' u quimin xan, aro'
tar cu bin ich c'ac'. Chen a mac a cu
yac te' yanena' quir in muc'yaj quir
in quimin xan, quir in yamtic Jests.
Aro' bin u ca' cuxtar munt q'uin.

34’Quin wa'aric techex —quij
Jestis—, soc a werex ba' u ber u
q'uinin ca' bin uruquen. Waj oq'uin
quin wur. Wa ti' yan ca'tur xib p'eri’
u wenenob. Turi' cu bin paybir ten
yajmasir u t'an C'uj. Turi' cu bin
p'atbir. 35Ra'iri' u q'uinin xan, wa
ti' yan ca' tur xquic tan u juch'ob
turiri' cu bin paybir ten yajmasirob
u t'an C'yj. Turiri' cu bin p'atbir.
36Ra'iri' u q'uinin xan, wa ti' yan
ca'tur xib ich u cor. Turi' cu bin
pAybir ten yajmasirob u t'an C'uj.
Turi' cu bin p'atbir.

37U camsawinicob caj ts'oc
yubicob ya'aric Jesus a je' t'ana’, caj
u c'atajob ti":

—Tu cu bin u betej aro', Jaj
Ts'urir?

Caj u nunca'b ti', caj u ya'araj tu
cu camsic t'an:

SAN LUCAS 17, 18

—A mac a ma' u c'at u quibicob u
t'an C'yj je' u c'uchur tu q'uinin cu
bin tar u muc'yaj.

Jestis cu ya'aric ti'ob tu cu camsic

ti' xquic a quimen u mam yejer juez
1 Jests caj u ya'araj ti'ob tu

cu p'eriquintic u t'an soc u
canicob:

—Ca' a t'anex C'uj soc ma' u
nacar a worex, tu ca t'aniquex C'uj.
2Tj' yan u cajar —quij Jestis—,
tu caja'an juez. A juezo', ma' u
sajtic C'uj, mA' ju tucric mac xan.
3Tiri' ich u cajar xan, ti' yan xquic,
quimen u mam raji' caj bin acatan
juez. Su' su' cu bin ya'aric ti":

“Yamtejen ti' a mac a cu p'actiquen.”
4Caj u yanxchun u tar xquic a
juezo', ma' ju quibaj u t'an. Chen
pachir caj u ya'araj tu yor: “Cax ma'
in sajtic C'uyj —quij—, cax ma' in
tucric ti' mac.” 5Caj ya'araj a juezo":
“Bin in ca' in yamtej a je' xquica',
a quimen u mam ra' cu p'acta’
xquique' soc ma' u choquintic in
wor quire' rajra' cu tar. Quire' ca'an
in wor in wu'yic ya'aric.”

6Caj ya'araj Jaj Ts'ur:

—Canex ti' a ba' cu ya'aric juez
cax ma' taj yor. 7Chen ma' baxuc
C'uj quire' taj yor. Wa rajra' ca
c'atiquex tu ca t'aniquex C'uj u
bur u q'uinin u bur u ac'bir soc
u canantic a ba' a c'at. A techexo!

a teta'b ten C'uj, je' u tar u tajir
techex. A C'ujo' ma' u ts'ocar u
yubic a t'anex. 8A teno' —quij
Jestis—, quin wac techex. A C'ujo'
seb cu ta'quic techex mac ti' a

cu p'acti'echobo'. Chen ca' bin
uruquen ich yoc'ocab a teno' caj u
tuchi'ten C'uj, baxuquenechexo'. Je'

wa jin wiric mac tan u yacsic tu yor
ten. Tan u pajicob ten ca' in ta'quej
ti' a mac a cu p'actic ti'e.

Jests cu camsic ti' a fariseojo' yejer
yAjc'amin u taq'uin gobierno
9Jests caj u ca' camsaj tu cu
p'eri'quintic u t'an. YAn mac cu
tucric chen jach tsoy a ti'ob acatan
tu wich C'uj quire' a ba' cu beticob.
Chen cu tucric tu yor: “Jot u rac'ob.”
Rajen Jests caj u ya'araj baxuc aro!,
caj ya'araj Jests:
10__Ca'tur xib binob ich carem
naj tu cu naj c'ujinticob C'yj u
winiquirob judio quir u t'anicob
C'yj. Turiri' u winiquir judio a
fariseojo', u jer yajc'amin u taq'uin
gobierno. 1 Caj ch'iraj u winiquir
judio a fariseojo' soc yirir ten tu
cotor mac caj u tus t'anaj C'uj. Tu
yor, caj u t'anaj C'uj, caj ya'araj:
“Bayo' C'uj —quij—, ma' in betic
an ten bic u jer winiquir judio cu
betic. A teno', ma' in tus ch'ic a ba'
yAn ti' winic. Baxuc ma' jin man tu
c'asir, ma' jin man in wiric xquic,
mA' c'as a teno'. Ma' baxuquen a cu
c'amic u taq'uin gobierno a ti' yano'.
12 teno!, quin qui' c'ujintiquech,
quin jamach p'atic in janan ca'tur
u q'uinin ich a turi' semana. Tu
cotor in taq'uin tu quin jaric quin
chuquic turiri' ich a diezo' soc in
ts'ic ti' a mac a cu jach beyaj tu
cu naj c'ujinticob C'uj.” 13Chen
yajc'amin u taq'uin gobierno, nach
yan. Ti' yan tu pach u rac'ob tu cu
t'anicob C'uj. Ma' ju c'at u nacsic
u wich quir u t'anic C'uj. Cu chen
pAXic u tsem quire' yer yan u
si'pir. Quire' baxuc nanij cu betic u
winiquirob judio. Caj ya'araj ti' C'uj

—quij—: “Chan yajquin ten quire'
yAn in si'pir a teno'.” " Quin wa'aric
techex —quij Jestis—, C'yj caj u
jawsaj u si'pir a cu c'amic u taq'uin
gobierno. Caj bin tu yatoch toc
tsoyquinta'b yor ten C'uj. Chen a
fariseojo', ma' tsoyquinta'b yor ten
C'yj. A mac a cu yac jach no'jen —
quij—, chen a C'ujo' cu bin ya'aric:
“Jo'tech a techo'”, cu yiric ma' no'ji".
Chen a mac cu yac: “Jo'ten a teno'.”
Chen a C'ujo' cu yiric jach no'j.

Jestis yejer a chichano'
(Mt. 19.13-15; Mr. 10.13-16)

15Caj tarob u purej ti' Jests a mac
yaje', baxuc yejer a chichano'. Caj tar
purbir a chichano' soc u pataxmec'tic.
Caj irir ten u camsawinicob ba' u ber.
Caj u q'uejajob:

—Joq'uen, xen —quij.

Quire' ma' u c'at yiric u tarob
ich Jests a chichano'. 16 Jesis caj
u pAyaj ca' tacob. Caj ya'araj ti' u
camsawinicob:

—Ts'ire'ej u tarob a chichano' tin
wicnan. Ma' ja q'ueyic an ten bic a je'
chichana'. Baxuco' a mac c'ucha'an
yor yocor tu cu reyinticob C'yj. Yan
u canic irej wa ja chichano'. 7 Jach
taj quin wac techex —quij Jestis—. A
mac a ma' ju canic a chichano' soc
u chabar ten C'yj u reyinticob ma' u
c'uchur yor, u c'uchur ich ca'anan tu
cu bin u reyinticob C'yj.

U ts'urir u winiquirob judio jach
neyan u taq'uin, tan u tsicbar yejer
Jests
(Mt. 19.16-30; Mr. 10.17-31)
18Caj tarij turi' u jach ts'urir u
winiquirob judio ich Jests. Caj u
c'ataj ti' Jesus:

—Jach tsoyech in
wajcamsayajirech. Arej ten ba' yan
in betic soc in cuxtar munt q'uin?

19 Jestis caj ya'araj ti":

—Biquinin ca wac tsoyen? Mana'
mac jach tsoy chen jari' C'uj. 20Tech
a wer ba' caj u ts'ibtaj Moisés uch.
Cu ya'aric: “MA' a yan man yejer
xquic baxuc xquic, ma' u yan man
yejer xib. Ma' ja quinsic mac. Ma' ja
wac'ric ba'. MA' a yan man tus, a caj
a wiraj ba'. Yan a sajtic a tet, yan a
sajtic a na' xan.”

217 jach ts'urir u winiquirob
judio caj ya'araj:

—Tu cotor aro' ten caj in toc
quibaj tin chichanin uch.

22Rajen caj ts'oc yubic Jesis a ba'
caj u ya'araj. Caj ara'b ti":
—Yan turi' ba' ma' ta quibaj ca'
a betej aro'. Canej tu cotor a ba'
yan tech. Cu ts'ocar a rac canic,
ca' a jasej a taq'uin ti' a mac otsir.
Cu ts'ocar aro', ca' taquech tin
pach quir a canic in t'an. Ca' bin
c'uchuquech ich ca'anan tu cu bin
u reyinticob C'uj. Cu bin u ts'abar
tech a ba' jach co'oj.

23Caj ts'oc yubic a ba' caj u
ya'araj Jesus ti' caj tucurnajij quire'
jach yan u taq'uin. 24Jesus caj yiraj
tucur u ca' a xibo' caj u ya'araj ti":

—Jach yaj yocar mac a neyan u
taq'uin tu cu reyinticob C'uj quire'
u yaj u taq'uin. 25Je' wa ju c'uchur
yor yocar yarac' tsimin ich u jor yit'
puts'? Ma' ju c'uchur u yor quire'
chichin u jor yit' puts'. Je' wa ju
c'uchur u yor yocar ich ca'anan a
mac neyan u taq'uin? Ma' ju yocar
quire' u yaj u taq'uin. Jaj ixtacoj, je'
u yocar yarac' tsimin ich u jor yit'
puts'. Chen a mac neyan u taq'uin

mA' yocar, tu cu bin u reyintejob
C'uj, quire' u yaj u taq'uin.

26 A mac a caj u yubaj u t'an caj
ya'arajob:

—A mac cu bin ta'cbir ten C'yj
tun?

27Rajen Jests caj ya'araj:

—A C'yjo' c'ucha'an yor ti' a ba'
ma' c'ucha'an yor ti' mac.

28pedro caj ya'araj:

—Jaj Ts'urir —quij—, caj in toc
rac p'atajob a ba' yan tenob quir in
tarob ta pach soc in canicob a t'an.

29 Jests caj ya'araj ti'ob:

—Jach taj quin wac techex. Wa
mac cu p'atic yatoch wa ju rac' wa
ju tet. Wa ju bajob wa ju pararob
soc raji' cu reyinticob C'uj wa cu
cha'icob. 39Cu bin u c'amej ti' C'uj
a ba' jach tsoy baje'rer. Jach manan
cu bin ts'abar ti'. Baxuc xan, ca' bin
xuruc t'an je' u ts'abar ti' u cuxtar
munt q'uin.

Jests cu ca' a'aric: Bin in ca'
quinsbir
(Mt. 20.17-19; Mr. 10.32-34)
31Jests caj u payaj u doce u
camsawinicob soc u tsicbar ti'ob tu
junanob:

—Baje'rer —quij—, quic wac'as
bin ich u cajar Jerusalén. Tu cotor
a ba' caj u ts'ibtajob yajtseq'uirob
u t'an C'yj ti' ten uch. Je' u
tar ten quire' caj u tuchi'tajen
C'uj baxuquenechexo'. 32Ti' cu
bin u c'ubiquenob ti' a mac a
ma' u winiquirob judio. Ti' cu
bin u p'astiquenob. Ti' cu bin u
caraxbetiquenob. Ti' cu bin u
tubiquenob xan. 33Ti' cu bin u
chich jats'icob in pach. Cu ts'ocar
aro' cu bin u quinsiquenob. Chen ca'

bin manac mana' u nup u q'uinin,
je' in riq'uir tin quimirir.

34U camsawinicob, ma' tu
najtajob a ba' caj u yubajob ya'aric
Jests quire' ma' yerob ba' u c'at
ya'aric u t'an.

Jests cu jawsic a ch'op u wicho' ich
u cajar Jericé
(Mt. 20.29-34; Mr. 10.46-52)

35Tabar u c'uchur Jesds ich u
cajar Jericé. Ti' cura'an a ch'op u
wicho' ich nac' bej. Tan u c'atic u
taq'uin quir u janan. 36Caj u rac
u'yaj u manob a pimo' a ch'op u
wicho' caj u c'ata ti' mac baytac ba'
u ber. 37Caj ara'b ti":

—Jests a cu tar ich u cajar Nazaret,
raji' caj a wu'yaj u man acatan tech.
38 A ch'op u wicho' caj u puraj u

t'an ti":
—Jests —quij—, u pararech a

nunquir u rey David, chan yajquin ten.

39Chen a mac a cu binob paybej
caj u ya'arajob ti"

—Mac a chi' —quij.

Chen caj u jach c'amquintaj yawat
t'an:

—U pararech a nunquir u rey
David, chan yajquint ten.

40Caj xurij Jests ich bej caj
ya'araj ca' tac purbir ti'. Caj u juts'
u baj ich Jests caj c'ata'b ti":

41_Ba' a c'at in betej tech?

A ch'op u wicho' caj u nuncaj:

—Jaj Ts'urir —quij—, in c'at u
sasichajar in wich.

42Caj ara'b ti' ten Jests:

—<Ca' tac u sasirir a wich quire'
caj a wacsaj ta wor ten.

43Rajen sasichajij u wich. Rajen
seb caj sasichajij u wich caj say tu
pach Jests caj ya'araj:

—Jach caremech C'uj.

Baxuc a mac a caj u yirob u jawar
u wich caj ya'arajob xan:

—Jach caremech C'uj.

Jestis ti' yan yejer Zaqueo
19 Caj oc Jesus ich u cajar

Jericé. Ti' man chumuc

u cajar. 2Ti' yan turi' xib neyan
u taq'uin u c'aba' Zaqueo, u jach
ts'urir yajc'aminob u taq'uin
gobierno. 3Zaqueo u c'at u yiric
Jests quir u c'a'otic, chen ma'
c'ucha'an yirej quire' a pimob,
cabar u baquer. Ma' c'ucha'an yor
yirej quire' ti' yan a pimob. 4Rajen
caj u c'Anaj yacab caj naquij ich
c'ab che' quire' ti' yan u berir quir
u man Jesus soc yiric. Rajen paybej
caj bin. 5Ti' manij Jesus tu yan
Zaqueo. Jests caj u pactaj ti', caj
ya'araj ti":

—Zaqueo —quen—, seb a weman
quire' yan in jamach p'atar ta
watoch.

6Rajen Zaqueo seb caj emij ich
ru'um, qui' yor caj u qui' acsaj
tu yatoch. 7A mac a caj u yirajob
yocar Jests ich yatoch Zaqueo caj
u pacran arajob ich u rac'ob, tan u
choctar yorob:

—Biquinin cu yan ocar aro' ich
yatoch a mac yan u si'pir quir u
wenan?

8Caj ch'icraj Zaqueo Acatan tu
cotor mac soc chaca'an yubicob. Caj
ya'araj ti' Jaj Ts'urir:

—Iric Jaj Ts'urir —quij—. YAn
in ts'ic ti' in taq'uin ti' a otsiro'.
Chumuc tu cotor a yan teno' quin
bin in ts'ic ti'. Wa caj in tus ch'aj u
taq'uin mac uch, quin bin in sutej
ti'. Cuatro u tenin quin sutic ti'".

9Jests caj ya'araj ti":

—Baje'rer C'yj caj u ta'quech yejer
tu cotor mac a ti' yan ta watoch.
Jach taj u pararech a nunquir
Abraham, quire' caj a wacsaj ta
wor ti' C'uj an ten bic ic nunquir
Abraham uch, caj u yacsaj tu yor.
10Ma' ja wirej, a baxuquenechexo'
caj u tuchi'ten C'uj ca' in wesej
quin yajquintic mac a tabar u bin
ich c'ac' quir in ta'quic a mac a cu
yacsic tu yor ten.

Jestis cu camsic quir u
canic ti' diez taq'uin
"Ti' toy cu yubicob an ten bic
Jests caj u tsicbataj ti' Zaqueo.
Jests caj u yanxchun u camsic ti'ob
quire' tabar u c'uchur ich u cajar
Jerusalén. Rajen cu tucricob c'uchij
tu q'uinin u reyinticob Jesis u
ru'umin u winiquirob judio. 2Rajen
caj ya'araj Jests:

—A mac jach no'j u tet —quij—,
caj bin ich tanxer ru'um soc u yacsa'
rey. Caj ts'oc yacsa' rey caj wac'as
urij. 1¥Caj bin ich tanxer ru'um
ca'ch caj u t'anaj diez u c'urew
caj u ts'aj jujuntur u c'urewob dos
cientos pesos caj u ya'araj ti'ob:

“C'anej a je' taq'uina' ca' a jarex u
jer taq'uin jach ya'ab hasta quin
wu'ur.” Jeroj caj binij. Ti' yan
mac ich u cajar aro' caj p'acta'b

ten u yet cajarob a cu bin yocar rey.
Rajen caj u tuchi'taj mac tu pach
aro' caj u ya'araj ti' rey: “Ma' in
c'atob u yocar quir in reyinticob.
Ma' a wacsic ti'.” 15Caj urij a je'
xibo' caj u yanxchun u reyinticob
caj u pAyaj u c'urew a caj u ts'a ti' u
taq'uin uch ca' tacob aAcatan ich rey.
Quire' u c'at yer mun t'aj u taq'uin

jujunturob. 1A paybejo!' tarij caj
ya'araj: “Jach Ts'urir —quij—, a
taq'uin a ta ts'aj ten, dos cientos
pesos uch, jach net'ajij baje'rer yan
dos mil pesos.” 17U jach ts'urir caj
ya'araj ti": “Jach tsoy a beyaj, jach
tsoy in c'urewech. In wer baje'rer
ca qui' canantic a ba' ma' ya'ab
tech. Rajen quin bin in ts'ic diez
cajarob quir u reyintiquech.” 18A
ca'tur u c'urew tarij caj ya'araj ti"
“Jach Ts'urir —quij—. A taq'uin

a caj a ts'aj ten dos cientos pesos,
jach t'aj baje'rer yan mil pesos.” 1°U
jach ts'urir caj ya'araj ti': “Tech
quin bin in ts'ic cinco cajarob quir
u reyintiquech.” 20Caj tar u jer u
c'urew caj ya'araj ti": “Jaj Ts'urir
—quij—, je' a taq'uina'. Caj in tapa
caj in ric'saj, 21quire' caj in ch'aj
sajaquir tech quire' ts'iquech. Quire'
tech ca ch'ic a ba' ma' tech yanin.
Quire' tech ca jaq'uic u nar mac
cax tech ma' ta pac'aj.” 22U jach
ts'urir caj u ya'araj ti": “Jach c'as in
c'urewech, a wac'as t'an tech a caj
a wa'araj. Raji' cu bin u ta'quic a
jo'r quire' a wer jach ts'iquen quire'
a teno' quin ch'ic u taq'uin mac a
caj u jaraj. Quire' quin jaq'uic u
nar mac a ma' tin pac'aj. 22Rajen
biquinin ma' ta majantaj in taq'uin
ti' mac soc c'as t'ajij in taq'uin

ca' bin urquen. Ca' in ch'ic cax

ma' ya'ab?” 24Caj ara'b ten u jach
ts'urir ti' a mac ti' yan tu yicnan u
c'urew a c'aso': “Taquej ti' u taq'uin
a ti' yan ti' a dos cientos ca' a ts'ic
ti' a mac yan ti' dos mil pesos.” 25U
c'urewob caj ya'arajob ti': “Jach
Ts'urir —quij—, toc yan ti' dos mil
pesos a caj a p'ataj ti'.” 26U jach
ts'uric caj ya'araj ti'ob: “Quin wac

techex a mac a cu betic tsoy yejer a
ba' quin ts'ic ti'. Je' in ts'ic ti' jach
ya'ab. A maque' a ma' u c'anic a
ba' quin ts'ic ti'. Je' in ta'quic ti',
cax ma' ya'ab yan ti'. 27 Techex a
werex a mac a cu p'actiquen ca'ch.
Robob a ma' u c'at in wocar rey toc
chuquejob ca' a quinsejob Acatan
ten.”

Jestis cu yocar ich u cajar Jerusalén
(Mt. 21.1-11; Mr. 11.1-11; Jn. 12.12-19)

28Caj ts'oc a ba' caj u camsa sam
ich yatoch Zaqueo. Caj u p'ataj u
cajar Jeric6 quir u bin ich u cajar
Jerusalén. 2°Tabar u c'uchur ich
u cajar Betfagé, baxuc ti' yan u
cajar Betania, nats'a'an ti'ob yan
u chan p'uc witsir u c'aba' Olivos.
Quire' ra' u c'aba' u che'er a ti'
yano'. Jests caj u tuchi'taj ca'tur u
camsawinicob. 30Caj ara'b ti'ob:

—Xenex ich u chan cajar c'as
baytac ca' bin ocaquechex ich u
cajar. Je' a wirex chan tsimin ti'
maca'an, mana' mac u captanman
u pach. Pitex ti' ca' a paytex
tera'. 3'Wa mac cu c'atic techex:
“Biquinin ca pitiquex chan tsimin?”
Caj a waquex ti' baxuc a je'ra":
“Quire' ic Jaj Ts'urir u c'at u captar
tu pach”, quech ti".

32U camsawinicob caj binob caj
yirajob ti' maca'an chan tsimin an
ten bic Jesis caj ya'araj ti'ob. 33Caj
u pitajob chan tsimin caj tarij a
mac yanin caj u c'ataj: “Biquinin ca
pitiquex chan tsimin?”

34Raji'ob caj u nuncajob:

—Quire' ic Jaj Ts'ur u c'at u captar
tu pach.

35 ca'tur u camsawinicob caj
u paytajob chan tsimin caj binob

u purej ich Jestis. Caj u jayajob

u noq'uir u pach chan tsimin. U
camsawinicob caj u yamtajob Jesus
quir u captar tu pach chan tsimin.
36Caj bin Jests tu berir Jerusalén.
Ti' capa'an Jesis tu pach chan
tsimin ich u bej tu cu man Jests.

A winiquir judiojo' caj u pitaj u

ca' yarir u noc'ob quir u jayicob

tu ber Jests. Irej nanij cu yacsicob
rey tu cajarob quire' qui' yorob
yiricob. 37 Tabar u c'uchur Jests ich
u cajar Jerusalén. Ti' yan chan p'uc
witsir Olivos tu cu bin yemantic
Jestis. U camsawinicob a pimo' caj
u yanxchun u qui'quinticob yorob.
C'am caj ya'arajob:

—Jach caremech C'uj quire' caj in
wirob jach carem a beyaj.

38 A pimo' caj ya'arajob:

—Tan in c'ujinticob a je' reya' a
capacbar tu pach chan tsimin a caj
u tuchi'taj C'uj. Ca' ij carej ti": Bayo'
C'uj, ti' yanech ich ca'anan quire'
caj a quetquintaj ij corex yejerech

—baxuc caj ya'arajob a pimo'.

39Ti' yan ma' ya'ab u winiquirob
judio a fariseojo' ich a pimo', caj
ya'arajob ti' Jests:

—Arej u macob u chi' a
camsawinicob.

40 Jestis caj u nuncaj ti'ob, caj
ya'araj:

—Quin wac techex, wa cu maquicob
u chi' a je' winica', jaj ixtacoj, a je'
tunicha' je' u joc'ar u t'an, tan ya'aric:

“Quin c'ujintiquechob.”

41 Jesis tabar u nats'ar caj yiraj
u cajar Jerusalén caj oc'najij Jesus
quire' otsir yiric, a mac ti' yan tu
cajar Jerusalén. 42Caj ya'araj Jests:

—Jaj ix tacoj wa ja toc erex bic
c'ucha'an a worex a quetquintiquex

El Nuevo Testamento en el lacandén de Lacanjd © La Liga Biblica 1978, 2000



195

a worex yejer C'uj chen baje'rer
C'uj ma' u cha'ic a wiriquex ba' a
ber techex. 43Quire' ca' bin c'uchuc
tu q'uinin a mac a cu p'actiquechex
cu bin u ts'apquinticob tunich soc
mA' tu ca puts'urex. Quire' caj u
toc bacris ts'aptajob tunich. 44Cu
bin u quinsicob techex yejer a
pararobex. Cu bin u rac jubsicob

u tunichir a cajarex cu bin u

rac pich'inticob tunich. Baxuc

cu bin u beticob techex quire'

mA' ta wacsajex ta worex ti' C'uj
quire' caj u tuchi'tajen a teno' a
baxuquenechexo' ti' techex quir in
yamtic techex.

Jestis cu joq'sic a mac ti' yan ich
carem naj a cu canicob ba'

(Mt. 21.12-17; Mr. 11.15-19; Jn. 2.13-22)

45Caj oquij Jesus ich carem
naj tu cu naj c'ujinticob C'yj u
winiquirob judio. Caj u yanxchun
u joc'sic a mac cu canicob u ba'tac
tu japnin carem naj ba'iri' a mac a
cu manicob ba'. 46 Jesiis caj ya'araj
ti'ob:

—Ti' ts'iba'an ich u t'an C'uj, cu
ya'aric: “In watoch a je'ra' quir
u tar mac u t'anic C'uj”, chen
techex caj a waysaj irej wa tu cu
much'quinticob u baj a cu yac'ra'
ba'.

47 Jesus caj ts'oc u joc'sic a mac
a cu canicob ba' ich carem naj tu
cu naj c'yjinticob C'uj u winiquirob
judio. Rajra' Jestis cu camsic a mac
a cu tar ich carem naj tu cu naj
c'yjinticob C'uj u winiquirob judio.
Chen u jach ts'urirob u sacerdote
yejer yajcamsayajirob u t'an Moisés
yejer u jach ts'urir u winiquirob
judio u c'at u quinsicob Jests.

48Chen ma' yerob bic tabar cu bin
u quinsicob ti' quire' a pimo' u jach
c'at yubicob u t'an Jests.

Mac aric ti' Jestis quir u camsic aro'
(Mt. 21.23-27; Mr. 11.27-33)
2 Jesus ti' yan turi' u q'uinin
ich carem naj tu cu naj
c'ujinticob C'uj u winiquirob judio,
caj u camsaj ti'ob. Baxuc caj u
tsec'taj ti'ob u jach tsoyir u t'an
C'yj. Caj c'uchob u jach ts'urirob
sacerdote yejer yajcamsayajirob
u t'an Moisés yejer u ts'urirob u
winiquirob judio a nuxibo'. 2Caj
ya'arob ti":

—DMac caj u ts'ajaj a muc' caj
a c'amaj? Mac arej tech quir a
camsicob quir a tsec'ticob? Arej
tenob mac caj u ya'araj tech ca' a
camsej ti'ob?

3 Jesus caj ya'araj ti'ob:

—Baxuc ten bin in ca' in c'atic
techex. Nunquex ten. 4Arex ten
mac tuchi'tej Juan quir yacsic ja' tu
jo'r mac? C'uj wa tuchi'tej Juan wa
xib tuchi'tej?

5Caj u tucrajob bic tabar cu bin u
nunquicob ti'. Caj pacran arajob:

—Wa quij aric ti', C'uj caj u
tuchi'taj Juan quir u yacsic ja' tu
jo'r mac, je' ya'aric to'on: “Biquinin
ma' ta wacsajex ta worex ti'?” ®Wa
quij aric xib caj u tuchi'taj, a pimo',
je' u ch'inico'onob quire' yerob
taj tuchi'ta'b ten C'uj Juan quir u
tsec'tic t'an.

7Caj u nuncob:

—Ma' in werob mac tuchi'tej Juan

quir u yacsic ja' tu jo'r mac.
8 Jesus caj ya'araj ti'ob:

—Baxuc techex, ma' a wa'aric mac

tuchi'tej Juan, baxuc ten —quij

Jestis—, ma' in wac techex mac caj
u ya'araj ten quir in camsic ti'ob.

Jestis cu camsic: Irej wa mac caj u
majantaj u corir u wich uva
(Mt. 21.33-44; Mr. 12.1-11)

9Jests caj u yanxchun u camsic
a pimob caj u camsaj baxuc a je'ra'
soc yerob a maque' a ma' u c'at u
yacsicob tu yor ti' quire' bin u ca'
ich c'ac'. Rajen caj u camsaj a je'ra"

—Ti' yan mac uch caj ts'oc u
ch'aquic u che'er u cor caj u rac
tocaj u robirir caj u pac'aj u yaq'uir
u wich uva. Caj ts'oc u paq'uic, caj
u ts'aj ti' mac quir u cananticob.
U bo'orir u cor ca' bin c'uchuc tu
q'uinin u t'aquic u wich uva. Cu
ts'icob ti' u ts'urir u cor jun xot' u
wich. U ts'urir caj bin nach ama'an
caj urij. '9Caj c'uchij tu q'uinin cu
t'ocar u wich uva. U ts'urir caj u
tuchi'taj u c'urew tu yan a mac a cu
cananticob u corir uva quir u c'at
junxot' u wich uva u bo'orir u cor.
Chen a mac a cu cananticob u cor
caj u raxajob u c'urew caj wac'as
tuchi'ta'b ma' tu ts'ajajob ti' u wich
uva. 1"U jach ts'uriro' caj u ca'
tuchi'taj u jer u c'urewo'. A mac cu
cananticob u corir u wich uva caj u
raxob u c'urew. Caj u p'astajob xan
caj u puts'ob ca' xic ma' tu ts'ajajob
ti'. 12U jach ts'urir ca' u wac'as ca'
tuchi'taj u jer u c'urewo' chen a
mac a cu cananticob u corir u wich
uva, baxuc xan, caj u jats'ajob hasta
em u q'uiq'uer caj u pich'intajob tu
nac' c'axir u corob.

13°U jach ts'urir u cor u wich uva
caj ya'araj: “Ba' quin bin in betej?”
U bajir cu t'an tu junan: “Je' in
tuchi'tic in parar in jach yaj, jaj

ixtacoj cu sajticob yajcananyajirob
u pach u corir uva.” “Chen a
mac a cu cananticob u pach u cor
uva caj u yirob u tar u parar u
ts'urir: “Ara' cu tar u pararo', ra'
cu bin u ch'ic u cor u tet ca' bin
quimqui'.” Baxuc caj ya'arob ich u
rac'ob: “Ca' ij quinsej soc to'on ca'
bin ic ch'ic u cor.” 5Ti' taro' caj
u quinsajob u parar u ts'urir caj u
joc'sajob u pich'intej ich nac' c'ax.
Ba' cu bin u betej u jach ts'urir
ti' yajcananyajirob u pach u corir
uva? 16 Je' u tar u jach ts'urir quir u
joc'sic u quinsej quir u ts'ic u cor ti'
u jer mac.

Caj yubob ya'aric u winiquirob
judio caj ya'arob:

—Jaj ixtacoj ma' u tar to'on.

17 Jestis caj u pactaj u wichob caj
ya'araj ti'ob:

—Arex ten ajera’ ba' cu ya'aric ich
u t'an C'yj tu ts'iba'an? Tan ya'aric:
A teno' iren a yoc najo' soc u

chich tar u muc' naj, chen a
ray yoc najo' pich'ita'b ten
yajc'axirob naj uch. Quire'
ma' u c'at, chen caj u wac'as
chucajob quir u c'axicob
yatoch soc u chichtar u muc'.
18 A mac a ma' u yacsic tu yor ten
baje'rer. Raji' irej a mac cu nacch'atic
tunich caj yajij yoc. Chen ca' bin
c'uchuc tu q'uinin u xur t'an, a mac a
ma' tu yacsaj tu yor ti' C'uj, raji' irej
mac cu rubur tunichir tu yoc'or cu
maxare' toc raman ich ru'um.

Cax ic bo'otej u bo'orir u beyaj
gobierno
(Mt. 21.45-46; 22.15-22; Mr. 12.12-17)
19Ra'iri' u q'uinin u jach ts'urirob
sacerdote yejer yajcamsayajirob u

t'an Moisés u c'at u chuquicob Jestis.
Quire' yerob a ba' caj u camsaj sam
quire' Jests yer ma' tu yacsicob tu
yorob. Ma' tu jach chucob Jests
quire' cu ch'ic saquirob a pimob. Ma'
ja wirej, a pimob u nec'at yubic u
tsicbar Jests. 20Tan u ch'ucticob u
chuquej Jests, rajen caj u tuchi'tajob
mac quir u tus waytarob u t'an soc

cu tus ta'quicob u jo'r ich gobernador.

U c'at u ta'quic u jo'r ti' gobernador
soc u quinsa'. Rajen yet tarob a mac
a cu tus aric tsoy yorob. Soc u tus
aric a ba' cu yubic u tsicbar Jesus.
21Rajen caj u c'atob ti' Jests:

—In wajcamsayajirech —quij—,
in werob taj a ba' ca wac. Baxuc
taj a ba' ca camsic ti' u t'an C'yj.
Ma' a coyen chich aric ti' mac quet
ca wa'aric ti'. Quire' baxuc taj ca
camsic tenob a ba' u c'at C'yj ti'
tenob. 22In c'atob in wer wa tsoy in
bo'oticob in ru'um ti' rey? Wa ma'
tsoy in bo'oticob in ru'um?

23 Jests caj u yubaj ba' c'as cu
tucricob tu yorob, caj ya'araj ti'ob:

—Biquinin ca tarex a tumtiquex in
wor? 24Esej ten a taq'uin turiri' ca'
in wire;j.

Caj u yesob ti' Jesis. Jests caj u
ya'araj ti'ob:

—Mac jot'a'an u yochiri'? Ba' quiri’
u c'aba' ts'iba'an ti'?

Raji'ob caj u ya'arob ti':

—Ra' u yochir u rey César, jot'a'an

ich sac taq'uin.
25Caj ya'araj Jesus ti'ob:

—Taj a ba' ca waquex. Rajen ca' a
quibaquex a ba' cu yac techex u rey,
César, baxuc xan, ca' a quibaquex a
ba' cu ya'aric C'yj techex.

26)Ma' c'ucha'an yor yubic ba' cu
ya'aric Jests ich a pimo' soc u tus

ta'quicob u jo'r Jests. Chen jaca'an
yorob a ba' yubicob ya'aric Jesus.
Rajen ts'oc u t'anob.

Cu tar u c'aticob saduceo, mac cu
riq'uir tu quimen
(Mt. 22.23-33; Mr. 12.18-27)

27Baxuc xan, tarob u winiquirob
judio a saduceojo'. Aro' cu ya'aric
mA' u riq'uir mac tu quimirir. Caj
tarob u c'atej ba' ti' Jests; caj
ya'arajob ti' Jesus:

28__In wajcamsayajirech —quij-,
ic nunquir Moisés caj u ts'ibtaj to'on
uch a ba' ca' ic betej. Caj ya'araj wa
jumam cu quimin, cu p'atar u rac',
mana' u parar yejer caj quimin u
mam, tu junan. Caj ya'araj Moisés,
ra' u yits'in u mam, raji' cu bin u
ch'ic u raq'uintej a mu'. Soc yiric
wa je' u pararancar yejer soc u
ch'isic u parar, irej waj u tus parar
u sucu'un uch. 2°A sucu'unbir yan
seis yits'inob. A sucu'unbir, raji'
tu yan ch'aj u rac' hasta quimin,
mana' u parar. 39A its'inbiro' raji' u
ta'quic u chu'ch u sucu'un. Raji' caj
u ch'aj u rac' u sucu'un, mana' u
parar xan. 3'A jach ca' its'inbiro!,
raji' caj u ta'ca u chu'ch u ca'
sucu'un. Raji' caj u ch'aj u rac' u ca'
sucu'un. Mana' u parar xan. Hasta
nup u rac ch'ic u yits'inob u mam
hasta rac quimob, mana' u parar.
32Caj c'uchij tu q'uinin u quimin a
xquico' caj quimij. 33Ca' bin riq'uic
tu quimen, mac cu bin u ch'ic u
raq'uintej quire' siete caj u ch'aj u
mam.

34Rajen Jests caj u nuncaj ti'ob,
caj ya'araj:

—A te' ich yoc'ocab cu ch'ic u rac'
mac, baxuc xquic cu ch'ic u mam

xan. Baxuc a pararex xan cu ch'ic
u rac', baxuc xquic a pararex xan,
cu ch'ic u mam. 35Ca' bin ts'ocac
u riq'uir mac tu quimen, a mac
jach tsoyo' cu bin cha'bir yocar
ten C'yj ich ca'anan. Munt q'uin
ti' yanob. Ma' u ch'ic u rac' a ich
C'ujo'. M4' ju bin u ch'ic u mam.
36Quire' a taro', ma' ju bin quimen,
irob baxucob yajmasirob u t'an C'uj.
Quire' u pararob C'uj quire' ric'ob
tu quimen ten C'uj uch. 37Ma' wa
c'aj techex a ba' caj u ts'ibtaj Moisés
uch a caj u yiraj tu cu yerar c'ac'
ich chan che'er uch. Caj ara'b ten
C'yj ti' Moisés. “A teno' u C'ujirenob
a nunquirex Abraham yejer a
nunquirex Isaac yejer a nunquirex
Jacob.” Rajen ij quer cu bin riq'uir
mac tu quimirir. 38 A C'ujo!, raji' u
C'yj tu cotor mac. Raji' u C'uyj a
mac cuxa'an. Baxuc xan, raji' u C'yj
a mac quimen quire' a quimeno'
cuxa'an Acatan ti' C'uj.

39Ma' ya'ab ti' yanob
yajcamsayajirob u t'an Moisés caj
ya'arob ti":

—In wajcamsayajirech, taj a ba'
caj a wa'araj ti' u winiquirob judio
a saduceojo'.

40Quire' sajaquir u ca' u c'atob ti'
Jests. Rajen caj u p'atajob u c'ata
ba'.

Jests caj u c'ataj ti' yajcamsayajirob
u t'aAn Moisés mac a Cristojo'?
(Mt. 22.41-46; Mr. 12.35-37)
41 Jesis caj u c'ataj ti'ob:
—Bic tabar cu ya'aricob a pimob
yejer u ts'urirob u winiquirob
judio, u parar u nunquir David. Raji'
Cristo a mac tuchi'ta'b ten C'uj?
42MA' ja wirej, u bajiri' David, caj

u ts'ibtaj ich u ju'unin Salmos ich a
uchben u t'an C'ujo'. Caj ya'araj:
Ic Jach Ts'ur C'uj, quij David,

caj u ya'araj ti' in Jach Ts'ur:
“Tar a cutar, quij C'uj, tin noj
soc p'eri' quic reyinticob mac.
43Soc p'eri' quic reyinticob
mac hasta cu c'uchur tu
q'uinin quin rac ch'ersic a
mac a cu p'actiquech.”

Baxuc caj ara'b ti' ic nunquir David

ten C'uj.

44 Jestis caj u c'ataj ti'ob caj
ya'araj:

—A je' u t'an C'yj cu yesic to'on
David caj u t'anaj a Cristojo, in
Jach Ts'ur, quij David. Rajen
biquinin ca waquex u parar David
a Cristojo' quire' wa raji' u Jach
Ts'urir, quet ba'iri'?

Jests cu chich aric ti' u
camsawinicob, qui' canantej a baj ti'
yAjcamsayajirob u t'an Moisés

(Mt. 23.1-36; Mr. 12.38-40; Lc. 11.37-54)

45-46 Jestis cu tsicbar ti' u
camsawinicob p'eri caj yubajob a
pimo":

—Qui' canantajex a baj soc
ma' a caniquex yajcamsayajirob
u t'an Moisés. Ma' ja wirej,
yajcamsayajirob u t'an Moisés. Jach
tsoy u noc' cu manob soc u tus
turicob u rac'ob, jach no'job aro'.
Qui' yorob yiricob baxucob. Jach
qui' yorob yiricob u t'anan ten u
rac'ob tu cu naj bin u manicob
yo'och quire' cu yiricob tus no'job
aro'. Baxuc cu tetic u cutanob tu
cu cutar a jach no'jo' tu cu naj
c'ujinticob C'uj. Baxuc tu cu qui'qui'
jananob soc u tus irir jach no'job.
4TMA' ja wirej. yajcamsayajirob u

t'an Moisés cu tus aricob ti' au
quimenob u mam. Soc u tus ch'ic
yatoch yejer u ba'tac cax yan tu
yatoch. Jach ama'an u ts'ocar

u t'anicob C'yj soc u rac'ob cu
tus tucricob cu qui' c'ujinticob
C'yj. Jach manan cu bin ts'abar

u muc'yajob ten C'uj quire' cu
beticob aro' cax yerob u t'an C'yj.
Chen u jerob mac ma' neyaj cu bin
muc'yajob.

taq'uin tu cu naj c'ujinticob C'uyj a
Jests caj u yiraj tan u

naj but'icob u taq'uin tu cu naj
c'ujinticob C'uj. 2Caj u yiraj xan
taq'uin a ma' coji'. 3Caj ya'araj
a quimen u mamo' cax otsir. Chen
co'oj caj u but'aj. Chen u rac'ob cax
u taq'uinob caj u but'ob u taq'uin tu
manan ya'ab caj u but'ob quire' jach
taq'uin. Chen a xquico' a otsiro' caj

Quire' Jests cu yiric cu but'ic

quimen u mamo'

(Mr. 12.41-44)

21 but'icob u taq'uin a mac
neyAn u taq'uin tu cuchir tu cu
c'ujinticob C'uj u winiquirob judio.
Ra' taq'uin ti' carem naj tu cu naj
Xquic a quimen u mamo' otsir caj u
but'aj u majan taq'uin, ca'tur chac
Jests ti':

—Taj quin wac techex. A je' xquica'
caj u but'aj ca'tur u chac taq'uin a
mA' coji' chen acatan tu wich C'yj
ya'ab caj u but'ajob chen acatan tu
wich C'uj ma' co'oji'. 4A mac neyan
nanij cu but'icob u taq'uin tu cuchir
tu cu naj c'ujinticob C'yj. Quire' jach
manan t'aj u taq'uin chen ra' caj u
but'ob quire' ma' u rac c'anicobe' u
u toc rac but'aj ti'o' u taq'uin cax
mana' tu cu manic yo'och.

SAN LUCAS 20, 21

Jests cu ya'aric bin u ca' juburob
carem naj tu cu naj c'ujinticob C'yj
(Mt. 24.1-2; Mr. 13.1-2)

5Ti' yan ma' ya'ab mac caj ya'araj
ti' Jests:

—Ira wirej, jach tsoy tu ts'apa'an
u tunichir carem naj. Baxuc u
tunichir ti' C'uj a ts'abij ten, ma'
ya'ab u winiquirob judio, quire' cu
sajticob C'uj.

Chen Jests caj u ya'araj ti'ob:

6__A ca wiriquex carem naj ca'
bin c'uchuc tu q'uinin je' u rac jubsa'
ten mac. Cu bin u rac pipich'inticob,
ma' ju bin p'atar ca'tur ts'apric.

Jests cu tsicbatic a ba' cu bin yesic
ca' bin xuruc t'an
(Mt. 24.3-28; Mr. 13.3-23)

7U camsawinicob caj u c'atob ti'
Jesus:

—In wajcamsayajirech —quij—,
ber ca' bin jubuc a caj a wa'araj? Ba'
cu bin u yesic to'on xan wa tabar u
xur t'an?

8 Jesus caj ya'araj ti'ob:

—Qui' canantex a baj —quij
Jestis—, quire' je' u tar mac u
tusiquechex. Ma' a quibiquex aro'.
Quire' cu bin ya'aricob: “A teno'
Cristojen, caj u tuchi'ten C'uj.” Tan
ya'aric: “Tabar u xur t'an.” Chen
ma' ja yan sayarex tu pach. ®Ma!' ja
ch'iquex sajquir —quij Jesis—, wa
tan a wu'yiquex tan u quinsicob u
baj. Cax wa cu wu'yiquex bin u ca'
quinsicob u baj. Raji' cu yanxchun
u tar u quinsicob u baj chen ma' toy
xuruc t'ani'.

10 Jestis caj u ya'araj ti'ob:

—MaA' toy c'uchuc tu q'uinin u xur

t'ani' A je' u ru'umin tu caja'anob

mac. Je' u ts'ictar mac ich u
ru'umin tu caja'anob mac. Baxuc
xan, mac ich u chan cajar. Bin u caj
ts'ictarob yejer mac ich u jerob u
chan cajarob. "Ma' toy xuruc t'an,
cax cu chen pec u ru'umin. Jach
c'am cu pec tu caja'anob mac. Yan
a ru'umin ma' u pec juntur u cajar
u ru'umin tu caja'anob mac. Yan

u ru'umin je' u pec u ru'umin tu
caja'an mac. Yan u q'uinin cu bin
yubicob wi'ij. An bic cu canic u
yajirir seb cu canicob. Ra' cu bin

u rac man tu cotor. Je' u ch'icob
sajquir mac ca' bin yirob a ba' u ber
ich ca'anan a ba' cu bin yesej C'yj.

12’MA' c'uchuc tu q'uinin aro' cu

bin chuquex a pach quire' caj a
wacsajex ta wor ten —quij Jesis—.
Baxuc cu bin u c'ubiquechex yejer
u ts'urirob tu cu naj c'ujinticob C'uj
u winiquirob judio. Baxuc xan, quir
u mAquiquexob tu cu ma'car winic.
Ti' cu bin u chopaytiquexob quir u
bin u puriquechex Acatan rey yejer
ich gobernador quir u taquiquex a
jo'r. ¥Wa ra' u q'uinin cu beticob
techex aro!, ra' u q'uinin c'ucha'an
a wor a waquex ti'ob u jach tsoyir
u t'an C'uj. ¥Ma' a tucriquex wa
cu tar u chuquex a pach. Baxuc ma'
a tucriquex ba' ca bin a wa'arex
ti'ob. Ma' toy xiquex Acatan a mac
a cu bin u ta'quic a jo'r. 15A teno'
—quij Jestis—, je' in ts'ic techex a
t'anex quire' a ne'er a nuquiquex

u t'anob. Je' a nunquiquex ti' soc
mA' c'ucha'an yor u paq'uiquex

a pach a mac u p'ec yiriquechex.
16MA' chen a mac cu p'actiquechex
cu bin u chuquiquex a pachex. A
tet xan, yejer a na', cax a bajob
xan, cax a mac a u jach yajechex

xan, cu bin u chuquiquex a pachex,
tan u c'ubicob techex. Baxuc je'
u quinsiquechex xan, ma' ya'abi'
ich techex. 7 Quire' techex caj a
wacsajex ta wor ten tu cotor mac cu
bin u p'actiquechex. 18Qui' canex
a je'ra'. MA' ja wirej, a C'ujo' cu
canantic techex soc mana' ba' u
ber techex, ma' ja bin satar turi' u
tsotser a jo'r. 19Je' u ts'abar techex
a cuxtarex munt q'uin wa rajra' ca
muc'tiquex a ba' cu tar techex tu cu
chuquicob a pachex.

20°Quire' wa ca wiriquex
yajquinsirob mac jach pim tan u
bacristicob u cajar Jerusalén. A
werex c'uchij tu q'uinin u rac
jubsicob u cajar Jerusalén. 2!Barej
ca wiriquex bacrisa'an u cajar
Jerusalén. Arej ti' a mac ti' yan ich
u ru'umin Judea ca' rac puts'ucob
ich wits. Arej ti' a mac ti' yan ich
u cajar Jerusalén ca' putsuc xan.
Arej ti' a mac ti' yan ich tancab u
cajar Jerusalén. Arej ti'ob ma' u
puts'urob ich u cajar Jerusalén.
22Ra'iri' u q'uinin c'uchij tu q'uinin
u bo'oticob u bo'orir u si'pir ti'
C'yj u winiquirob judio ich u cajar
Jerusalén quire' baxuc caj u ya'araj
tu ts'iba'an u t'an C'uj. Rajen cu bin
u nupsej. 23Jach otsir a xquico', ra'
u q'uinin jach na'aj. Baxuc xquic
cu ts'ic u chu'ch u chan ti'ar. Ma'
ja wirej, tu cotor mac a ti' yan tu
ru'umin Judea, cu bin ts'abir u
muc'yajob ten C'uj. Quire' ts'iquij a
C'ujo' quire' caj u yiraj ma' quibob
u t'an. 24Yan cu bin ch'acbirob u
car ten yAjquinsirob winiquirob ich
u winiquirob judio. Yan ya'ab xan
cu bin purbirob ich u jer ru'umin
quir u c'anan beyajob tu cu binob

ich tu cotor u cajarob ich yoc'ocab
u winiquirob judio. Ti' cu bin
ts'urinbir u cajar Jerusalén ten a
mA' u winiquirob judio hasta c'uchij
tu q'uinin u ts'ocar u ts'urinticob u
ts'urirob u ru'umob.

Yan ba' cu bin yesej tabar u tar Jestis
(Mt. 24.29-35, 42-44; Mr. 13.24-37)
25Caj ya'araj Jesus ti' u
camsawinicob:

—Ra' u q'uinin ca' bin ts'ocac u
ts'urinticob a ma' u winiquirob
judio. A ba' u ber ich ic yum, baxuc
ich ic na'. Baxuc ich a sabo!', cu bin
u jac'ar yor tu cotor mac. Ma' yerob
mac ba' cu bin u beticob. Ca' bin
yubejob u jum c'ac'nab, jach c'am
yejer u yamin xan. Cu bin u ch'icob
sajquirob. 26Ra'iri' u q'uinin tu
cotor mac a ti' yan ich yoc'ocab cu
bin u ch'ic sajquirob ca' bin jac'acob
yorob. Quire' a ba' u ber ich
yoc'ocab. Quire' a C'ujo' cu bin u
rac siptic a sabo'. 27Ra'iri' u q'uinin
mac ti' yanob ich yoc'ocab cu bin
yiricob in tar ich u muyarir ca' bin
taquen yejer in muc' soc yer tu
cotor mac jach no'jen a teno'. Quin
bin in tar yejer jach manan u sasirir
C'uyj xan. A teno' baxuquenechexo'.
28Barej u q'uinin cu yanxchun
arayo' chichquintej a worex —quij
Jestis—, qui'quintex a worex quire'
tabar u c'uchur tu q'uinin in ca' ur
quir in ta'quiquechex ti' a c'aso'.

29 Jests caj u camsaj baxuc a je'ra'
caj ya'araj:

—C'aj techex ca' bin a wirex u
che'er higuera yejer tu cotor che'.
30Cu ts'ocar u joc'ar u mumun re',
tabar u yocar yaxq'uin. 3'Baxuc
xan, ca' bin a wirex a ba' u ber ich

ic yum. Baxuc ich ic na'. Baxuc
ich a sabo', je' a werex c'uchij tu
q'uinin u tar C'uj quir u reyinticob.

32°Taj quin wa'aric techex —quij
Jestis—, cu yan tar tu cotor ba'
a caj in wa'araj techex. Ma' toy
quimiquechex a mac cuxa'an
baje'rer. 33Je' u c'uchur tu q'uinin
a ca'anano' cu bin ts'ocar baxuc cu
bin ts'ocar u ru'umin. Chen in t'an
a caj in wa'araj techex a C'ujo' cu
bin u nupsic.

34°Qui' canantex a baj. Ma' a jen
jananex, ma' ja wuq'uiquex quir a
carchajarex. MA' ja man a tucriquex
bic tabar a jariquex a taq'uinex.
Ma' ja wirej, quire' a mac a cu jen
janan yejer a cu yuq'uic quir u
carchajarob yejer mac a cu tucric
u nejaric u taq'uin ca' bin taquen
a teno' u q'uinin ma' tan u pajicob
quir u bin ich ca'anan quire' seb
quin bin ur. 3*Baxuc a mac ma'
yerob C'yj ich yoc'ocab cu bin u
jac'ar yorob ca' bin uruquen wa ra'
u q'uinin ma' tan u pajicob in wur.
Baxuc a bac'o' ca rejiquex ma' yer.
36Chen techex rajra' ca canantiquex
a baj. Rajra' ca t'aniquex C'uj soc
ca' bin c'uchuc tu q'uinin tabar u
xur t'an cu bin u yamtiquechex C'uj
quir a muc'tiquex a ba' u ber techex.
Soc a tarex Acatan tu yanen quire' a
teno' baxuquenechexo'.

37U burur q'uin Jests caj u
camsaj a pimo' ich carem naj tu cu
naj c'ujinticob C'uj u winiquirob
judio. Chen oq'uin rara' cu bin ich
u jo'r p'uc wits u c'aba' Olivos. Ti'
p'atij ich u jo'r wits. 38 A'ac'bir tu
cotor mac cu binob ich tu cu naj
c'ujinticob C'uj u winiquirob judio
quir yubic u tsicbar Jests.

Judas u c'at u c'ubic Jests
(Mt. 26.1-5, 14-16; Mr. 14.1-2,
10-11; Jn. 11.45-53)

2 Tabar u c'uchur tu q'uinin

u qui'qui' jananob u
winiquirob judio ra' u q'uinin cu
janticob yoch pan a ma' u sipe'.
Pacha'an u c'aba' pascua quire' ra'
u q'uinin caj u potmastaj yajt'anir
C'yj uch soc ma' u quimin chan
xib chichin. 2U ts'urirob sacerdote
yejer yajcamsayajirob u t'an Moisés,
u c'at u muc u chuquicob Jests.
Baxuc u c'atob quire' cu sajticob a
pimob. Caj u caxtajob mac quir u
c'ubic quinsbir Jests.

3A Judaso' caj u ts'urintaj quisin
raji' pacha'an u c'aba' Iscariote, raji'
turi' ich u doce u camsawinicob
Jests. 4Judas caj u p'ataj Jests
yejer u yet camsawinicob caj bin
ich u jach ts'urirob sacerdote
yejer u capitan policia caj pacran
tsicbanajij yejerob soc yerob
bic tabar cu c'ubic Jesus ti'ob.
5Caj qui'jij yorob u jach ts'urirob
sacerdote rajen caj u toc arob je' u
boticob tu c'ubij Jests ten Judas.

6 Judas caj ya'araj:
—Tsoy.

Caj u yanxchun u chanber tucric
u c'ubic Jests ra' u q'uinin ma' ti'
yAn a pimo', soc ma' yerob wa bin u
ca' chucbir Jests.

Jestis caj u tuchi'taj u camsawinicob
quir u chanber chaquicob yoch quir
u qui'qui' jananob u q'uinin pascua
(Mt. 26.17-29; Mr. 14.12-25;
Jn. 13.21-30; 1 Co. 11.23-26)
7Caj c'uchij tu q'uinin a cu
janticob yoch pan a ma' u sipe'. Ra'

u q'uinin xan cu quinsicob yarac'
taman yuc u chan ar soc u c'A'otic
bic C'yj caj u ta'caj u nunquir u
winiquirob judio ich u ru'umin
Egipto. 8Rajen Jesus caj u tuchi'taj
Pedro yejer Juan caj ya'araj ti'ob:

—Joq'uenex ca' a toc chaquex ij
cochex quir ij qui' jananex quir ij
c'Alotic u q'uinin pascua.

9Robob caj ya'arob:

—Tub a c'at ic chaquex? Arej to'on
tuba?

10 Jestis caj ya'araj ti'ob:

—U'yex ba' quin waquex techex.
Ca' bin oquechex ich u cajar, je' a
wiriquex xib turiri', u c'ochman
u p'urir yoch ja'. Sayenex tu pach
hasta ca wiric tu cu yocar tu yatoch
a ca' ts'ap yatocho'. Quet a wocarex
yejer. 1 Arej ti' mac yanin yatoch:

“Ij cajcamsayajirex caj u ya'araj
tenob ca' in c'atejob a watoch
junxot' soc p'eri' quin jananob yejer
in camsawinic quir in c'A'oticob

u q'uinin pascua.” 12A mac yanin
yatoch —quij Jestis—, je' u yestic
techex junxot' yatoch tu ca' ts'ap,
toc yan u pojche'ir tu cu janan.

Toc yan u cutan xan. Ti taro' ca
chaquiquex ij cochex.

13Caj binob u camsawinicob Jesis
caj yirob an ten bic Jests caj u
ya'araj ti'ob, caj u chacob yo'och
quir u qui' jananob quir u c'A'oticob
u q'uinin pascua.

14Caj c'uchij tu q'uinin u janticob
yoch u q'uinin pascua caj curaj
Jestis baxuc u camsawinicob.

15 Jestis caj u ya'araj ti' u
camsawinicob:

—Caj in jach pachtaj in jantej
yoch tu q'uinin pascua yejerechex.
Ma' toy muc'yajnaquen. ®Quin

wac techex ca' bin ts'ocac in jantic
aje'ra'. Ma' jin yan yan ca' jantic
hasta ca' bin c'uchuc tu q'uinin cu
reyinticob C'uj. A ra' u q'uinino'
quin ca' jantic.

17Caj ts'a'b ti' Jests u c'ab uva
ich ruch caj u pe'aj. Caj u ya'araj ti'
C'uj:

—Bayo' C'uj.

Caj ts'oc ya'aric aro' caj u ts'aj ti'
u camsawinicob, caj ya'araj ti'ob:

—Ca' ca' xot' a wuq'uiquex.
18Quin wac techex tin toc uc'aj
aje'ra'. Ma' in yan yan uq'uej
hasta ca' bin c'uchuc tu q'uinin u
reyinticob C'uj. Je' in ca' uq'uique'.

19Caj u chuca yoch pan caj u
machaj caj u ya'araj:

—Bayo' C'uj.

Caj ts'oc ya'aric aro' caj u xat'aj
caj u jasej ti'ob u camsawinicob. Caj
u ya'araj ti'ob:

—A je' a woch pana', raji' in
winquirir quir in c'ubar techex soc
in quinsa'. Baxuc yan a jantiquex
soc a c'A'otiquex u q'uinin tu
quimen.

20Caj ts'oc u rac jananob yoch u
q'uinin pascua ca' u pe'aj a rucho'
xan caj ya'araj ti'ob:

—Tucrex a je'ra' u c'ab uva, raji'
in q'uiq'uer. Irej bin u ca' joc'ar in
q'uiq'uir tu quin quinsa', u bo'orir a
si'pirirex. Soc toc ric'ben an ten bic
caj in toc araj techex. Ma' ja wirej,
u t'an Moisés ruc'sabij soc yan u jer
ric'ben a jach manan tsoy.

21Caj ya'araj Jesus:

—Taj quin wac techex a mac cu
bin u c'ubiquene' p'eri' cu janan
yejero'on baje'rer. Raji' cu bin u
c'ubiquen ti' mac quir in quinsa'.
22A teno', yan in quinsa' a teno',

baxuquenechexo'. An ten bic caj u
toc araj C'uj uch. Chen jach otsir a
mac a cu c'ubiquen.

23Caj u yanxchun u pacran
c'aticob u camsawinicob Jests. Caj
ya'arajob mac cu bin c'ubic Jests.

Jestis cu camsic a mac jach
no'j acatan tu wich C'uj

24U camsawinicob caj u pacran
ts'ictarob soc yiricob a mac jach
no'j ich u rac'ob. 25Jests caj ya'araj
ti'ob:

—Ich yoc'ocab a reyo' ti'
jujuntur u ru'umin, cu ts'urintic
u winiquirob. U c'at u winiquirob
ca' ya'arejob ti' ca' yamtac a reyo'.
Baxuc u ca' ts'urir u c'at yubejob
xan. 26 Aro' ma' baxuc ca betiquex.
A mac jach no'j ich techex, arej ma'
u pachtej yubej ya'ara' jach no'jech
ten u rac'ob. Wa ca wocar techex
a ts'urintic tu cu c'yjintic C'uj toc
yAn a yamtiquex a rac'ob. 27 Qui'
tucrex a ba' quin wac techex. Mac
jach no'je!, wa ra' cu janan ich u
pojche'ir u janan? Wa ra' jach no'j
a cu beyaj ti'? Ma' ja wirej, a mac
a cu cutar tu pojche'ir u janan,
raji' jach no'j. Chen a teno' cax a
ts'urirenex ti' yanen ich techex quir
in beyaj techex.

28 Jestis caj u ya'araj ti' u
camsawinicob:

—Techex rajra' ti' yanechex tu
yanen ma' ja p'atenexi' p'eri' quic
muc'tiquex a ba' cu tar to'onex
uch. 2°An ten bic in Tet C'uj caj u
teten quir in reyintic. Baxuc techex
in tetiquechex quir a wocarex a
reyintiquex. 3°Baxuc quin tetic
techex soc p'eri' quic jananex.
Baxuc p'eri' ij cuc'urex tu pojche'ir

ca' bin c'uchuc tu q'uinin in
reyintic. Quin bin in wacsiquechex
a reyintiquex a wet winiquirob
judio a doce u yo'nen u winiquirob
Israel.

Jests caj ya'araj ti' Pedro: Je' a
wa'aric ma' a c'A'oreni’

(Mt. 26.31-35; Mr. 14.27-31; Jn. 13.36-38)

31Jests caj ya'araj ti' Pedro:

—Wa mac cu chachtic yo'och cu
p'atar u baq'uer chen u soro' cu
puric. Baxuquech Simén —quen—,
a quisino' caj u c'ataj ti' C'uyj quir u
tumtic a wor soc yiric wa taj caj a
wacsaj ta wor. 32Chen a teno' caj in
t'anaj C'yj ti' tech soc ma' a p'atic a
wacsic ta wor ten. Ca' bin ts'ocac a
c'axic a wor toc chichquintej yor a
wet camsawinicob a te' yana'.

33pedro caj ya'araj:

—Jaj Ts'urir —quij—, tin toc
ch'uctic in bin yejerech tu cu
ma'car winic cax quet ij quimin.

34 Jesus caj ya'araj ti' Pedro:

—Taj quin wa'aric tech. Ma' toy
c'aynac cax baje'rer ac'bir. Mana' u

nup ca bin a wa'aric ma' a c'A'oreni.

Cu ts'ocor a wac ma' a c'A'oreni' cu
bin u c'ay cax.

Jests caj ya'araj: Tabar u
q'uinin in muc'yaj
35 Jesis caj u c'ataj ti' u
camsawinicob:

—Caj in tuchi'techex ca'ch quir
a tsec'tiquex in t'An. Cax mana' a
chimex. Cax mana' a taq'uinex cax
mana' a xanabex. Yan wa ba' a
c'atex ca'ch?

U camsawinicob caj u nuncajob:

—Mana' ba' in c'atob.

36 Jesus caj ya'araj ti'ob:

—Chen baje'rer, wa yan a
taq'uinex toc ch'a'ex. Baxuc wa
yAan a chimex toc ch'a'ex. Wa mana'
techex a mascab canex u ca' yarir a
noc' quir a manic turiri' a mascab.
37TMA' ja wirej —quij Jestis—, ti'
ts'iba'an ich u t'an C'yj uch, caj
ya'araj: “A winiquirob caj ya'araj
chen c'as a ray xibo'.” Aro' —quij
Jestis—, quin wac techex. Yan in
nupsej quire' tabar in quinsa'.

38Caj ya'arob u camsawinic:

—Jaj Ts'urir —quij—, a je'
mascaba' ca'tura'.

Jests caj ya'araj ti'ob:

—Ti' ti' a mascabex.

Jests cu t'anic C'yj ich u p'uc witsir
u c'aba' Olivos
(Mt. 26.36-46; Mr. 14.32-42)

39 Jests caj joc' ich u cajar caj
binij an ten bic nanij u bin ich
u p'uc witsir u c'aba' Olivos. Yet
binac u camsawinicob. 49Caj c'uchij
tu nanij u bin, caj ya'araj ti' u
camsawinicob:

—T'anex C'uj soc ma' u cha'ba' u
tar tumbir a worex.

41 Jesis caj joc' nanach an ten bic
mun nachir cu rubur tunich a cu
ch'inin ten mac. Caj xonraj quir u
t'anic C'uj. 42Jests caj ya'araj:

—In Tetech C'vj —quij—, wa ra'
cu qui'quintic a wor quir a ts'icten
a ba' in c'at, ruc'sej a je' muc'yaja'
a cu bin tar ten. Wa ra' a c'at ca'
muc'yajnaquen je' in muc'yaje'
quire' in c'at in betic a ba' a c'at
tech.

43Caj tar turiri' yajmasir u t'an
C'yj ich Jestis quir u ts'abar u muc'
ti'. 44Caj jach muc'yajnajij Jests
caj u yanxchun u muc'yaj jach

manan tu cu t'anic C'yj. Tan u jach
chichquintic u t'anic C'yj hasta cu
q'uicab. U q'uicabe' irej u q'uiq'uer
cu ch'ojar ich ru'um. Jach carem u
ch'ojar.

45Caj riq'uij tub xonraj tu
cu t'anic C'uyj. Caj bin ich u
camsawinicob caj yiraj tan u
wenanob quire' ma' qui' yorobi'.
46 Jestis caj ya'araj ti'ob:

—MA' a yan wenanex. Ca' a
ch'ictarex soc a yan t'aniquex C'uyj
soc ma' u cha'bar u tar tumbir a
worex.

Chuc Jests
(Mt. 26.47-56; Mr. 14.43-50; Jn. 18.2-11)

4TTi' toy cu tsicbar Jests. Caj
c'uchob a pimob quire' pay
ten Judas. Raji' turiri' ich
camsawinicob a docejo'. Caj u nats'
u baj Judas quir u ts'uts'ic u p'uc
Jests. 48Caj ya'araj Jests ti' Judas:

—Tan wa ja ts'uts'ic in p'uc
quir a c'ubiquen ti' a mac
a cu p'actiquenob? A teno'
baxuquenechexo' C'uj.

49U camsawinicob a ti' yan
yicnan Jesus caj u yirob ba' u ber ti',
caj u ya'arob ti' Jesus:

—Arej to'on Jaj Ts'urir ca'
ts'icaco'on yejerob ca' ic ch'aquej u
car yejer mascab.

50Turiri' u camsawinicob caj u
ch'acaj u xiquin, raji' u clurew u
jach ts'urir sacerdote. Caj u rac
ch'actaj u xiquin, tu noj. 5'Jesus caj
ya'araj ti':

—Tsire'ej, ma' a ch'aquiquex.

Jesus caj u tara u xiquin u
c'urew u jach ts'urir sacerdote caj
jawij u xiquin tu ch'aquij. 52Jests
caj ya'araj ti'ob u jach ts'urirob

sacerdote yejer u yajt'anin policia
ich carem naj tu cu naj c'ujinticob
C'yj u winiquirob judio, yejer u jach
ts'urirob u cajar u winiquirob judio.
Quire' tarob u chuquejob Jests. Caj
ya'araj Jesus:

—Tarechex a chuquiquenex yejer
a mascabex yejer che'. Irej wa
yAaja'crayajiren ba', ca chuquiquenex.
53Rajra’ ti' yanen ich carem naj
uch. Tan in camsicob, chen ma'
ta chuquenex. Chen tarechex a
chuquenex quire' c'uchij tin q'uin.
An ten bic C'yj caj ya'araj uch.
C'uchij tin q'uin xan, quire' baxuc u
c'at a quisino' a mac a cu ts'urintic
a mac a cu man ich yac'birir quire'
ra' u si'pirob.

Pedro cu ya'aric ma' u c'A'otic Jests
(Mt. 26.57-58, 69-75; Mr. 14.53-54,
66-72; Jn. 18.12-18, 25-27)

54Caj u chucob Jests caj u
machob u c'ab caj binob u purej
ich yatoch u jach ts'urir sacerdote.
Chen Pedro caj tar tu pach Jests
chen nach cu xur. 55Caj c'uchob
caj ocob tu re'a'an u chi' naj. Ti' tu
t'abaj u q'uich chumuc. Caj curajob
tu q'uich. P'eri' yejer Pedro. 36T
yAn xquic u c'urew u jach ts'urir
sacerdote caj irir Pedro ti' cura'an
q'uich ich chi' c'ac'. Caj u qui' pactaj
caj u ya'araj ti' a mac ti' yanob:

—A je' xiba' u yet man Jesus uch.

57Pedro caj ya'araj:

—Xquic —quen—, mA' in
c'Alormani'.

58Sasam caj irir Pedro ten u jer
caj ara'b ten xib ti' Pedro:

—A techo' —quij—, caj a chaj
nupintej Jests ca'ch, ti' yanech
yejer Jests uch.

Chen Pedro caj ya'araj ti' xib:

—MA' teni'.

59 Caj manij turiri' hora caj c'uch
u jer xib caj chich ara'b ti' u rac'ob:

—Taj a je' xiba' ti' yan ich Jestis
uch. Quire' ti' u tar ich u ru'umin
Galilea quire' baxuc u t'aAnobob.

60Chen Pedro caj ya'araj ti' xib:

—MaA' in wer mac a ca wa'arico'.

Ti' toy cu tsicbar Pedro, seb caj
c'aynaj cax. 81A Jaj Ts'uro' caj u
sut u baj u pacaj Pedro. Pedro caj
c'aj ti' a ba' ara'b ti' ten Jesus ca'ch.
An bic caj ya'araj Jests: “Ma' toy
c'aynac a caxo' mana' u nup ca
bin a wac ma' a ¢'A'oreni'.” 62Caj
joc' Pedro ich yatoch u jach ts'urir
sacerdote caj chich oc'najij quire'
tucur u ca'.

P'asta'b Jestis jats' xan
(Mt. 26.67-68; Mr. 14.65)

63 A policiajo' a cu beyajob ich
carem naj tu cu naj c'ujinticob
C'yj a ju chucmanob Jests caj u
yanxchun u p'asticob Jests tan u
jats'icob xan. 84Robob tu pixob u
wich Jests caj u raxob caj u ya'arob
ti"

—Quire' yajtseq'uirech u t'an C'uj,
arej tenob mac tu raxech?

65Caj ya'arob ya'ab ba' tu cu
p'asticob Jests.

Tu cotorob u ts'urirob u winiquirob
judio cu ta'quicob u jo'r Jestis
(Mt. 26.59-66; Mr. 14.55-64; Jn. 18.19-24)

66 Caj sasij caj u much'quintajob u
baj u ts'urirob u winiquirob judio.
Quet baxucob u ts'urirob sacerdote
yejer yajcamsayajirob u t'an Moisés.
Caj u much'quintajob u baj quir u
ta'quicob u jo'r Jests. Robob caj

u payob ca' tac Jests. Caj c'uchij
Jests caj u c'atob ti' Jests:

67_Wa Cristojech caj u tuchi'tech
C'uj, arej tenob?

Chen Jests caj u nuncaj ti'ob, caj
ya'araj:

—Wa quin wa'aric Cristojen
caj u tuchi'ten C'uj, ma' ja bin a
wacsiquex ta worex ten. $8Wa quin
c'atiquex techex ba', ma' a bin a
nunquiquex ten. 89Ca’' bin ts'ocac
in riq'uir tin quimirir ti' quin bin
in cutar tu noj C'uj soc ten cu bin
u ts'urintiquen tu cotor mac. P'eri'
quin ts'urintic yejer C'uj a caj u
tuchi'tajen C'uj.

70Ty cotor u ts'urirob u
winiquirob judio caj u c'atajob:

—Arej tenob wa ju jach pararech
Chyj?

Jests caj u nuncaj ti'ob:

—An ten bic caj a wa'arex sam,
raji'en.

7 Caj ya'arob:

—Ba' wir u jer yajta'quic u jo'r. Tic
toc u'yaj. Poch' u ca' quire' u bajiri'
caj u ya'araj.

Ti' cu bin Jests Acatan Pilato
(Mt. 27.1-2, 11-14; Mr. 15.1-5; Jn. 18.28-38)
P'eri' caj rac ric'ob caj

23 binob purej Jests acatan

Pilato. 2U ts'urirob u winiquirob
judio caj u yanxchun u ta'quicob u
jo'r Jests caj ya'arajob:

—Ts'oc in wiricob soc u quinsa’
Jestis. Ma' ja wirej, caj u p'usaj
yorob u winiquirob judio. Quire' cu
ya'aric: “Ma' tsoy a bo'otiquex u
taq'uin a ru'umex ti' u rey César.”
Baxuc xan, u bajiri' cu ya'aric:
“Cristojen, a caj u tuchi'ten C'uj quir
u reyintiquen mac.”

3Pilato, caj u c'ata' ti".

—Arej ten wa ju reyech u

winiquirob judio?
Jests caj u nuncaj ti":
—An ten bic tech caj a wa'araj
sam, raji'en.

4Pilato caj u ya'araj ti' u jach
ts'urirob sacerdote yejer a pimob
caj u much'quintob u baj:

—MaA' jin wiraj u si'pir a je' xiba'.

5Caj u p'encach arob ba' u
winiquirob judio:

—Caj u jach p'usaj yorob u
winiquirob judio tu cu camsic ti'ob.
Caj u yanxchun u camsic ich u
ru'umin Galilea. Baxuc ich tu cotor

u cajar Judea hasta c'uchij tera' xan.

Ti' yan Jestis Acatan Herodes

6Pilato caj yubaj a ba' caj u
ya'arajob yajta'quirob u jo'r Jesus.
Caj u c'ataj ti'ob:

—Ti' wa ju tar a je' xiba' ich u
ru'umin Galilea?

7Caj u yuba ya'ara' ti' u tar ich
u ru'umin Galilea. Caj ya'araj
ca' xic purbir Jests ich Herodes
quir u ta'quicob u jo'r. Quire' raji'
gobernador ich u ru'umin Galilea.
Quire' ti' c'uchij Herodes ich u
cajar Jerusalén. 8Caj c'uchij Jesis
ich Herodes, jach qui' yor Herodes
quire' uch u chen c'at yiric Jests
quire' cu pachtic yirej ca' esac ti'
carem beyaj Herodes. Quire' cu
yubic u tsibaticob a pimob a ba'
cu betic Jests. ®Cax ya'ab ba' caj
u c'ataj Herodes ti' Jests. Ma' baj
c'as nunca'b ti'. 10U jach ts'urirob
sacerdote yejer yajcamsayajirob
u t'an Moisés caj tarob ch'ictarob
acatan Herodes quir u ta'quicob u
jo'r Jestis. C'am u t'anob. "Herodes,

caj u p'astaj Jests yejer tu cotor u
ts'urirob soldadojo' caj u chejtajob
ti'. Caj u tacajob u noc' a tsoyo' soc
irej rey. Caj ts'oc u taquicob u noc'
caj wac'as tuchi'ta'b Jesus ich Pilato.
12Ra'iri' u q'uinin Pilato yejer
Herodes caj u yajquintajob u baj
quire' a ucho' cu p'acticob u baj.

Pilato cu ya'aric: Jests yan u quimin
(Mt. 27.15-26; Mr. 15.6-15; Jn. 18.39—19.16)

13pilato caj u much'quintaj u jach
ts'urirob sacerdote yejer u jach
ts'urirob u cajar u winiquirob judio
yejer a pimob. Tu cu ta'quicob u
jo'r Jestis uch. 14Pilato caj u ya'araj
ti'ob:

—Tarex a puric a je' xiba' acatan
ten. Caj a wa'arajex caj u p'usaj
yor u winiquirob judio. Caj ts'oc
in caxtic in wirej wa yan u si'pir,
ma' tin wiraj u si'pir turiri' a ca
ta'quiquex u jo'r. '5A ma' Herodeso'
caj u yiraj u si'pir xan. Rajen caj u
wac'as tuchi'taj to'onex. Mana' ba'
caj u betaj quir u quinsa'. 1®Baje'rer
quin bin in wac u jats'ob u pach.
Cu ts'ocar u jats'ar ca' sipac ca' xic
Jests.

17 Caj ya'araj baxuco' quire' nanij
u sipic mac Herodes, rajra' cu
c'uchur tu q'uinin u qui'qui' janan,
ra' u q'uinin pascua. 8Chen tu
cotor mac caj u c'amquintajob u
t'an, caj ya'arajob:

—Quinsej a ra xibo'. Jj c'at ca' a
siptej Barrabas.

19A je' Barrabésa' caj chuquij
caj maquij tu cu ma'car winic uch
quire' caj u p'usaj yorob mac ich
u cajar quir u joc'sicob u ts'urir u
cajar. Bayiri' caj u quinsaj mac xan.
20pjlato u c'at u siptic ca' xic Jesds,

rajen tu ca' t'anaj a pimo'. 21 A pimo'
caj u ca' purajob u t'an. C'am caj
ya'arob:

—Sinej ich cruz.

Ca' ten caj u ca' arob:

—Sinej ich cruz —quij.

22)Mana' u nup u tenin caj ya'araj
Pilato:

—Biquinin yan in sinic ich cruz?
Arex ten ba' c'asir caj u betaj? A
teno' ma' jin wiraj u si'pir quir u
quinsa'. Rajen quin bin in wa'aric u
jats'ar u pach. Cu ts'ocar u jats'ar u
pach, cu chabar ca' xic.

23Chen a pimo' caj u ts'araj u
pach Pilato, caj u chich araj ti'
Pilato:

—Sinej ich cruz.

Quire' c'am yawat t'anob. 24Pilato
caj u quibaj u t'an. Rajen Pilato caj
u ya'araj ca' quinsac Jests soc u
betic a ba' u c'atob u winiquirob
judio. 25Pilato caj u siptaj Barrabas,
a mac chuca'an uch cax ra' caj
u p'usaj yorob u rac'ob quir u
joc'sicob u ts'urir u cajar cax caj u
quinsaj mac. Chen Jesus caj u c'ubaj
ca' quinsa' ten u soldado quire'
baxuc u c'at u winiquirob judio.

A soldadojo' u winiquirob romano,

raji'ob caj u bajajob Jests ich cruz

(Mt. 27.32-44; Mr. 15.21-32; Jn. 19.17-27)

26(J soldado u winiquirob romano,
caj u joc'sajob Jestis quir u quinsicob.
Caj u chucob turiri' xib u c'aba’
Simén. Ti' u tar caj urij tancab tu
cajar. Ti' u tar uch ich u cajar Cirene
uch. Caj ts'ar u pach u c'ochej u cruz
Jests. Pachir u bin a Siméno'. Jesus
payber.

27Baxuc xan, ya'ab mac caj
binob tu pach Jests. Ti' yan xquic

ich a pimob a cu tarob tu pach
Jestis. Awat oc'ar u ca'ob quire' cu
tucricob Jests. 28 Jests caj u sut u
baj u pactic u pach quir u t'anic a
xquico":

—A techexo' u xquiquirechex u
cajar Jerusalén. Ma' a wac'tiquenex.
Ca' a wactex a wac'as bajiri'ex yejer
a pararex. 29Taj quin wac techex je'
u c'uchur tu q'uinin cu bin ya'aric
mac: “Jach tsoy a xquico' a ma'
pararnajij. Quire' ma' c'ucha'an yor
ti'. Bayiri' a ma' tu rochaj u parar.
Bayiri' jach tsoy a xquico' a mana'
u chan och quir u ts'ic chu'ch.”
30Ra'iri' u q'uinin cu bin u chich
aric ca' quimic, irej a cu ya'aricob
mac. Ca' rubuc a witso' ich yoc'orob
ca' maxacob. Bayiri' cu t'anicob
p'uc witso' ca' mucucob, ten p'uc
wits. 3'Wa cu quinsiquenob cax
mana' in si'pir chen jach manan cu
bin u muc'yajob ich u winiquirob
judio quire' c'as caj u betajob.

32Caj bin purbir Jestis quir u
quinsa', yet binacob ca'tur xib a
cu yacra ba' quir u quinsa'ob xan.
33Caj rac c'uchob tu pacha'an u
c'aba' u baquer u jo'r mac quire' a
ru'umo' irej u baquer u jo'r mac. Ti'
caj u bajob ich cruz, Jesis a baxuc
a cu yacra ba' ca'turo' caj sinob ich
u cruzob. Turi' tu noj Jests, turi'
tu ts'ic Jests. 34Jesus caj ya'araj ti'
C'uj wa ber tan u bajarob ich cruz:

—In Tetech —quij—, jawse u
si'pirob a mac a cu p'actiquenob
quire' ma' yerob ba' cu beticob ten

—quij Jests.

U soldado u winiquirob romano
caj u jasob u noc' Jests caj u
yarac'tajob chan tunich quir yiric
mac cu bin u ch'ic u noc' Jests,

baxuc nanij u beticob uch. 33Tarob
ya'ab mac quir u chen pacticob

u quimin Jesas. U ts'urirob u
winiquirob judio caj u yuts'ajob u
ni' quire' tan u p'asticob Jests, caj
ya'arob:

—U jer caj u tacaj; chen u bajiri'
ma' tu tacaj u baj, wa jach jaj a
Cristojo!, a tuchi'ta'b ten C'uj quir u
taquic tu cotor mac ca' u wac'as tac
u baj xan.

36U soldado u winiquirob romano,
caj u chejtajob Jests quire' caj
nats'ob u baj ich Jesis caj u ts'ajob
ti' Jestis u c'ab uva a paje' ca' u
yuq'uej. 37 Caj ya'arob ti":

—Wa ju jach u reyech u
winiquirob judio, toc tac a baj
baje'rer.

38Ti! ts'iba'an a je' t'ana’ ich c'as
chumuc u cruz u jo'r Jests soc yer
biquinin sinij ich cruz. Caj ts'ibta'b:
“A je' xiba' u rey u winiquirob judio.”

39 Turiri' cu yacra ba' ti' sina'an
ich Jests caj u p'astaj Jesis tan
ya'aric:

—Wa jach taj Cristojech toc tac a
baj yejerenob baje'rer.

40Chen u jer u yet baja'an Jests
caj u q'ueyaj u yet acra ba' caj
ya'araj ti':

—MaA' tan a ch'ic sajaquir ti' C'uj.
Ma' wa quet caj bajo'on yejer Jests
quir ij quimin xan? 4'A to'ono' —
quij ya'ara' ti'—, taj caj u tacaj ic
jo'rob, rajen tan ic jach muc'yaj
quire' ra' u bo'orir ic si'pir. Chen a
je' xiba' mana' ba' caj u betaj quir u
quinsa'.

42Caj ya'araj ti' Jests:

—Jestis —quij—, chan c'A'ote ten
ca' bin c'uchech tu ca reyintic.

43 Jests caj ya'araj ti":

—Taj quin wa'aric tech baje'rer ti'
yanech yejeren ich C'uj.

Caj quimij Jests

(Mt. 27.45-56; Mr. 15.33-41; Jn. 19.28-30)

44Caj c'uchij c'ac'chunq'uin caj
ac'a'chajij ich tu cotor ru'umin.
Hasta las tres caj sasichajij. 45Ti'
toy ac'bir ic yum caj jatij u noq'uir
tub t'ina'an ich carem naj tu cu
naj c'yjinticob C'uj u winiquirob
judio. Rajen jat chumuc u noq'uir
tub t'ina'an quire' caj u yesaj to'on
bic tabar ic bin acatan C'uj. Ma' ja
wirej, a ucho' ma' c'ucha'an yor
mac u je'ic u noq'uir quir u yocar
Acatan C'yj tu cu ya'aricob ti' yan
C'yj. Chen raji' cu yocar a ucho' u
jach ts'urir sacerdote. Teni' cu yocar
turiri' yaxq'uin. 46Ra'iri' u q'uinin
caj quimij Jests caj jat u noq'uir ti'
t'ina'an. C'am caj awatnajij Jesus
caj ya'araj:

—In Tet C'uj —quij—, tan in ts'ic
tech in pixam quir a canantic.

Caj ts'oc ya'aric caj quimij.

47 A yajt'anino' cien soldado u
winiquirob romano, caj yiraj ba' u
ber ti' Jests caj u c'ujintaj C'uj caj
ya'araj:

—Jach jaj a je' xiba' mana' u si'pir
toc taj yor.

48Ya'ab mac caj tarob uch quir
yiricob u quinsa'r Jests. Caj ts'oc
yiricob ba' u ber caj sutnajob tu
yatochob. Caj u paxajob u semob
quire' tan yesicob tucur u ca'ob quire'
baxuc nanij u beticob u winiquirob
judio. 49Tu cotor mac a yet manob
Jests uch. Baxuc yejer a xquicob
a tarob tu pach Jests ich u cajar
Galilea. Caj yirob ba' u ber ti' Jestis
nanach chica'anob caj yirob Jests.

Caj chaquinta'b u baquer Jestis ich

japnin tunich

(Mt. 27.57-61; Mr. 15.42-47; Jn. 19.38-42)

50Ti' yan ca'ch turiri' xib, ti' u tar
ich u cajar Arimatea, ra' u wa'an u
ru'umin Judea. José u c'aba'. Raji'
turiri' u ts'urir u winiquirob judio.
Jach tsoy yor José, José cu quibic a
ba' ts'iba'an ich u t'an Moisés. 51Ma'
ja wirej, a Joséjo!, tan u pajic u
q'uinin cu tuchi'tic mac C'uj quir u
reyinticob u winiquirob judio. Raji'
cu pajic José. A Joséjo', ma' quet
yor u c'ubic quinsbir Jesus yejer
u yet jach ts'urirob u winiquirob
judio. 52Caj bin José ich Pilato quir
u c'atic u baquer Jests. 53Pilato caj
u ts'aj u baquer Jesus ti' José quir
u but'ic u baquer ich japnin tunich
José, cu ya'araj ti' mac:

—Ensej u baquer Jests.

Caj ts'oc u yensa' caj u tapaj yejer
sac noc', lino u c'aba' u noq'uir,
jach co'oj aro'. Caj bin u but'ej ich
japnin tunich tu ric'ben, mana' mac
u but'mani'. 54Ba' u ber ti' Jests.
Ra' u q'uinin cu chaquic yoch quir
u qui'qui' jananob u q'uinin pascua.
Raji' tabar u c'uchur tu q'uinin quir
u jesicob u baj u winiquirob judio.

55 A xquico' a tarob ich u pach
Jests caj ruq'uij ich u ru'umin
Galilea caj binob tu pach José soc u
yiricob u but'ur u baquer Jesus ich
japnin tunich. 56 A xquico' caj ts'oc
yiricob u but'ur u baquer Jess.

Caj urob ich yatoch ich u cajar
Jerusalén. Caj u manob a qui' u
boque' soc u cho'icob ich u baquer
Jests. Raji' u ts'ac mirra u c'aba'
yejer u ts'ac aloe u c'aba' quire'
nanij u winiquir judio, u cho'ic ich

u baquer a mac quimeno'. A xquico'
caj u jesajob u baj ti' u beyaj. Quire'
ra' u q'uinin tu cu jesicob u baj u
winiquirob judio. An ten bic cu
ya'aric tu ts'iba'an u t'an Moisés.

Riq'uij Jestis tu quimen
(Mt. 28.1-10; Mr. 16.1-8; Jn. 20.1-10)
2 U q'uinin u yanxchun
semana, jach a'ac'bir a
xquico' caj wac'as binob tu but' u
baquer Jests. Caj u cuchob a qui'
u boque a caj u manajob. 2Caj
c'uchob a xquico' caj yirob toc
bac'asa'an u tunichir u mac u jor
tu but'ij Jests. 3Caj ocob tu japnin
tunich tu but'ij Jesds. Chen ma'
caj u yirob u baquer. 4A xquico'
xaca'an u tucurob quire' yirob
mana' u baquer Jests. Seb caj yirob
ti' yan ca'tur xib tu ch'ica'anob
xquic. U buquimanob u noc' jach
sac t'inen. 5A xquico' caj chinrajob
u jo'r quire' sajacob. A xibo' caj
ya'araj ti'ob:

—~Ca tarechex a caxtex tu but' u
baquer Jests? 6Ma' ti' yan a tera'
baje'rer quire' riq'uij tu quimen,
cuxa'an baje'rer. Ma' wa c'ajtechex
ba' caj u ya'araj techex uch. Ti' toy
yanechex ich u ru'umin Galilea.
7C'ajtechex caj ya'araj: “Yan in
quinsa'r, a teno', quij Jests, quire'
caj u tuchi'ten C'uj a baxuquechexo'.
A mac jach c'aso!, raji' cu bin u
bajiquenob ich cruz. Ca' bin ts'ocac
in quinsa' quin bin in riq'uir, mana'
u nup u q'uinin.” Baxuc caj ya'araj
Jesus uch.

8 A xquico' caj u c'A'otajob u t'an
Jesus uch. °Caj urob tu bin yirob
tu but' u baquer Jesis caj binob
ich a oncejo' u camsawinicob Jests.

El Nuevo Testamento en el lacandén de Lacanjd © La Liga Biblica 1978, 2000



211

Baxuc ti' yanob a yet manob Jests
uche'. Caj u ya'arob ti' a ba' caj

u yirob yejer a ba' caj u yubob.
10 A xquico' a mac binob ca'ch

quir ya'aricob ti' u camsawinicob
cuxa'an Jesus. Raji'ob, Maria, a

cu tar ti' u cajar Magdalena, yejer
Juana, yejer Maria, u nA' Jacob
yejer u jer ma' ya'ab xquic. "Chen
u camsawinicob ma' ju quibob a
ba' caj ara'b ti'ob: “Riq'uij Jests.”
Cu chen tucricob a ba' caj u yubob
ya'aric a xquic quire' yerob u sosoc
a'bar.

12 A Pedrojo!, seb caj riq'uij caj u
c'Anaj yacab caj bin yiric tu but'ij u
baquer Jests. Caj c'uchij caj u tac
ch'enaptaj caj u yiraj u noq'uir tu top
u baquer uch. Chen u noq'uir yan ich
u way. Caj sutnaj tu junan ich yatoch
jach jac'a'an yor a ba' caj u yiraj.

Jestis caj u yesaj u baj ti' u
camsawinicob ca'turo' ich u berir
Emats
(Mr. 16.12-13)

BRa'iri' u q'uinin ca'turob u
camsawinicob Jests, caj binob
tu berir u cajar Emats. Yan once
kilémetros u nachir ti' u cajar
Jerusalén. 14Caj pacran tsicbnajob
tu cu binob ich bej. Caj tsicbnajob
ti' a ba' u ber ti' Jesus. 5Ti' toy
cu tsicbarob ich bej tan u chich
tsicbarob. Jests caj u c'as nats'aj u
baj ich u camsawinicob soc quet u
binob. 18U camsawinicob ma' yerob
wa Jesus quire' ma' ts'a'b u t'anin
u c'A'ota'r ten u camsawinicob.
17 Jestis caj u c'ataj ti'ob:

—Ba' ca chich tsicbatiquex ich a
ber? Biquinin tucurex a caj tu ca
binex ich bej?

18 Turiri' ich a winico' u c'aba
Cleofas caj u nuncaj ti' caj ya'araj:

—A je' q'uina' tu cotor mac ich u
cajar Jerusalén yerob ba' u ber a
tera'. Cax jamach ti' yanech ich u
cajar Jerusalén. Tin t'an jari' teche!,
ma' a wer ba' u ber Jests.

19 Jestis caj ya'araj:

—Ba' u ber tera'? Raji'ob caj u
nuncajob ti', caj ya'arajob. Ma' wa ta
wu'yaj ba' u ber ti' Jests a cu tar ich
u cajar Nazaret? Raji' yajtseq'uir u
t'an C'yj. A Jesdso' caj u qui'quintaj
yor C'uj. Baxuc a pimo' caj u
qui'quintaj yorob. Quire' caj u yirob
u carem beyaj Jesis. Baxuc a ba'
caj u camsaj. 20Ma' wa caj a wu'yaj

—quij ya'ara' ti'— u jach ts'urirob
sacerdote yejer u jach ts'urirob u
cajar a nuxibo', bic caj u c'ubajob
Jests ti' Pilato caj ts'oc u ta'quicob
u jo'r. Caj ara'b u bin bajbir ich cruz.
21Baje'rer —quij ya'ara' ti'—, yan
tres u q'uinin tu ts'oc u bajar Jests
ich cruz. A tenob tan in pajicob
wa raji' tuchi'ta'b ten C'uj quir u
taquico'onex u winiquirob judio ti' u
winiquirob romano. 22Bayiri' —quij
ya'araj—, xquic a p'eri'o' yejero'on
caj u jac's in worob quire' a'ac'bir
caj binob yirejob tu but' u baquer
Jests. 23Caj c'uchob ma' ju yirob u
baquer, caj sutnajob tu yanenob caj
tsicbanajob tenob an ten bic tu jach
irob yajmasir u t'an C'uj a mac caj u
ya'araj ti'ob cuxa'an Jesus. 24Bayiri'
xib xan tres a p'eri'o'enob yejerob
caj bin yirob tu but' u baquer. Caj
yirob taj a ba' ara'b ten a xquicobo'.
Chen ma' ju yirob Jests.

25 Jesus caj ya'araj ti'ob:

—Biquinin jach chichex a jo'rex

quire' qui' ts'abir ca wacsiquex

a worex quire' ma' ja wacsajex

ta worex a ba' ts'ibta'b ten
yAjtseq'uirob u t'an C'uj uch. 26A
werex jach taj yan u muc'yaj Cristo
quire' baxuc u c'at C'uj soc u bin
sajta'bir ten tu cotor mac.

27 Jesis caj u qui' camsaj ti'ob
a ba' ara'b ti' tu cotor ich u t'an
C'yj ti' u wac'as bajiri' ich tu cotor
u t'an C'yj. Caj u yanxchun tub
ts'iba'an ich u t'an Moisés. Caj ts'oc
u qui' camsic ti'ob a ba' ara'b ti' ten
Moisés. Caj u qui' camsaj ti'ob a ba'
ara'b ti' ten yajtseq'uirob u t'an C'yj
uch.

28Tabar u c'uchurob tu cajar tu
cu binob ca'ch. Jests irej wa bin u
ca' u potmastej u cajar. 22Chen u
camsawinicob caj u chich arob ti'
caj ya'arob:

—P'aten yejero'on, tabar u bin
q'uin quire' tabar u yac'birchajar.

Rajen Jests caj oquij quir u p'atar
yejerob. 30Caj ts'oc u cutarob quir u
jananob. Jesis caj u chucaj u yoch
pan caj ya'araj ti' C'uj:

—Bayo' —quij.

Caj u xat'aj caj u ts'aj ti'ob quir u
janticob. 31Caj ts'a'd u t'anin quir u
c'A'oticob Jests seb caj binij Jests
ma' ju yirob tu binij. 32Caj u pacraj
arob:

—Jach qui' ij cor ca'ch caj u
tsicbata to'on ich bej, caj u qui'
tsicbata to'on u t'an C'uj, tu
ts'iba'an.

33A ca'turo' u camsawinicob
Jesus, ra'iri' u q'uinin seb caj wac'as
urob ich u cajar Jerusalén. Caj
c'uchob tu much'a'an a oncejo' u
camsawinicob Jests yejer u jerob u
rac'ob. 34A oncejo' caj ya'arajob ti'
a tan tu c'uchurob:

—Jach jaj ic Jaj Ts'ur, riq'uij tu
quimen quire' Jests caj tu yes u baj
ti' Simén.

35A tan tu c'uchurob caj u
tsicbatajob a ba' u ber ti'ob ich u
berir Emads. Caj u c'a'otajob Jests
caj xat'aj u yo'och pan ti'ob.

Jestis caj u yesaj u baj ti' u jerob u
camsawinicob
(Mt. 28.16-20; Mr. 16.14-18; Jn. 20.19-23)

36Ti' toy cu tsicbarob a ba' u ber
ti'ob. Seb caj ch'icraj Jesiis chumuc
tu yanob u camsawinicob. Caj ara'b
ti'ob ten Jests:

—Ca' qui'ac a worex ten C'uj —
quij Jests.

37Chen u camsawinicob jach
jaq'uij yorob caj u ch'aj sajquirob.
Cu tucricob ca'ch caj u yirob u
pixam a mac quimeno'. 38 Jests caj
ya'araj ti'ob:

—Biquinin sajquechex? Biquinin
ca tucriquex ta worex: Mac a je'ra'?
39Pactex a wirex in c'ab yejer
in woc soc a werex ten. Tarex a
wu'yex wa ten quire' u pixam mac
mana' u baq'uer an ten biquen yan
in baq'uer. Mana' u baquer an ten
biquen.

40Caj ts'oc ya'aric ti'ob aro' caj
u yesaj u c'ab ti'ob soc yiricob tu
baja'an yoc yejer u c'ab. 41Quire'
jach qui' yorob, rajen ma' ju quibob
wa raji' quire' jac'a'an yorob xan.
Jests caj ya'araj ti'ob:
—Chan chuquej ten a wochex in
jante;j.

42Robob caj u ts'ajob ti' u xet'er
c'ac'bir cay quir u chi'ic caj u yarob
ti' cab. 43Jesis caj u ¢'amaj caj u
chi'aj cay acatan tu yanob baxuc cab
caj u mac'aj. 44Jests caj ya'araj ti'ob:

—A ba' caj in wa'araj techex ti'
yanen ta wicnanex ca'ch. Caj in
wa'araj techex ca'ch, yan in nupsic
tu cotor a bar ts'iba'an ich u t'an
Moisés. Baxuc a ts'iba'an ich u t'an
yajtseq'uirob u t'an C'yj. Baxuc a ba'
ts'iba'an ich u t'an salmos.

45Ra'iri' u q'uinin Jests caj u ts'aj
ti'ob ca' u najtejob a ba' ts'iba'an
ich u t'an C'uj ti' Jests. 46 Jesus caj
ya'araj ti'ob:

—Baxuc a je' ts'iba'an ti": “Cristo a
tuchi'ta'b ten C'uj. YAn u quimij, caj
ts'oc u quimij cu man mana' u nup
u q'uinin cu riq'uir ti' u quimirir,
quire' a Cristojo', u parar C'uj. 47A
techexo' yan a bin a tsec'tiquex in
t'an ich tu cotor u cajar tu caja'an
mac. Tar ca yanxchun a tsec'tiquex
ich u cajar Jerusalén. Ca' a tsec'tex
ti' ca' u yan c'axejob tu yorob soc
u p'aticob u c'asirob soc C'uj cu
jawsiob u si'pirob.” 48Ca' xic a
waquex ti' mac a ba' caj a wirex,

baxuc a ba' u ber teno'. 4°Baxuc
xan, je' in tuchi'tic techex u Taj'or u
Pixam C'uj an ten bic caj u toc araj
C'uj. Je' u p'atar ta wicnanex. Tar
ca p'atarex ich u cajar Jerusalén
hasta ca' bin a c'aAmiquex a muq'uex
a tar u tar ich ca'anan ti' in Tet C'uj.

Jests cu bin ich ca'anan
(Mr. 16.19-20)

50 Jests caj u payaj u berob u
camsawinicob ich u xur u cajar.
Tabar u c'uchob ich cajar Betania.
Caj u nacsaj u c'ab ich yoc'or u
camsawinicob caj u c'ataj ti' C'yj
ca' canantacob ten C'uj. 51Caj ts'oc
u c'atic ti' C'uyj ca' canantacob ten
C'uj, C'yj caj u payaj Jests ca'anan.
52 Jamach p'atob u camsawinicob
quir u c'ujinticob Jests. Caj ts'oquij
caj binob ich u cajar Jerusalén,
jach qui' yorob. 33Rajra' ti' yanob u
camsawinicob Jests ich carem naj
tan u c'ujinticob C'yj.

